
ᑐᑭᓯᓇᕐᑎᓯᒍᑎᒃ  
ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᑦ  
(NMRPC) ᐱᓇᓱᐊᕐᕕᖁᑎᐅᕗᖅ  ᓇᐅᓕᒫᓄᓕᖓᔪᒧᑦ  
ᑲᕙᒪᒧᑦ  ᓄᐃᑕᐅᒍᑎᖃᕐᓯᒪᑦᓱᓂ  ᓄᓇᕕᐅᑉ  ᐃᓄᖏᑦᑕ  
ᓄᓇᑖᕈᑎᒋᓯᒪᔭᖓᓄᑦ  ᐊᖏᖃᑎᒌᒍᑎᒧᑦ  (NILCA).  NILCA 
ᐱᓇᓱᐊᒐᖃᕐᑎᓯᔪᖅ  NMRPC-ᑯᓂᒃ  ᐱᕙᓪᓕᐊᑎᑦᓯᓂᐊᕐᑎᓗᒋᑦ  
ᑕᕆᐅᑉ  ᐊᑐᕐᑕᐅᓂᖓᓄᑦ  ᐸᕐᓇᓯᒪᐅᑎᒥᒃ  
ᑐᑭᒧᐊᑎᓯᒍᑎᐅᓂᐊᕐᑐᒥᒃ  ᐊᐅᓚᑦᓯᒍᑎᐅᓂᐊᕐᑐᒥᓪᓗ  
ᐱᑦᓴᖑᕈᓐᓇᑐᐃᑦ  ᐊᑐᕐᑕᐅᓂᖓᓂᒃ  ᐱᓇᓱᐊᕐᕕᐅᒐᔭᕐᓂᖓᓂᓪᓗ  
ᓄᓇᕕᐅᑉ  ᑕᕆᐅᖁᑎᖓᑕ.  ᓄᓇᕕᐅᑉ  ᑕᕆᐅᖁᑎᖓ  
ᐃᓚᖃᕐᑐᖅ  ᑕᕆᐅᒥᒃ  ᕿᑭᕐᑕᓂᓪᓗ  ᓄᓇᕕᐅᑉ  ᐃᒪᖓᓃᑦᑐᓂᒃ, 
ᐃᓚᐅᑎᓐᓇᒋᑦ  ᑎᓄᑦᔭᐅᑕᕐᑐᐃᑦ  ᕿᑭᕐᑌᑦ  ᓄᓇᒧᑦ  ᐃᓚᒋᔭᐅᒻᒪᑕ  
(ᓄᐃᑕᑎᑦᓯᒍᑎᒃ  1).

NMRPC ᑲᒪᒋᔭᖃᕐᑐᖅ  ᓄᐃᑎᕆᔪᑦᓴᐅᓱᓂ  
ᑕᕆᐅᑉ  ᐸᕐᓇᑕᐅᓂᖓᓄᑦ  ᐱᓇᓱᐊᕈᑎᑦᓴᓕᐅᕐᓂᒥᒃ  
ᑐᖕᖓᕕᑦᓴᐅᓂᐊᕐᑎᓗᒍ  ᐊᑐᐃᓐᓇᕈᕐᑎᑕᐅᓂᖓᓄᑦ  
ᑕᕆᐅᒥᒃ  ᐊᑐᕐᓂᒧᑦ  ᐸᕐᓇᓯᒪᐅᑎᐅᑉ.  ᑖᓐᓇ  ᐱᓇᓱᐊᕈᑎᑦᓴᖅ  
ᐊᕐᖁᓯᐅᕆᒍᑎᐅᓚᖓᔪᖅ  ᑕᕆᐅᒥᒃ  ᐸᕐᓇᓂᐅᑉ  
ᑲᔪᓯᒍᑎᒋᓂᐊᕐᑕᖓᓂ  ᓴᓇᕐᕈᑎᐅᓚᖓᑦᓱᓂᓗ  NMRPC-ᑯᑦ  
ᐱᓇᓱᐊᕐᑕᒥᓂᒃ  ᑐᓴᐅᒪᔭᐅᑎᑦᓯᓯᐊᕆᐊᖃᕐᓂᖓᓄᑦ.

NILCA-ᐅᑉ  ᑌᒣᖁᔨᓂᖓᒍᑦ, ᑖᓐᓇ  ᐱᓇᓱᐊᕈᑎᑦᓴᖅ  
ᐃᓗᓕᖃᓚᖓᔪᖅ  ᐸᕐᓇᕈᑎᐅᔪᓂᒃ  ᑎᑭᐅᑎᔭᐅᒐᓱᐊᕈᒪᔪᓂᒃ, 
ᑐᕌᒐᕐᓂᒃ  ᐊᐅᓚᑦᔭᕈᑎᑦᓴᐅᔪᓂᓪᓗ ᓯᕗᓪᓕᐸᐅᑦᔭᐅᔭᕆᐊᓕᓐᓂᓗ  
ᐯᕆᔭᐅᓂᑦᓴᖏᓐᓅᓕᖓᔪᑦ, ᐱᕙᓪᓕᐊᑎᑕᐅᓂᖏᓐᓄᑦ  
ᐊᐅᓚᑕᐅᓂᖏᓐᓄᑦ  ᐊᑐᕐᑕᐅᓂᖏᓐᓄᓗ  ᑕᕆᐅᑉ, ᕿᑭᕐᑌᑦ  
ᐱᑦᓴᖑᕈᓐᓇᑐᖁᑎᖏᓪᓗ  ᓄᓇᕕᐅᑉ  ᑕᕆᐅᖁᑎᖓᑕ  (NILCA-ᒥ  
6.2.2(a), 6.4.1(a) (ᓄᐃᑕᑎᑦᓯᒍᑎᒃ  2). ᐱᓇᓱᐊᕈᑎᑦᓴᖅ  
ᐃᓗᓕᖃᕆᐊᓪᓚᓚᖓᒻᒥᔪᖅ  ᐱᒻᒪᕆᖁᑎᒋᔭᐅᔪᓂᒃ ᑕᕆᐅᕐᒥᒃ  
ᐸᕐᓇᓂᕐᒧᑦ  ᑲᔪᓯᒍᑎᒋᓂᐊᕐᑕᖓᓂ  ᐊᒻᒪᓗ, NILCA-
ᑯᓭᓐᓇᖅ, ᐃᑉᐱᒋᔭᖃᑦᓯᐊᓗᓂ  ᓴᐳᑦᔨᓯᒪᒋᐊᖃᕐᓂᒥᒃ  
ᑫᓪᓗᑐᐃᒍᑎᖃᕆᐊᖃᕐᓂᒥᓪᓗ  ᓄᐃᑕᒌᕐᑐᓂᒃ  ᓯᕗᓂᕐᒥᓗ  
ᖃᓄᐃᖕᖏᓯᐊᕈᑎᑦᓴᖏᓐᓂᒃ  ᓄᓇᕕᐅᑉ  ᐃᓄᖏᑦᑕ  (NILCA 
6.2.1(b)

ᓄᐃᑕᑎᑦᓯᒍᑎᒃ  1:  ᓄᓇᕕᐅᑉ  ᑕᕆᐅᖁᑎᖓ  

ᐱᒻᒪᕆᖁᑎᒋᔭᐅᔪᑦ  ᐊᒥᕐᖄᓂᒃᑯᑦ  ᐃᓱᒪᒍᓯᐅᔪᑦ. ᑕᓯᐅᕐᓯᒍᑎᐅᔪᑦ  
ᑐᖕᖓᕕᓕᕐᑐᐃᒍᑎᐅᑦᓱᑎᒃ  ᑐᑭᑖᕈᓐᓇᓂᕐᒥᒃ.  ᑎᑭᐅᑎᔭᐅᒐᓱᐊᕈᒪᔪᑦ  
ᐃᓗᓐᓈᒍᑦ  ᓯᕗᓂᕐᒥ  ᐱᔭᕆᔭᐅᒍᒪᔪᑦ.  ᑐᑭᒧᐊᑦᑎᓯᒍᑎᐅᔪᑦ.  ᑐᕌᒉᑦ  
ᐱᔭᕆᔭᐅᓪᓚᕆᒐᓱᐊᕐᑐᑦ. “ᐱᓇᓱᐊᕐᑕᐅᒋᐊᓖᑦ”. ᐊᐅᓚᑦᔭᕈᑎᑦᓭᑦ  
ᐱᓇᓱᐊᕐᓂᐅᔪᑦ  ᐱᔭᕇᕐᑕᐅᒋᐊᖃᕐᓱᑎᒃ.  ᐃᒣᑦᑐᑦ  “ᖃᓄᖅ  ᑐᕌᒉᑦ  
ᐱᔭᕆᔭᐅᒍᓐᓇᓂᖏᑦ”.  ᑲᑎᓕᕋᒥᒃ  ᑖᒃᑯᐊ  ᓄᐃᑎᕆᒍᑎᐅᔪᑦ  
ᐃᓂᓪᓚᖓᐅᑎᑦᓴᖓᓂᒃ  ᐱᓇᓱᐊᕈᑎᑦᓴᐅᑉ, ᐊᕗᖓᐅᓕᔪᒥᒃ  ᐊᑯᓃᕐᑐᒧᑦ  
ᐸᕐᓇᓂᐅᔪᒧᑦ  ᐊᐅᓚᑦᔭᓂᕐᒨᕈᑎᐅᓂᐊᕐᓗᑎᒃ.

ᓄᐃᑕᑎᑦᓯᒍᑎᒃ  2:  ᐱᑐᑦᓯᒪᖃᑎᒌᓐᓂᖓ  ᐱᒻᒪᕆᖁᑕᐅᔪᑦ, 
ᑎᑭᐅᑎᔭᐅᒐᓱᐊᕐᑐᑦ, ᑐᕌᒉᑦ  ᐊᐅᓚᑦᔭᕆᐊᕐᓂᐅᔪᓪᓗ..

ᐱᒻᒪᕆᖁᑕᐅᔪᑦ

ᑎᑭᐅᑎᔭᐅᒐᓱᐊᕐᑐᑦ ᑎᑭᐅᑎᔭᐅᒐᓱᐊᕐᑐᑦ

ᐊᐅᓚᑦᔭᓂᖅ

ᐊᐅᓚᑦᔭᓂᖅ

ᐊᐅᓚᑦᔭᓂᖅ

ᐊᐅᓚᑦᔭᓂᖅ

ᐊᐅᓚᑦᔭᓂᖅ

ᐊᐅᓚᑦᔭᓂᖅ

ᑐᕌᒉᑦ ᑐᕌᒉᑦ ᑐᕌᒉᑦ

ᐊᑦᔨᒌᖕᖏᑐᒻᒪᕇᑦ  ᐃᓄᑑᓈᕐᑎᑐᑦ  ᐱᓇᓱᐊᕐᕕᐅᔪᐃᓪᓗ  
ᓱᓇᓱᐊᕐᕕᖃᕐᐸᑐᑦ  ᐊᒻᒪᓗ/ᐅᕝᕙᓗᓐᓃᑦ  ᐅᓇᒻᒥᒋᔭᖃᕐᕕᓖᑦ  
ᓄᓇᕕᐅᑉ  ᑕᕆᐅᖁᑎᖓᓂᒃ. ᐱᒋᐊᑲᐱᑦᑐᑦ, ᑲᔪᓯᔪᑦ  
ᑐᑭᖃᑦᓯᐊᑐᓪᓗ  ᖃᓄᐃᓘᖃᑎᒋᓐᓃᑦ  ᐊᑑᑎᒋᐊᖃᓪᓚᕆᓕᕐᑐᑦ  
ᐃᓗᐃᑦᑐᓯᐊᓂᒃ  ᐸᕐᓀᖃᑎᒋᑦᑐᖃᕐᑎᓗᒍ  ᓴᐳᑦᔨᓯᒪᔭᐅᖁᓪᓗᒍ  
ᐱᓇᓱᐊᕈᑎᑦᓴᖅ  ᓱᓇᒥᑦᓯᐊᑐᖅ, ᑐᑭᖃᑦᓯᐊᑐᖅ  
ᐱᔭᕆᔭᐅᒍᓐᓇᓯᑦᓯᐊᓗᓂᓗ.  ᑕᒪᓐᓇ  ᐃᓕᑕᕆᓗᒍ, NMRPC-
ᑯᑦ  ᐱᕙᓪᓕᐊᑎᑦᓯᖃᑎᐅᕗᑦ  ᑕᕆᐅᑉ  ᐸᕐᓇᑕᐅᓂᖓᓄᑦ  
ᐱᓇᓱᐊᕈᑎᑦᓴᐅᔪᒥᒃ  ᐸᕐᓇᖃᑎᒋᓗᒋᑦ  ᐱᓇᓱᐊᖃᑎᒋᕙᑦᑕᖏᑦ.

ᖃᓄᐃᓘᕈᑎᖃᕐᓂᕗᑦ  ᐱᓇᓱᐊᕈᑎᑦᓴᒥᒃ  ᑎᑭᐅᑎᓚᐅᕐᑐᖅ  
ᐊᑦᔨᒌᖕᖏᑐᓄᑦ  ᐸᕐᓇᑎᐅᖃᑎᑦᑎᓄᑦ  ᐃᓚᒋᔭᐅᒻᒥᑎᓪᓗᒋᑦ  
ᓄᓇᕕᒻᒥᐅᑦ  ᐃᓄᑑᓇᕐᑎᑐᐃᓪᓗ  ᐱᓇᓱᐊᕐᕕᐅᔪᓪᓗ  ᑲᓇᑕᓕᒫᒥ, 
ᑖᒃᑯᐊᓕᒫᑦ  ᐅᓇᒻᒥᒋᔭᖃᕐᕕᖃᕐᒪᑕ  ᓱᓇᓱᐊᕐᕕᖃᕐᓱᑎᓪᓗ  
ᓄᓇᕕᐅᑉ  ᑕᕆᐅᖁᑎᖓᓂ.

ᑖᓐᓇ  ᑐᓴᕐᑎᓯᒍᑎᕗᑦ  ᓄᐃᑦᓯᒐᓱᐊᓪᓚᕆᑦᑐᖅ  ᓄᐃᑕᕕᓂᐅᔪᓂᒃ  
ᓇᐅᓕᒫᓂᒃ  ᐊᐱᕐᓱᓂᕕᓂᐅᔪᒧᑦ.  ᐊᐱᕐᓱᓂᒃᑯᑦ  ᖃᐅᔨᓴᕐᓂᖅ  
ᐅᑯᓂᖓ  ᐱᑦᔪᑎᖃᓚᐅᕐᑐᖅ:

1.	 ᐱᕈᕐᓭᖁᓪᓗᒍ  ᖃᐅᔨᒪᔭᐅᑦᓯᐊᕆᐊᖃᕐᓂᖓᓂᒃ  NMRPC-
ᑯᑦ  ᓱᓇᓱᐊᕐᑎᐅᓂᑦᑎᓂᓪᓗ  ᑕᕆᐅᒥᒃ  ᐸᕐᓇᓂᐅᑉ  
ᑲᔪᓯᓂᕆᔭᖓᓂ

2.	 ᑎᒍᓯᑦᓯᐊᕈᑎᒋᒍᒪᑦᓱᒍ  ᐃᓄᑑᓈᕐᑎᑐᓄᑦ  ᐅᖃᐅᓯᕆᔭᐅᔪᓂᒃ  
ᑕᕆᐅᒥᒃ  ᐸᕐᓇᓂᐅᑉ  ᑲᔪᓯᓂᕆᒋᐊᓕᖓᓄᑦ.

3.	 ᓇᓗᓀᕐᓯᒍᑎᐅᖁᓪᓗᒍ  ᐱᐅᓂᕐᐸᐅᔪᕆᔭᐅᔪᓂᒃ  
ᑲᔪᓯᒍᑎᐅᓂᐊᕐᑐᓂᒃ  ᖃᓄᐃᓘᖃᑎᒌᒋᐊᓪᓚᕈᑎᐅᒐᔭᕐᑐᓄᑦ.

ᑖᓐᓇ  ᐊᐱᕐᓱᓂᒃᑯᑦ  ᖃᐅᔨᓴᕐᓂᖅ  ᐊᑐᕐᓱᒍ, 
ᐃᓚᐅᖁᔨᓚᐅᕐᑐᒍᑦ  ᐃᓄᑑᓇᕐᑎᑐᓂᒃ  ᐅᖃᐅᓯᖃᖁᓪᓗᒋᑦ  
ᐊᓪᓚᑕᐅᒋᐊᖕᖓᕈᑎᖏᓐᓂᒃ  ᐱᒻᒪᕆᖁᑕᐅᔪᑦ, 
ᑎᑭᐅᑎᔭᐅᒐᓱᐊᕐᑐᑦ  ᑐᕌᒐᐅᒐᓱᐊᕐᑐᓗ  ᑕᕆᐅᒥᒃ  ᐸᕐᓇᓂᕐᒧᑦ  
ᐱᓇᓱᐊᕈᑎᐅᒐᔭᕐᑐᒥ, ᐱᓇᓱᒍᑎᒋᒐᔭᕐᑕᖏᓐᓂᓗ  NMRPC-
ᑯᑦ  ᑲᔪᓯᑎᑦᓯᒍᑎᒋᓂᐊᕐᓗᒋᑦ  ᖃᓄᐃᓘᖃᑎᖃᕆᐊᓪᓛᓂᕐᒥᒃ  
ᐸᕐᓇᑎᐅᖃᑎᒥᓂᒃ. ᓇᐅᓕᒫᓂᒃ  ᐊᐱᕐᓱᑲᑦᑕᓂᒃ, ᐃᓚᖃᕐᓱᓂ  
ᓇᓗᓀᕐᑕᐅᓗᑯᐊᐱᑦᓯᒪᔪᓂᒃ  ᐱᓇᓱᐊᕐᕕᐅᔪᓂᓪᓗ  ᐊᐱᕐᓱᓂᐅᔪᒥᒃ, 
ᑐᕃᓐᓇᑐᒥᒃ  ᐱᕙᓪᓕᐊᑎᑦᓯᒍᑎᐅᓚᖓᔪᖅ  ᑕᕆᐅᒥᒃ  
ᐸᕐᓇᓂᕐᒧᑦ  ᐱᓇᓱᐊᕈᑎᐅᒐᔭᕐᑐᒥᒃ.  ᑕᕆᐅᒥᒃ  ᐸᕐᓇᓂᕐᒧᑦ  
ᐱᓇᓱᐊᕈᑎᐅᒐᔭᕐᑐᖅ  ᓄᐃᑕᑎᑦᓯᓚᖓᔪᖅ  ᑭᖕᖑᒪᒋᔭᖏᓐᓂᒃ  
ᐱᒍᒪᐅᓯᖏᓐᓂᓗ  ᓄᓇᕕᒻᒥᐅᑦ  ᐊᑑᑎᖃᓚᖓᑦᓱᓂᓗ  
ᐱᓇᓱᐊᕈᑎᖕᖑᓗᓂ  ᓄᐃᑦᓯᒍᑎᐅᓂᐊᕋᒥ  ᐊᑑᑎᖃᑦᓯᐊᑐᒥᒃ  
ᑕᕆᐅᑉ  ᐊᑐᕐᑕᐅᓂᖓᓄᑦ  ᐸᕐᓇᓯᒪᐅᑎᒥᒃ.

1	 ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᑦ. 2024. ᑕᕆᐅᑉ  ᐸᕐᓇᑕᐅᓂᖓᓄᑦ  ᐱᓇᓱᐊᕈᑎᑦᓴᖅ: 
ᓇᓗᓀᕐᑕᐅᓗᑯᐊᐱᑦᓯᒪᔪᓂᒃ  ᐊᐱᕐᓱᓂ  2024 ᓄᓇᓕᓐᓂ  ᖃᐅᔨᒪᔪᒻᒪᕆᓐᓂᒃ  ᓄᓇᕕᐅᑉ  ᓄᓇᓕᖏᓐᓂ

2	 ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᑦ. 2025.  ᓇᐅᓕᒫᓅᓕᖓᔪᖅ  ᑕᕆᐅᑉ  ᐸᕐᓇᑕᐅᓂᖓᓄᑦ  ᐱᓇᓱᐊᕈᑎᑦᓴᓕᐅᕐᓂᒧᑦ  ᑐᓴᕐᑎᓯᐅᑎᒃ
3	 ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᑦ. 2025. ᐱᓇᓱᐊᕐᕕᐅᔪᓅᓕᖓᔪᖅ  ᑕᕆᐅᑉ  ᐸᕐᓇᑕᐅᓂᖓᓄᑦ  ᐱᓇᓱᐊᕈᑎᑦᓴᓕᐅᕐᓂᒧᑦ  ᑐᓴᕐᑎᓯᐅᑎᒃ
4	  ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᑦ. 2025. ᖃᓄᐃᖕᖏᓯᐊᕐᓂᒨᓕᖓᔪᓂᒃ  ᑲᑎᒪᓂᐊᕈᓯᕐᖃᕐᑎᓯᓂᐅᑉ  ᓄᓇᕕᒻᒥᐅᓂᒃ  ᑐᓴᕐᑎᓯᐅᑎᖓ.

ᐊᑐᐃᓐᓇᐅᔪᑦ  ᖃᕆᑕᐅᔭᒃᑯᒃ  ᐅᕙᓂ  https://nmrpc.ca.

ᐅᑯᐊ  ᖃᓄᐃᓘᖃᑎᖃᕈᑎᕕᓃᑦ  ᐊᑑᑎᓯᒪᔪᑦ  ᐅᓪᓗᒥᒧᑦ  
ᐃᑲᔪᕐᓯᒪᒍᑎᐅᒐᓱᐊᕐᓱᑎᒃ  ᐱᓇᓱᐊᖃᑎᒌᓐᓂᑯᑦ  
ᐱᕙᓪᓕᐊᑎᑦᓯᓂᕐᒥᒃ:

ᐊᑑᑎᑲᐱᑦᓯᒪᔪᑦ  ᖃᓄᐃᓘᖃᑎᖃᕐᓃᑦ  ᓄᓇᓕᓐᓂᒃ  
ᐊᕐᕕᑕᕐᓂᑯᑦ  (2023):  ᐊᕐᕕᑕᕈᑎᖃᓚᐅᔪᒍᑦ  NMRPC-
ᒥᒃ  ᑐᑭᓯᔭᐅᑎᒍᒪᑦᓱᒍ  ᓄᓇᕕᐅᑉ  ᓄᓇᓕᖕᖏᓐᓄᑦ  
ᐃᓚᒋᔭᐅᑎᓪᓗᒋᑦ  ᓯᓵᐱᐅᑉ  ᐃᓄᖏᑦ, ᑐᓴᕐᕕᒋᒍᒪᑦᓱᒋᓪᓗ  
ᐃᓱᒪᒋᔭᖏᓐᓂᒃ  ᓄᓇᕕᐅᑉ  ᑕᕆᐅᖁᑎᖓᑕ  ᒥᑦᓵᓄᑦ.

ᑕᕆᐅᑉ  ᐸᕐᓇᑕᐅᓂᖓᓄᑦ  ᐱᓇᓱᐊᕈᑎᐅᒐᔭᕐᑐᒥᒃ  
ᖃᐅᔨᓴᕈᑏᑦ  ᐊᐱᕆᐅᑎᑎᒍᑦ  (2024-
2025): ᖃᐅᔨᓴᕈᑎᓂᒃ  ᐊᐱᕐᓱᓂᒃᑯᑦ  
ᐊᑐᓚᐅᔪᒍᑦ  ᓱᕐᖁᐃᓯᒐᓱᐊᕈᑎᒋᑦᓱᒋᑦ  
ᐊᓪᓚᑕᐅᒋᐊᖕᖓᕈᑎᒋᓯᒪᔭᖏᓐᓂᒃ  ᐱᓇᓱᐊᕈᑎᐅᒐᔭᕐᑑᑉ.  
ᐊᑐᓚᐅᔪᒍᑦ  ᑭᐅᒍᑎᕕᓂᐅᔪᓂᒃ  2023-ᒥᓄᓇᓕᓐᓄᑦ  
ᐊᕐᕕᑕᕈᑎᑦᑎᓂ  ᓄᐃᑎᕆᒍᑎᒋᑦᓱᒋᑦ  ᖃᐅᔨᓴᕈᑎᒥᒃ  
ᐊᐱᕆᐅᑎᑎᒍᑦ.

•	 ᓇᓗᓀᕐᑕᐅᓗᑯᐊᐱᑦᓯᒪᔪᓂᒃ  ᐊᐱᕐᓱᓂᖅ  – 
ᖃᐅᔨᒪᔪᒻᒪᕆᐅᒍᑎᓕᓐᓄᑦ  ᑕᕆᐅᑉ  ᐊᕙᑎᖓᓂᒃ  
ᓄᐃᑦᓯᓚᐅᔪᒍᑦ  ᓇᓗᓀᕐᑕᐅᓗᑯᐊᐱᑦᓯᒪᔪᓂᒃ  
ᐊᐱᕐᓱᕈᑎᐅᒐᔭᕐᑐᓂᒃ  ᑕᒃᑯᒧᑦ, 
ᐃᓚᐅᑎᑦᓯᒍᑎᒋᓪᓚᕆᑦᓱᒍ  ᓄᓇᕕᐅᑉ  
ᐊᖑᓇᓱᑦᑎᖏᓐᓂᒃ  ᐃᓄᑐᖃᖏᓐᓂᓗ.1  

•	 ᓇᐅᓕᒫᓂᒃ  ᐊᐱᕐᓱᓂᖅ  – ᓇᐅᓕᒫᓄᓕᖓᔪᓂᒃ  
ᐊᐱᕐᓱᑎᓂᒃ  ᐊᑐᐃᓐᓇᐅᑎᑦᓯᓚᐅᔪᒍᑦ  ᓄᓇᕕᐅᑉ  
ᐃᓄᓕᒫᖏᓐᓄᑦ, ᓄᓇᕕᒻᒥᐅᓄᑦ  ᐊᓯᖏᓐᓄᓗ  
ᑲᓇᑕᓕᒫᒥᐅᓄᑦ  ᐅᓇᒻᒥᒋᔭᖃᕐᑐᓄᑦ  ᓄᓇᕕᐅᑉ  
ᑕᕆᐅᖁᑎᖓᓂᒃ.2  

•	 ᐱᓇᓱᕝᕕᐅᔪᓂᒃ  ᐊᐱᕐᓱᓂᖅ  – ᐊᑦᔨᒌᖕᖏᑐᓂᒃ  
ᐊᒥᓱᓂᒃ  ᐱᓇᓱᐊᕐᕕᓂᒃ  ᑲᓇᑕᓕᒫᒥ  
ᐊᐱᕆᐅᑎᓕᐅᓚᐅᔪᒻᒥᔪᒍᑦ  ᐱᓇᓱᐊᓂᖃᓲᓂᒃ  
ᐅᓇᒻᒥᒋᔭᓕᓐᓂᓗᓐᓃᑦ  ᓄᓇᕕᐅᑉ  ᑕᕆᐅᖁᑎᖓᓂᒃ, 
ᐃᓚᒋᔭᐅᑎᓪᓗᒋᑦ  ᓄᓇᑕᕐᓯᒪᓂᕐᒥᒃ  
ᐱᓇᓱᐊᕐᕕᐅᒍᑎᓖᑦ, ᐱᑦᓴᖑᕈᓐᓇᑐᓕᕆᔩᑦ, 
ᑮᓇᐅᔭᓕᐅᕋᓱᐊᕐᑏᓪᓗ, ᑲᕙᒣᑦ, ᐃᓕᓐᓂᐊᕕᒻᒪᕇᑦ  
ᑲᕙᒪᓄᓪᓗ  ᐱᑐᑦᓯᒪᖕᖏᑐᑦ  ᐱᓇᓱᐊᕐᕖᑦ.3

ᖃᓄᐃᖕᖏᓯᐊᕐᓂᒨᓕᖓᔪᒥᒃ  ᑲᑎᒪᓂᐊᕈᓯᖃᕐᑎᓯᓂᖅ  
ᓄᓇᓕᓐᓄᑦ  ᐊᕐᕕᑕᕐᓂᐅᓱᓂ  (2025): ᐊᕐᕕᑕᓚᐅᔪᒍᑦ  
ᓄᓇᕕᐅᑉ  ᓄᓇᓕᓕᒫᖏᓐᓄᑦ, ᓯᓵᓯᐱ  ᐃᓚᒋᔭᐅᑎᑦᓱᒍ, 
ᕿᒥᕐᕈᓂᖃᕐᓱᑕ  ᖃᓄᐃᖕᖏᓯᐊᕐᓂᖅ  ᖃᓄᖅ  
ᐃᓱᒪᒋᔭᐅᓂᖃᕐᒪᖔᑦ  ᓄᓇᕕᒻᒥᐅᓄᑦ.4 

NMRPC ᐱᒋᐊᕐᑎᓯᓚᐅᔪᖅ  ᓇᐅᓕᒫᓂᒃ  ᖃᐅᔨᓴᕐᓂᒧᑦ  
ᐊᐱᕐᓱᓂᕐᒥᒃ  ᖃᕆᑕᐅᔭᒃᑰᑎᑦᓱᒍ  2024 ᐅᑭᐊᖓᓂ, 
ᖃᓪᓗᓈᑎᑐᑦ, ᐃᓄᒃᑎᑐᑦ  ᒍᐃᒍᐃᑎᑐᓪᓗ, ᖃᕆᑕᐅᔭᕐᑎᒍᑦ  
ᐊᐱᕐᓱᕈᑎᓕᐊᖑᒪᔪᖅ  Monkey Platform-ᖑᓂᕋᕐᑕᖅ  
ᐊᑐᕐᓱᒍ  (ᐊᐱᕆᐅᑎᕕᓃᑦ  ᑕᑯᑦᓴᐅᔪᑦ  ᐃᓚᕐᖁᐊᒥ  1-ᒥ).

ᐃᓚᐅᖁᔨᒍᓯᖃᓚᐅᔪᒍᑦ  ᖃᕆᑕᐅᔭᕐᑎᒍᑦ  ᐊᑐᕐᑕᐅᓲᑦ  
ᐊᕐᖁᑎᒋᑦᓱᒋᑦ, ᓄᓇᓕᒻᒥ  ᓄᓇᒋᔭᐅᔪᓂᓗ  ᓈᓚᐅᑎᒃᑯᑦ  
ᐅᖄᔭᐅᑎᑦᓯᓱᑕ, ᓄᓇᑦᓯᐊᖅ  ᑐᓴᕋᑦᓴᖏᑦᑎᒍᑦ  ᓄᐃᑦᓯᓱᑕ  
ᐊᓪᓚᓯᒪᔪᑎᒍᑦ  ᖃᕆᑕᐅᔭᒃᑰᑐᑎᒍᓪᓗ.  ᖃᕆᑕᐅᔭᕐᑎᒍᓪᓗ  
ᓇᓗᓀᒃᑯᑕᐅᓲᓂᒃ  ᐊᑦᔨᓕᐅᕐᑕᐅᓲᓂᒃ  ᖃᐅᔨᒪᔭᐅᑎᑦᓯᓱᑕ  
ᐊᐱᕆᐅᑎᓂᒃ  2024-ᒥ  ᐅᑭᐅᕐᑕᑐᒥᒃ  ᖃᐅᔨᓴᕐᑏᑦ  
ᑲᑎᒪᓂᒻᒪᕆᖓᓂ  ᐋᑐᒑᒥ  ᐊᒻᒪᓗ  2025-ᒥ  ᑕᓯᐅᔭᕐᔪᐊᒥᐅᑦ  
ᓯᒍᐃᑕᑲᓇᐳᐃ  ᑲᑎᒪᓂᖓᓐᓂ  ᒪᓐᑐᕆᐊᒥ.  NMRPC-ᑯᑦ  
ᐃᕐᐸᑎᕆᓚᐅᔪᒻᒥᔪᑦ  ᐊᐱᕐᓱᕈᑎᓂᒃ  ᖃᓪᓗᓈᑎᑐᑦ, ᐃᓄᒃᑎᑐᑦ  
ᒍᐃᒍᐃᑎᑐᓪᓗ  ᓄᓇᕕᐅᑉ  ᐊᓪᓚᑖᕐᕕᓕᒫᖏᓐᓄᑦ  2025 
ᐅᑭᐅᖓᓂ  ᐊᓪᓚᑖᕐᕖᑦ  ᐱᓇᓱᑦᑎᖏᑦ  ᓄᕐᖃᖓᓚᐅᔪᓂᑯᖓᓄᑦ.  
ᑐᔫᑎᓕᐅᓚᐅᔪᒻᒥᔪᒍᑦ  15-ᓂᒃ  ᐊᐱᕆᐅᑎᑕᓕᒻᒥᒃ  
ᐳᑦᓴᔭᒨᔭᕐᓱᒋᑦ  ᐊᓪᓚᓯᒪᔪᕐᑕᖃᕐᑎᓗᒋᑦ  ᓀᓪᓕᑎᕐᓯᒪᔪᓂᒃ  
ᖃᐅᔨᒍᑎᕕᓂᐅᔪᓂᒃ  ᓇᓗᓀᕐᑕᐅᓗᑯᐊᐱᑦᓯᒪᔪᑦ  ᐊᐱᕆᔭᐅᑦᓱᑎᒃ  
ᑭᐅᒍᑎᕕᓂᖏᓐᓂᒃ, ᐃᓗᓕᖃᕐᒥᑎᓪᓗᒍ  ᐊᓪᓚᐅᑎᒥᒃ, ᐳᑦᓴᔭᕐᒥᓗ  
ᐅᑎᕐᑎᓯᒍᑎᐅᒐᔭᕐᑐᒥᒃ  ᖃᖓᑦᑕᐅᑎᖓ  ᐊᑭᓕᕆᕐᓯᒪᑎᓪᓗᒍ  
ᐅᑎᕐᑎᑕᐅᖁᔨᒧᑦ  ᐱᔭᕆᕐᑕᐅᓯᒪᔪᒥᒃ  ᐊᐱᕆᐅᑎᒥᒃ.  ᖃᕆᑕᐅᔭᒃᑯᑦ  
ᓇᓗᓀᒃᑯᑕᐅᓲᒥᒃ  ᐊᑦᔨᓕᐅᕐᑕᐅᓲᒥᒃ  ᐃᓚᐅᑎᑦᓯᓚᐅᔪᒻᒥᔪᒍᑦ  
ᐊᑐᕐᑕᐅᒍᓐᓇᖁᑦᓱᒍ  ᑭᓇᑐᐃᓐᓇᑯᓐᓄᑦ  ᑭᐅᒍᒪᒐᔭᕐᑐᓄᑦ  
ᐊᐱᕆᐅᑎᓂᒃ  ᖃᕆᑕᐅᔭᕐᑎᒍᑦ.  NMRPC-ᑯᑦ  ᑕᒃᑯᒧᑦ  
ᐊᑐᐃᓐᓇᐅᑎᑦᓯᕕᖃᓚᐅᔪᒻᒥᔪᑦ  ᐊᐱᕆᐅᑎᓂᒃ  ᓄᓇᕕᐅᑉ  
ᓄᓇᓕᓕᒫᖏᓐᓂ  2025-ᒥ  ᖃᓄᐃᖕᖏᓯᐊᕐᓂᒨᓕᖓᔪᓂᒃ  
ᑲᑎᒪᓂᐊᕈᓯᖃᕐᑎᓯᑦᓱᑕ  ᓄᓇᓕᓐᓄᑦ  ᐊᕐᕕᑕᕈᑎᑦᑎᓂ.

ᑲᔪᓯᖏᓭᒍᒪᒧᑦ  ᐃᓄᓐᓂᒃ  ᐊᐱᕆᐅᑎᓂᒃ  ᑕᑕᕐᓭᓯᐊᖁᑦᓱᒋᑦ, 
NMRPC-ᑯᑦ  $2,000-ᓂᒃ  ᐊᒧᒋᐊᕐᓂᖃᓚᐅᔪᒻᒥᔪᑦ  
ᑕᑕᕐᓭᑲᐱᑦᑐᕕᓂᕐᓄᑦ  ᑎᓯᒻᐱᕆ  1, 2024-ᒥ.  
ᐊᐱᕆᐅᑎᑎᒍᑦ  ᖃᐅᔨᓴᕐᓂᖅ  ᐱᔭᕇᕐᒪᑦ, $1000-ᓂᒃ  
ᐊᒧᒋᐊᕐᓂᖃᓕᓚᐅᔪᒻᒥᔪᒍᑦ  ᑭᐅᔪᕕᓂᓕᒫᓄᓕᖓᑎᓪᓗᒍ  
ᓄᓇᕕᐅᑉ  ᓄᓇᓕᖏᓐᓂ, $1,000-ᒋᐊᓪᓚᓂᓪᓗ  
ᐊᒧᒋᐊᕐᓂᖃᕐᓱᑕ  ᑕᑕᕐᓭᔪᕕᓂᕐᓄᑦ  ᓄᓇᕕᐅᑉ  
ᓯᓚᑖᓂᒥᐅᓄᑦ.  ᑭᓇᓕᒫᒃᑯᑦ  ᑕᑕᕐᓭᔪᕕᓃᑦ  ᐊᐱᕆᐅᑎᓂᒃ  
ᔫᓂ  2025-ᖑᓕᕐᑎᓗᒍ  ᐱᑖᕐᑎᑕᐅᓚᐅᔪᒻᒥᔪᑦ  NMRPC-
ᑯᑦ  ᐊᓪᓚᕕᑦᓴᖁᑎᖏᓐᓂᒃ  ᐃᑦᓯᕕᐅᓪᓗ  ᓇᓗᓀᒃᑯᑕᖓᓂᒃ  
ᓇᑯᕐᒦᕈᓯᕐᑕᐅᓱᑎᒃ  ᐃᓚᐅᔪᕕᓂᐅᓂᕐᒥᓄᑦ.

ᐃᓱᒪᑦᓴᓯᐅᕈᑎᒋᓕᕈᑦᑎᒋᑦ  ᓄᐃᑕᕕᓂᐅᔪᑦ  ᖃᐅᔨᓴᕐᓂᒧᑦ, 
ᖃᐅᔨᒪᔭᐅᑦᓯᐊᕆᐊᖃᕐᐳᖅ  ᑭᓇᓕᒫᒃᑯᑦ  ᑭᐅᓯᒪᑦᔭᖏᒻᒪᑕ  
ᐊᐱᕐᓲᑎᓕᒫᓂᒃ.  ᐱᑦᔪᑏᑦ  ᐊᒥᓱᕗᑦ  ᓱᒧᑦ  ᐃᓄᐃᑦ  
ᑭᐅᒍᒪᓐᓂᖏᒻᒪᖔᑕ  ᐊᐱᕆᐅᑎᒥᒃ  ᐊᐱᕐᕆᐅᑎᓂᓪᓘᓃᑦ:  
ᑐᑭᓯᑦᓯᐊᖏᑦᑐᕕᓂᐅᑐᐃᓐᓇᕆᐊᓖᑦ  ᐅᖃᐅᓯᕐᒥᒃ  
ᐅᕝᕙᓗᓐᓃᑦ  ᓄᓇᕐᖃᑎᒋᖕᖏᑕᒥᑕ  ᐅᖃᐅᓯᖓᓂᒃ, 
ᑭᐅᒍᓐᓇᓯᐊᕐᑐᕆᔪᕕᓂᐅᖕᖏᑐᐃᓐᓇᕆᐊᖃᕐᓱᑎᓪᓗ, 
ᐃᓱᒪᒋᔭᒥᓂᓪᓗ  ᖃᐅᔨᒪᔭᐅᖁᔨᔪᕕᓂᐅᖕᖏᑐᐃᓐᓇᕆᐊᖃᕐᓱᑎᒃ  
ᐊᐱᕐᓲᑎᒋᔭᐅᔪᒨᓕᖓᔪᒥᒃ.  ᑐᑭᓯᓚᐅᔪᕗᒍᑦ  
ᑭᐅᔪᕕᓂᐅᔪᖃᖕᖏᑲᓗᐊᕐᒪᑦ  ᐊᐱᕐᓲᑎᒥᒃ  
ᐃᑲᔪᕐᓯᒪᖕᖏᑑᒐᓱᐊᕐᓂᒨᓕᖓᖕᖏᒋᐊᖓᓂᒃ. ᕿᒥᕐᕈᓂᖃᕐᓱᑕ  
ᓄᐃᑕᐅᔪᕕᓂᕐᓂᒃ  ᖃᐅᔨᓴᕐᓂᒧᑦ, ᐃᓱᒪᒋᔭᖃᑦᓯᐊᓚᐅᔪᒍᑦ  
ᖃᑦᓯᐅᓂᖏᓐᓂᒃ  ᑭᐅᒍᑎᐅᔪᑦ  ᐊᐱᕆᐅᑎᑎᒍᑦ, 
ᑲᓄᐃᓪᓗᐊᑎᒋᓂᖓ  ᓄᐃᑕᑎᑕᕗᑦ  ᐊᑐᓂ  ᐊᓪᓚᓯᒪᔪᓂ  ᑕᒡᒐᓂ  
ᑐᓴᕐᑎᓯᐅᑎᒥ.

ᓱᓇᓂᒃ  ᑐᓴᕐᓂᒪᖔᑦᑕ
ᑭᐅᔪᕕᓃᑦ  
ᑲᑎᑦᓱᑎᒃ  354 ᓄᓇᕕᒻᒥᐅᑦ  ᑲᓇᑕᓕᒫᒥᓪᓗ  ᐱᓯᒪᔪᑦ  
ᑐᓂᔨᓚᐅᔪᑦ  NMRPC-ᑯᓄᑦ  ᑭᐅᒍᑎᒥᓂᒃ  ᐊᐱᕆᐅᑎᓂᒃ  
ᑕᕆᐅᒥᒃ  ᐸᕐᓇᓂᕐᒧᑦ  ᐱᓇᓱᐊᕈᑎᐅᒐᔭᕐᑐᒨᓕᖓᔪᓂᒃ, ᑐᑭᓯᒍᒪᒧᑦ  
ᑭᓇᒃᑯᑦ  ᑕᑕᕐᓭᒋᕐᑐᕕᓂᐅᒻᒪᖔᑕ  ᓇᐅᓕᒫᓄᓕᖓᔪᓂᒃ  
ᐊᐱᕆᐅᑎᓂᒃ, ᐊᐱᕆᖃᑦᑕᓚᐅᔪᑦ  ᐃᓄᓐᓂᒃ  ᑭᓇᐅᒻᒪᖔᑕ  
ᓄᓇᕕᒻᒥ  ᐃᓄᑐᐃᓐᓇᐅᒪᖔᑕ, ᐅᑭᐅᖏᑦ, ᓇᓂᒥᐅᖑᒻᒪᖔᑕ  
ᖃᓄᓪᓗ  ᐱᑐᑦᓯᒪᕕᖃᕐᒪᖔᑕ  ᓄᓇᕕᐅᑉ  ᑕᕆᐅᖁᑎᖓᓂᒃ.

346-ᓂ  ᑭᐅᔪᕕᓂᕐᓂ  ᑐᓂᓯᒪᑦᓯᐊᓱᑎᒃ  ᑭᓇᐅᓂᕐᒥᓂᒃ  
ᓄᐃᑦᓯᔪᕕᓃᑦ, 84% (292 ᐃᓄᐃᑦ) ᓄᓇᕕᒻᒥᐅᖑᑦᓱᑎᒃ  
ᐃᓄᑐᐃᓐᓀᑦ.  ᐅᑭᐅᒥᓂᒃ  ᐅᖃᕐᑐᕕᓃᑦ, 66% ᑭᐅᔪᕕᓃᑦ  
(283/351-ᓂ) 26 55-ᓗ  ᐊᑯᓂᓐᖓᓂ  ᐅᑭᐅᓖᑦ  
(ᓄᐃᑕᑎᑦᓯᒍᑎᒃ  3).  ᐅᑭᐅᕆᓐᓂᐹᑦ  ᐅᑭᐅᑭᓐᓂᐹᓪᓗ  
ᐃᓄᓐᓂ  (66-ᓂᒃ  ᐅᑭᐅᓖᑦ  ᐊᖓᔪᑦᓰᓗ, 25-ᓂᒃ  ᐅᑭᐅᓖᑦ  
ᓄᑲᕐᓰᓗ) ᓄᐃᑕᓂᖃᑦᓯᐊᓚᐅᔪᖕᖏᑐᑦ  10%-ᑐᐃᓐᓇᐅᓱᑎᒃ  
9%-ᑐᐃᓐᓇᐅᓱᑎᓪᓗ  ᑭᐅᔪᕕᓂᕐᓂ, ᑖᒃᑯᓇᓂ.

350 ᐊᐱᕆᐅᑎᓂᒃ  ᑭᐅᔪᕕᓃᑦ  ᓇᓪᓕᐊᓂ  ᓄᓇᓕᒻᒥ  
ᐊᓂᕐᕋᖃᕐᕕᖃᕐᒪᖔᒻᒥᒃ  ᐅᖃᓚᐅᕐᑐᑦ  (ᑕᑯᑦᓴᐅᑎᑦᓯᔪᖅ  
1).  ᑭᐅᒍᑎᓂᒃ  ᐱᓚᐅᕐᑐᒍᑦ  ᓄᓇᕕᐅᑉ  ᓄᓇᓕᓕᒫᖏᓐᓂᑦ, 
ᒍᐊᑉᒪᑯᔅᑐᐃᒥᑦ, ᓯᓵᓯᐱᐅᓪᓗ  ᐃᓄᖏᓐᓂᑦ  ᐊᓯᖏᓐᓂᓗ  ᑲᓇᑕᒥ  
ᓄᓇᓕᐅᔪᓂ  ᐃᓪᓗᔪᐊᖃᕐᕕᐅᔪᓂᓗ.  ᐊᒥᓲᓂᕐᓭ  ᑭᐅᒍᑏᑦ  
ᑐᓂᔭᐅᓚᐅᕐᑐᑦ  ᓄᓇᓕᕐᓚᐅᓂᕐᓴᓂᑦ  ᓄᓇᕕᒻᒥ  ᐅᑦᑑᑎᒋᓗᒍ  
ᑯᑦᔪᐊᖅ  ᐃᓄᒃᔪᐊᓗ, ᐃᓄᒋᐊᑭᓐᓂᓭᑦ  ᓄᓇᓖᑦ  ᐅᑦᑑᑎᒋᓗᒋᒃ  
ᖁᐊᕐᑕᖅ  ᑕᓯᐅᔭᕐᓗ  ᑭᐅᔪᖃᑦᓯᐊᖏᓐᓂᓴᐅᓚᐅᕐᑑᒃ  
ᐃᓗᓐᓈᒍᑦ.  ᐊᒥᓱᒐᓚᕋᑌᑦ  ᑭᐅᒍᑏᑦ  ᑕᑕᕐᓴᑕᐅᒪᓚᐅᕐᑐᑦ  
ᐊᐅᐸᓗᒻᒥᐅᓄᑦ, ᐃᕗᔨᕕᒻᒥᐅᓄᑦ  ᐅᒥᐅᔭᒥᐅᓄᓪᓗ, ᑖᒃᑯᐊ  
ᓄᓇᓕᐊᕈᐊᐱᐅᒐᓗᐊᕐᓱᑎᒃ  ᓄᓇᕕᒻᒥ.  29 ᑭᐅᔪᕕᓃᑦ  
ᐊᓂᕐᕋᖃᕐᓂᕋᓚᐅᕐᑐᑦ  ᓄᓇᓕᒻᒥ  ᑯᐯᑉ  ᑕᕐᕋᖓᑕ  ᓯᓚᑖᓂ.

ᓄᐃᑕᑎᑦᓯᒍᑎᒃ  3: ᐅᑭᐅᖏᑦ

ᐊᐱᕆᓚᐅᔪᒍᑦ  ᐃᓄᓐᓂᒃ  ᖃᓄᖅ  ᐱᑐᑦᓯᒪᑎᒋᒻᒪᖔᑕ  ᓄᓇᕕᐅᑉ  
ᑕᕆᐅᖁᑎᖓᓄᑦ  ᑐᑭᓯᑦᓯᐊᓕᐅᒥᒍᒪᑦᓱᑕ  ᐊᑑᑎᓯᒪᔭᖏᓐᓂᒃ  
ᖃᐅᔨᒪᒍᓯᖏᓐᓂᓗ  ᐃᑲᔪᕐᓯᒪᒍᑎᒋᓂᐊᕐᑕᖏᓐᓂᒃ  
ᐱᕙᓪᓕᐊᑎᑕᐅᓂᖓᓄᑦ  ᑕᕆᐅᑉ  ᐸᕐᓇᑕᐅᓂᖓᓄᑦ  
ᐱᓇᓱᐊᕈᑎᑦᓴᐅᑉ.  ᑲᑎᑦᓱᑎᒃ  333 ᐃᓄᐃᑦ  ᑭᐅᓚᐅᕐᑐᑦ  
ᑕᑦᓱᒥᖓ  ᐊᐱᕆᐅᑎᒥᒃ.  ᑖᒃᑯᓇᓂ, 10% ᐅᖃᓚᐅᕐᑐᑦ  
ᐱᓇᓱᐊᕐᓂᕋᕐᓱᑎᒃ  ᓂᐅᕐᕈᑎᓕᕆᔨᐅᓂᕐᒥᒃ  ᐅᑦᑑᑎᒋᓗᒍ  
ᒪᙯᑦᑎᓯᔨᐅᑦᓱᑎᒃ  ᕿᒥᕐᕈᕆᐊᕐᑐᓯᒪᔪᓂᓪᓗ  ᐊᐅᓚᑦᓯᔨᐅᑦᓱᑎᒃ, 
7% ᐅᖃᕐᑎᓗᒋᑦ  ᑮᓇᐅᔭᓕᐅᕋᓱᐊᕐᑎᐅᓂᕐᒥᒃ  
ᐱᕙᓪᓕᐊᑎᑦᓯᔨᐅᓂᕐᒥᓗ  ᐱᓇᓱᐊᕐᓂᕋᕐᓱᑎᒃ  ᐱᑐᑦᓯᒪᔪᒥᒃ  
ᓄᓇᕕᐅᑉ  ᑕᕆᐅᖁᑎᖓᓄᑦ.  7% ᐅᖃᓚᐅᕐᑐᑦ  ᑲᕙᒪᒃᑯᓂᒃ  
ᑭᒡᒐᑐᕐᓱᑎᒃ  ᐱᓇᓱᐊᒐᖃᕐᓂᕋᓚᐅᕐᑐᑦ  ᓄᓇᕕᒻᒨᓕᖓᔪᓂᒃ.

74% ᐃᓄᐃᑦ  ᑭᐅᓯᒪᔪᑦ  ᐊᐱᕆᐅᑎᒥᒃ  ᐅᖃᓚᐅᕐᑐᑦ  
ᓂᕿᑦᓴᓯᐅᕐᕕᖃᕐᓂᕋᕐᓱᑎᒃ  ᑕᕆᐅᒥᒃ  ᕿᑭᕐᑕᓂᓪᓘᓃᑦ, 
ᐊᑐᓲᖑᓂᕋᕐᓱᑎᒃ  ᓱᓇᓕᐊᖑᒪᔪᓂᓪᓗ  ᑕᕆᐅᒥᐅᑕᕕᓂᕐᓂᒃ  
ᕿᑭᕐᑕᒥᐅᔭᕐᓂᓗᓐᓃᑦ  ᐅᑦᑑᑎᒋᓗᒋᑦ  ᓂᖀᑦ  
ᓴᓇᖕᖑᐊᓯᒪᔪᐃᓪᓘᓃᑦ, ᐊᒻᒪᓗ/ᐅᕝᕙᓗᓐᓃᑦ  
ᓯᓈᒥᐅᖑᓲᖑᓂᕋᕐᓱᑎᒃ. ᐊᔪᒉᑦᑐᕋᑕᐅᓚᐅᕐᑐᖅ, ᑭᐅᔪᕕᓃᑦ  
ᓄᓇᕕᐅᑉ  ᑕᕆᐅᖁᑎᖓᓃᖏᓐᓇᓲᖑᒐᓗᐊᕐᓱᑎᒃ  
ᐊᑑᑎᖃᑦᑕᓯᒪᓂᕋᕐᓱᑎᓪᓗ, 30%-ᑐᐃᓐᓀᑦ  
ᖃᐅᔨᒪᔭᖃᓪᓚᕆᓐᓂᕋᓚᐅᕐᑐᑦ  ᐃᑲᔪᕐᓯᒍᑎᒋᒍᓐᓇᑕᒥᓂᒃ  
(ᓄᐃᑕᑎᑦᓯᒍᑎᒃ  4).  ᑕᒪᓐᓇ  ᐃᓄᕐᓴᓂᐅᔪᖅ  
ᐃᓕᖓᓂᐊᖕᖑᕆᔭᕗᑦ  ᐃᓄᓐᓄᑦ  ᓇᒻᒥᓂᖅ  
ᖃᐅᔨᒪᔭᖃᓪᓗᐊᑐᕆᖕᖏᑐᓄᑦ  ᐊᑑᑎᓯᒪᓂᖃᑦᓯᐊᕋᓗᐊᕋᒥᒃ  
ᖃᐅᔨᒪᔭᖃᑦᓯᐊᕋᓗᐊᕋᒥᓪᓗ.

ᑌᒣᒻᒪᑦ, ᐊᒥᓲᓂᕐᓴᒪᕆᐅᑐᐃᓐᓇᕆᐊᓖᑦ  ᐊᐱᕆᐅᑎᓂᒃ  
ᑭᐅᔪᕕᓃᑦ  ᖃᐅᔨᒪᔭᖃᑦᓯᐊᒪᕆᑦᑐᑦ  ᑕᕆᐅᕐᒥᒃ  ᕿᑭᕐᑕᓂᓪᓗ, 
ᑐᖕᖓᕕᒋᑦᓱᒋᑦ  ᓇᒻᒥᓂᖅ  ᐃᑉᐱᒋᖃᑦᑕᓯᒪᔭᖏᑦ  
ᐊᑑᑎᖃᑦᑕᓯᒪᔭᖏᓪᓗ, ᓄᐃᑕᑎᑕᐅᖕᖏᑲᓗᐊᕐᓱᑎᒃ  ᑭᓯᑦᓯᒍᑎᓂ  
ᓄᐃᑎᑕᐅᔪᓂᒃ  ᑕᒡᒐᓂ.

ᓄᐃᑕᑎᑦᓯᒍᑎᒃ  4: ᑭᐅᔪᕕᓃᑦ  %-ᑎᒍᑦ  ᖃᑦᓯᐅᓂᖏᑦ  ᐅᖃᐅᓯᖃᕈᓐᓇᓂᕋᕐᓯᒪᔪᑦ  ᖃᐅᔨᒪᔭᒥᓂᒃ  ᓄᓇᕕᐅᑉ  
ᑕᕆᐅᖁᑎᖓᓅᓕᖓᔪᓂᒃ  ᐊᑦᔨᐅᖏᑦᑎᒋᓂᖓᓗ  ᑭᐅᔪᕕᓃᑦ  %-ᑎᒍᑦ  ᖃᑦᓯᐅᓂᖏᓐᓄᑦ  ᐊᑐᓲᖑᓂᕋᕐᑐᑦ  ᐊᓕᐊᓲᖑᓂᕋᕐᓱᑎᓪᓗ  
ᓄᓇᖁᑎᐅᔪᒥ.

ᑕᑯᑦᓴᐅᑎᑦᓯᔪᖅ  1: ᐊᐱᕆᐅᑎᓂᒃ  ᑭᐅᒍᑏᑦ  ᓄᓇᓕᑦᑎᒍᑦ   

ᓄᓇᓕᒃ ᖃᑦᓯᐅᓂᖏᑦ  
ᖃᐅᔨᓴᕈᑏᑦ

%-ᑎᒍᑦ  
ᑲᑎᓐᓂᖓ  

ᖃᐅᔨᓴᕈᑏᑦ  
ᖃᑦᓯᐅᓂᖏᑦᑕ

ᐊᑯᓕᕕᒃ     9     3%

ᐊᐅᐸᓗᒃ   15     4%

ᓯᓵᓯᐱ     2     1%

ᐃᓄᒃᔪᐊᖅ   62   18%

ᐃᕗᔨᕕᒃ   18     5%

ᑲᖏᕐᓱᐊᓗᑦᔪᐊᖅ     4     1%

ᑲᖏᕐᓱᔪᐊᖅ     9     3%

ᑲᖏᕐᓱᖅ   12     3%

ᑯᑦᔪᐊᖅ   81   23%

ᑯᑦᔪᐊᕌᐱᒃ   24     7%

ᐳᕕᕐᓂᑐᖅ   21     6%

ᖁᐊᕐᑕᖅ     5     1%

ᓴᓪᓗᐃᑦ   27     8%

ᑕᓯᐅᔭᖅ     9     3%

ᐅᒥᐅᔭᖅ   20     6%

ᒍᐊᑉᒪᑯᔅᑑ     3     1%

ᐊᓯᖏᑦ   29     8%

ᑲᑎᓐᓂᖓ  
ᑭᐅᒍᑎᕕᓃᑦ 350 100%

74%

74%

74%

30%

I harvest from the saltwater or islands

I spend time on the coast

I use products harvested from the saltwater or islands

I have knowledge to share about the Nunavik Marine Region

ᐅᖃᐅᓯᖃᕈᓐᓇᖁᖓ  ᖃᐅᔨᒪᔭᒃᑲᓂᒃ  ᓄᓇᕕᐅᑉ  ᑕᕆᐅᖁᑎᖓᓅᓕᖓᔪᓂᒃ  

ᐊᑐᕐᐸᖁᖓ  ᐱᔭᐅᓯᒪᔪᓂᒃ  ᑕᕆᐅᕐᒥᑦ  ᕿᑭᕐᑕᓂᓪᓘᓃᑦ

ᓯᓈᒥᐅᖑᕙᑉᐳᖓ

ᐅᒪᔪᕐᓯᐅᓲᖑᕗᖑ  ᑕᕆᐅᒥ  ᕿᑭᕐᑕᓂᓗᓐᓃᑦ

ᐃᓄᓐᓂᑦ  ᐊᖏᕐᓂᖏᑦᑐᓂᑦ  ᐱᒻᒪᕆᖁᑕᐅᔪᓂᒃ  
ᐃᒫᙰᒋᐊᕈᑎᓕᐅᕐᓯᒪᔪᑦ, ᐃᓚᒋᔭᐅᑎᓪᓗᒍ  ᐊᓪᓚᑕᐅᓯᒪᒍᓯᖏᑦ  
ᓄᐃᑕᑎᑦᓯᓯᐊᕆᐊᖃᕆᐊᖏᑦ  ᓄᓇᕐᖃᑎᒌᖕᖏᑐᑦ  ᐅᖃᐅᓯᖏᑦᑕ  
ᐊᑦᔨᒌᖕᖏᑑᒍᑎᖏᓐᓂᒃ  ᐃᓚᒋᐊᕈᑎᐅᖁᔨᑦᓱᑎᓪᓗ  
ᐅᑯᓂᖓ  “ᖃᓄᐃᖕᖏᓯᐊᖃᑎᖃᕐᓂᖅ” ᑐᑭᖃᕐᑎᓗᒍ  
“ᐱᑦᓯᐊᑐᒦᖃᑎᖃᕐᓂᒥᒃ  ᐊᓯᒥᓂᒃ  ᐅᒪᔪᓕᒫᑦ  ᐃᓚᐅᑎᓪᓗᒋᑦ”, 
ᐊᒻᒪᓗ  “ᐊᕙᑎᑦᑎᓂᒃ  ᑲᒪᑦᓯᐊᓂᖅ”, ᑐᑭᖃᕐᑎᓗᒍ  
“ᐯᕆᑦᓯᓯᐊᕐᓂᒥᒃ  ᐊᕙᑎᑦᑎᓂᒃ”.

ᐊᐱᕆᔭᐅᒐᒥᒃ  ᐊᖏᕐᒪᖔᑕ  NMRPC-ᑯᑦ  ᑎᑭᐅᑎᒍᒪᓯᒪᔭᖏᑦ  
ᓇᒻᒪᓈᕐᒪᖔᑕ  ᑕᕆᐅᒥᒃ  ᐸᕐᓀᓂᕐᒧᑦ  ᓄᓇᕕᐅᑉ  
ᑕᕆᐅᖁᑎᖏᓐᓂ, 99% ᑭᐅᒍᑎᖃᑦᓯᐊᓚᐅᔪᑦ  ᓈᒻᒪᓴᕐᑐᒥᒃ  
(348/349).

ᒪᕐᕉᒃ  ᐅᖃᐅᓯᕆᔭᐅᔪᕕᓃᒃ  ᑭᐅᒍᑎᐅᑦᓱᑎᒃ  
ᑎᑭᐅᑎᔭᐅᒍᒪᔪᓂᒃ; ᑭᓯᐊᓂ, ᐃᓕᖓᓚᐅᔫᒃ  ᑕᕆᐅᑉ  
ᐸᕐᓇᑕᐅᓂᖓᑕ  ᓯᓚᑖᓄᓕᖓᔪᓄᑦ, ᐃᓚᒋᔭᐅᑎᓪᓗᒋᑦ  
ᐊᕐᖁᓯᐅᕐᓯᒪᔪᖃᑦᓯᐊᓕᐅᒥᒋᐊᖃᕐᓂᖅ  ᐋᓐᓂᐊᓯᐅᕐᑕᐅᒍᑏᓪᓗ  
ᐊᒥᓱᖕᖑᓕᐅᒥᒋᐊᖃᕐᓂᖏᑦ.

ᐱᒻᒪᕆᖁᑎᒋᔭᐅᔪᓂᒃ  ᑎᑭᐅᑎᔭᐅᒐᓱᐊᕐᑐᓂᓪᓗ  ᐱᑕᖃᕐᖁᖓ  
ᓇᓗᓀᕐᑕᐅᓗᑯᐊᐱᑦᓯᒪᔪᐃᑦ  ᐊᐱᕆᔭᐅᒍᑎᒋᓯᒪᔭᖏᓂ

NMRPC-ᑯᑦ  ᐃᓂᓪᓚᖓᐅᓯᕐᒥᒍᑦ  ᐱᒻᒪᕆᖁᑎᖏᑦ  
ᑎᑭᐅᑎᒍᒪᔭᖏᓪᓗ  ᐊᖏᕐᑕᐅᓚᐅᓯᒪᕗᑦ  ᐱᓇᓱᐊᕐᕕᑎᓐᓂ  
ᑲᑎᒪᓂᐊᕈᓯᖃᕐᓱᑕ  ᑲᑎᒪᔩᓪᓗ  ᐱᓇᓱᑦᑏᓗ  2022-ᖑᑎᓪᓗᒍ  
(ᐊᑭᓪᓕᒥ  ᒪᑉᐱᒐᕐᒦ).  ᐊᐱᕆᓯᒪᔪᒍᑦ  ᖃᐅᔨᓴᕈᑎᓂᒃ  
ᑭᐅᔪᕕᓂᕐᓂᒃ  ᕿᒥᕐᕈᖁᑦᓱᒋᑦ  ᐱᒻᒪᕆᖁᑕᐅᔪᓂᒃ  
ᑎᑭᐅᑎᔭᐅᒍᒪᓯᒪᔪᓂᓪᓗ  ᐊᖏᕐᑕᐅᓯᒪᔪᓂᒃ  NMRPC-
ᑯᓐᓄᑦ  ᑐᓴᕐᑎᑕᐅᒍᒪᑦᓱᑕᓗ  ᓈᒻᒪᓈᑦᓯᐊᕋᓗᐊᕐᒪᖔᑕ  
ᑐᑭᒧᐊᒍᑎᑦᓴᐅᓂᐊᕐᓗᑎᒃ  ᑕᕆᐅᑉ  ᐸᕐᓇᑕᐅᒍᓯᖓᓄᑦ  ᓄᓇᕕᐅᑉ  
ᑕᕆᐅᖁᑎᖓᓂ. 

ᐊᐱᕆᔭᐅᒐᒥᒃ  ᐊᖏᕐᒪᖔᑕ  NMRPC-ᑯᑦ  ᑎᑭᐅᑎᒍᒪᓯᒪᔭᖏᑦ  
ᓇᒻᒪᓈᕐᒪᖔᑕ  ᑕᕆᐅᒥᒃ  ᐸᕐᓀᓂᕐᒧᑦ  ᓄᓇᕕᐅᑉ  
ᑕᕆᐅᖁᑎᖏᓐᓂ, 99% ᑭᐅᒍᑎᖃᑦᓯᐊᓚᐅᔪᑦ  ᓈᒻᒪᓴᕐᑐᒥᒃ  
(348/349). 

ᑭᐅᔪᕕᓃᑦ  ᐊᖏᖕᖏᓱᑎᒃ  ᑐᑭᓯᓇᕐᑎᓯᖁᔭᐅᓯᒪᔪᑦ  
ᓱᒨᑦ  ᐊᖏᖕᖏᔪᑎᒥᓂᒃ.  ᐊᑕᐅᓯᖅ  ᐃᓄᒃ  ᐅᖃᕐᓯᒪᔪᖅ  
ᑐᑭᓯᔪᕕᓂᐅᖕᖏᓂᕋᕐᓱᓂ  ᐅᖃᐅᓯᕐᑕᖏᓐᓂᒃ  ᐊᐱᕆᐅᑎᐅᑉ, 
ᐊᓯᖏᓪᓗ  ᐅᖃᕐᒥᑎᓪᓗᒋᑦ  ᖃᐅᔨᒪᔭᖃᑦᓯᐊᖏᓐᓂᒧᑦ  
ᐊᖏᖕᖏᑑᓚᕿᓂᕋᕐᑐᖅ.  ᐱᖓᓱᑦ  ᐅᖃᐅᓯᕆᔭᐅᔪᕕᓃᑦ  

ᐱᒻᒪᕆᖁᑕᐅᔪᑦ  ᑎᑭᐅᑎᔭᐅᒍᒪᔪᓪᓗ

ᐱᒻᒪᕆᖁᑎᒋᔭᐅᔪᑦ  ᐊᒻᒪᓗ  ᑐᕌᒉᑦ

ᓄᓇᕐᖃᑎᒌᓐᓂᖅ
ᐃᓄᖏᑦ  ᓄᓇᕕᒻᒥᐅᑦ  ᓇᓗᓀᕐᑕᐅᕗᑦ  ᐃᓅᖃᑎᒌᓐᓂᒥᓄᑦ  
ᐊᑐᓂ  ᐃᓄᓐᓄᑦ. 
ᖃᓄᐃᖕᖏᓯᐊᕐᑐᑦ  ᐃᓄᐃᑦ  ᐊᒻᒪᓗ  
ᓄᓇᓕ:
•	 ᖃᐅᔨᑎᑦᓯᐅᑎᒋᓗᒍ  ᐊᒻᒪᓗ  

ᓴᐳᒻᒥᒍᑎᒋᓗᒍ  ᐃᓗᕐᖁᓯᑦᑎᓂ
ᑦ,ᐅᖃᐅᓯᑦᑎᓂᑦ,ᐱᐅᓯᑐᖃᑦᑎᓂ
ᒃ,ᐃᓃᑦ  ᐱᒻᒪᕆᐅᓂᖏᑦ,ᐊᒻᒪᓗ  
ᐊᑦᔨᐅᖏᑦᑑᓂᖓ  ᓄᓇᕕᒻᒥ  ᓄᓇᓖᑦ  ᐊᒻᒪᓗ  
ᑎᒥᐅᔪᖕᖑᑎᑕᐅᓯᒪᔪᑦ

•	 ᑎᒍᓯᓂᕐᒥᒃ  ᓄᓇᓖᑦ  ᐱᕈᕐᐸᓕᐊᓂᖓᓂᑦ  
ᐅᒃᑯᐃᖔᕐᓂᑯᑦ,ᑐᖕᖓᓱᑦᑎᓯᓂᒃᑯᑦ,ᐊᒻᒪᓗ  ᐃᓗᓐᓈᒍᑦ  
ᐱᓇᓱᐊᕈᑎᓂᑦ.

ᐱᕙᓪᓕᐊᖃᑎᒌᓐᓂᖅ/ᒪᑭᑕᓂᖅ
ᐃᓄᖏᑦ  ᓄᓇᕕᒻᒥᐅᑦ  ᐱᕈᓲᑦ  ᐊᒻᒪᓗ  ᑎᑭᐅᑎᖃᑎᒌᑦᓱᑎᑦ. 
ᖃᓄᐃᖕᖏᓯᐊᕐᑐᒥᑦ  ᑮᓇᐅᔭᕐᑑᑎ:
•	 ᑮᓇᐅᔭᕐᑐᕈᑎᑦᓭᑦ  ᐊᒻᒪᓗ  

ᑲᑎᓯᓃᑦ  ᑭᖕᖒᒪᒋᔭᖏᓐᓂᑦ  
ᓄᓇᓕᐅᑉ  ᐁᑦᑐᑑᑎᑦᓴᓂᑦ  
ᖃᓄᐃᖕᖏᓯᐊᕈᑎᑦᓴᖏᓐᓄᑦ  
ᓄᓇᕕᒻᒥᐅᑦ.

•	 ᐱᐅᒡᒍᑎᒻᒪᕆᖃᕐᓂᖅ, 
ᐃᓚᐅᑎᓐᓗᒍ  ᐃᖏᕐᕋᐅᑎ  ᐊᒻᒪᓗ  
ᖄᖃᑎᒌᓐᓃᑦ,ᐁᑦᑐᑐᐃᓂᖅ  ᑎᑭᐅᑎᔭᐅᒍᑎᑦᓴᓂᑦ  ᐊᒻᒪᓗ  
ᖃᓄᐃᖕᖏᓯᐊᕐᓂᖏᓐᓄᑦ  ᓄᓇᕕᒻᒥᐅᑦ.

•	 ᖃᓄᐃᖕᖏᓯᐊᕐᑐᒥᑦ  ᑮᓇᐅᔭᕐᑑᑎ  
ᑲᑎᓯᑐᐃᓐᓇᓲᖑᖕᖏᑐᖅ  ᑭᖕᖒᒪᒋᔭᓂᑦ,ᑭᖕᖒᒪᒋᔭᐅᓲᑦ  
ᓄᓇᕕᒻᒥᐅᓄᑦ  (ᐃᓪᓗᖃᕐᓃᑦ,ᐋᓐᓂᐊᓂᓕᕆᓂᖅ,ᐃᕐᖃᑐᐃᕕ
ᖃᕐᓂᖅ,ᐃᓄᓕᕆᔨᒃᑯᑦ.ᐊᑦᑕᓀᑦᑐᒥᒃ  ᓂᕿᖃᕐᓂᖅ).

ᓄᓇᒥᖕᖔᓂᖅ
ᐃᓄᖏᑦ  ᓄᓇᕕᒻᒥᐅᑦ,ᐃᓅᒍᓯᖏᑦ  ᓄᓇᒥ  ᐱᓯᒪᔪᑦ  ᐊᒻᒪᓗ  
ᐃᓅᖃᑎᖃᕐᓂᒥᓂ  ᓄᓇᒥ.
ᖃᓄᐃᖕᖏᓯᐊᑐᒥ  ᑮᓇᐅᔭᕐᑑᑎ  
ᐊᒻᒪᓗ  ᖃᓄᐃᖕᖏᓯᐊᕐᑐᒥ  
ᐱᕈᕐᑐᖃᕈᓐᓇᑑᓗᓂ:
•	 ᖃᐅᔨᔭᐅᑎᑦᓯᓗᑎᑦ  ᐊᒻᒪᓗ  

ᐃᑲᔪᕐᓯᒪᓗᑎᑦ  ᐱᐅᓯᑐᖃᒃᑯᑦ  
ᑮᓇᐅᔭᓕᕆᓂᕐᒥ,ᑐᕌᒐᕆᔭᐅᔪᑦ  
ᐃᑯᒪᓕᐅᕋᓱᐊᕈᑏᑦ, ᐊᒻᒪᓗ  
ᓄᓇᒧᑦ  ᐊᑦᑕᓀᑦᑐᓄᑦ  ᐱᒋᐅᕐᓴᓃᑦ  ᐱᐅᔪᒻᒪᕆᐅᓂᖓᓄᑦ  
ᖃᓄᐃᖕᖏᓯᐊᕋᓱᐊᕐᓂᖓᓄᑦ  ᓄᓇᕕᒻᒥᐅᑦ  ᐊᒻᒪᓗ  
ᓄᓇᕕᒃ.

•	 ᑌᒣᓕᖓᑦᓭᓇᕐᓂᖓ  ᐊᕙᑎᑦᑕ  ᐊᒻᒪᓗ  ᓱᓕᑦᓯᐊᑐᒥ  
ᐱᕈᕐᑐᖃᕈᓐᓇᑑᓗᓂ  ᐃᓘᓐᓈᒍᑦ  ᐱᕈᕐᑐᓂᑦ  ᐊᒻᒪᓗ  
ᓱᖃᑦᓯᓂᕐᓂᑦ.

ᑲᑐᑦᔨᖃᑎᒌᓐᓂᖅ
ᐱᓇᓱᐊᖃᑎᒌᓪᓗᑕ  ᐊᒻᒪᓗ  ᐊᒥᓱᑎᒍᑦ  ᓇᓂᓯᓂᖅ  
ᓯᕗᒧᐊᒍᑎᑦᓴᓂᑦ.
ᓱᓕᔪᕐᓇᓯᐊᕐᑐᑦ  ᐊᒻᒪᓗ  
ᐃᓚᒋᔭᐅᔪᑦ:
•	 ᓄᓇᕕᒻᒥᐅᑦ  ᐊᒻᒪᓗ  

ᐸᕐᓇᖃᑎᒌᑦᑐᑦ  
ᐃᓚᐅᔫᓂᕐᒥᓂ  ᐃᑉᐱᒋᓗᑎᑦ  
ᐊᒻᒪᓗ  ᐱᒋᐊᖃᑕᐅᓗᑎᑦ  
ᐸᕐᓇᐸᓪᓕᐊᔪᓄᑦ,ᓴᓇᔭᐅᕙᓪᓕᐊᓂᖓᓄᑦ  ᐸᕐᓇᓯᒪᐅᑎᐅᑉ, 
ᓈᒻᒪᓈᑦᓯᐊᑐᒥᒃ  ᖃᓄᐃᓕᔭᐅᒍᑎᓂᑦ,ᐊᒻᒪᓗ  
ᑎᑭᐅᑎᓯᒪᓂᖏᓂᓐᓄᑦ.

ᑐᕌᒉᑦ  
ᐊᐱᕆᓚᐅᔪᒍᑦ  ᖃᐅᔨᓴᕈᑎᓂᒃ  ᑭᐅᔪᕕᓂᕐᓂᒃ  ᕿᒥᕐᕈᖁᑦᓱᒋᑦ  
ᑐᕌᒐᓕᐊᖑᒋᐊᖕᖓᓯᒪᔪᓂᒃ  ᑕᕆᐅᑉ  ᐸᕐᓇᑕᐅᓂᑦᓴᖓᓄᑦ  
ᓄᓇᕕᐅᑉ  ᑕᕆᐅᖁᑎᖓᓂ  ᐃᓂᓪᓚᑕᐅᒪᔪᓂᒃ  ᓯᑕᒪᓂ  
ᓄᐃᑕᐅᒋᐊᖕᖓᓯᒪᒍᑎᖏᓐᓂ  ᐱᒻᒪᕆᖁᑎᑦᑕ.  
ᑐᕌᒐᓕᐊᖑᒋᐊᖕᖓᓯᒪᔪᑦ  ᐊᑐᐃᓐᓇᕈᕐᑕᐅᓯᒪᔪᑦ  NMRPC-ᑯᑦ  
ᐱᓇᓱᑦᑎᖏᓐᓄ  ᐊᑐᕐᓱᑎᒃ  ᐊᒥᓱᐃᓂᒃ  ᐱᓇᓱᒍᑕᐅᒍᓐᓇᑐᓂᒃ, 
ᐃᓚᖃᕐᑎᓗᒋᑦ  ᐊᓪᓚᓯᒪᔪᓕᐊᖑᒪᔪᓂᒃ  ᐊᓯᖏᓐᓂᑦ  
ᐸᕐᓇᓂᐅᓯᒪᔪᓂᑦ  ᑲᓇᑕᐅᑉ  ᐅᑭᐅᕐᑕᑐᖓᓂ  ᐃᓚᖃᕐᒥᓱᑎᒃ  
ᐱᓇᓱᐊᕈᑎᑦᓴᓕᐊᖑᓯᒪᔪᓂᒃ  ᒪᓕᒐᓕᐊᖑᓯᒪᔪᓂᓪᓗ  
ᐊᓪᓚᑕᐅᓯᒪᔪᓂᒃ  ᐃᓄᐃᑦ  ᐅᑭᐅᕐᑕᑑᓪᓗ  ᐱᓇᓱᐊᕐᕕᖁᑎᖏᓐᓄᑦ.  
ᑲᔪᓯᑦᓯᐊᖁᔨᒧᑦ  ᖃᓄᐃᓘᖃᑎᒋᑦᓯᐊᓂᕐᒥᒃ, ᐃᓄᓐᓂᒃ  
ᐃᓇᑦᓯᓚᐅᔪᒻᒥᔪᒍᑦ  ᓄᐃᑦᓯᖁᑦᓱᒋᑦ  ᐃᓱᒪᒋᔭᒥᓂᒃ  
ᐊᓪᓚᓯᒪᔪᓕᐅᕆᐊᓪᓚᓗᑎᒃ.

ᐊᐱᕆᓚᐅᔪᒍᑦ  ᖃᐅᔨᓴᕈᑎᒥᒃ  ᑭᐅᔪᓂᒃ  ᓇᓪᓕᑳᖁᑦᓱᒋᑦ  
ᓯᕗᓪᓕᐸᐅᑦᔭᐅᔪᑦᓴᖁᑎᒥᓂᒃ  ᐊᑐᓂ  ᐱᒻᒪᕆᖁᑕᐅᓂᕋᕐᑕᓂ  
ᐃᓕᖓᑦᓯᐊᓂᕐᐸᐅᔪᕆᔭᒥᓂᒃ  NMRPC-ᑯᑦ  ᐱᒍᓐᓇᓯᖁᓪᓗᒋᑦ  
ᑎᑭᐅᑎᒐᓱᐊᕐᑕᒥᓄᑦ.

ᐱᒻᒪᕆᖁᑕᐅᔪᖅ  ᐃᓕᖓᔪᖅ  ᓄᓇᕐᖃᑎᒌᓐᓂᒧᑦ  8-ᓂᒃ  
ᑐᕋᒐᓕᐅᕐᑕᐅᒋᐊᖓᕈᑎᖃᕐᓯᒪᓚᐅᔪᖅ, ᐱᒻᒪᕆᖁᑕᐅᔪᖅ  
ᐃᓕᖓᔪᖅ  ᐱᕚᓪᓕᖃᑎᒌᓐᓂᒧᑦ/ᒪᑭᑕᓂᕐᒧᑦ  9-ᖃᕐᑎᓗᒍ, 
ᐱᒻᒪᕆᖁᑕᐅᔪᖅ  ᐃᓕᖓᔪᖅ  ᓄᓇᕐᖃᑎᒋᓐᓂᒧᑦ  
ᓄᓇᒦᖕᖔᕐᓂᕐᒧᓗ  ᓇᓪᓕᑲᑦᑕᐅᓂᕐᐸᐅᓯᒪᓚᐅᔫᒃ, 78%-
ᒐᓓᑦ  76%-ᒐᓓᓪᓗ  ᓇᓪᓕᑲᕐᓯᒪᓚᐅᔪᑦ  ᑖᒃᑯᓃᖓ.  
ᑐᕌᒐᓕᐊᖑᒋᐊᖕᖓᓯᒪᔪᑦ  ᐃᓕᖓᔪᐃᑦ  ᐱᕙᓪᓕᖃᑎᒌᓐᓂᒧᑦ/
ᒪᑭᑕᓂᕐᒧᑦ  ᑲᑐᑦᔨᖃᑎᒌᓐᓂᒧᓪᓗ  ᓇᓪᓕᑲᑦᑕᐅᓯᐊᕐᓯᒪᓚᐅᔪᖕᖏᑐᑦ, 
74%-ᒐᓚᐅᑦᓱᑎᒃ  70%-ᒐᓚᐅᑦᓱᑎᓪᓗ.

ᑫᓪᓗᑐᐃᓗᓂ ᕿᑦᑌᖓᑦᓯᐊᑐᒥᒃ ᓄᓇᓕᒻᒥ ᐅᒪᔪᕐᓯᐅᓂᕐᒧᑦ ᑮᓇᐅᔭᑎᒍᑦ ᒪᑭᑕᓂᐅᔪᒥᒃ.

ᓄᐃᑕᑎᑦᓯᓯᐊᕐᓗᓂ ᑲᓇᑕᓕᒫᒥ ᐱᒻᒪᕆᐅᓂᖓᓂᒃ ᖃᓄᐃᖕᖏᓯᐊᕆᐊᖃᕐᓂᖏᑦᑕ ᐅᑭᐅᕐᑕᑐᒥ ᓄᓇᓕᐅᔪᑦ.

ᓵᖕᖓᓯᓗᓂ ᓯᓚᐅᑉ ᐊᓯᑦᔨᓯᒪᓕᕐᓂᖓᓂᒃ.

ᐅᓄᕐᓯᐅᒥᑎᑦᓯᓗᓂ ᐃᑲᔪᕐᓯᒪᒍᑎᐅᒍᓐᓇᑐᓂᒃ ᐃᒻᒥᒎᓇᕐᑎᑐᑦ ᓄᓇᓕᐅᓪᓗ ᐃᓱᒪᒃᑯᑦ ᖃᓄᐃᖕᖏᖕᓯᐊᕐᓂᖓᓂᒃ, ᑎᒥᒃᑯᓗ ᖃᓄᐃᖕᖏᓯᐊᕐᓂᖓᓂᒃ ᐃᓗᓐᓈᒍᓪᓗ ᖃᓄᐃᖕᖏᓯᐊᕐᓂᒥᒃ

ᐅᓄᕐᓯᐅᒥᑎᑦᓯᓗᓂ ᐱᒍᓐᓇᓯᒍᑎᒋᒍᓐᓇᑕᖏᓐᓂᒃ ᓄᓇᓖᑦ ᐃᒻᒥᒎᓇᕐᑎᑐᐃᓪᓗ ᐊᑦᑕᓇᕐᑐᒦᓚᕿᑦᑌᓕᒍᓐᓇᖁᓪᓗᒋᑦ ᓄᓇᒥ.

ᓲᓱᒋᔭᖃᕐᓗᓂ ᑫᓪᓗᑐᐃᓗᓂᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.

ᓴᐳᑦᔨᓯᒪᓗᑎᒃ ᐱᒍᓐᓇᕈᑎᑦᓴᔭᐅᔪᓂᒃ ᐊᑑᑎᒍᓐᓇᓂᕐᒧᑦ ᐊᒥᕐᖄᕈᑕᐅᒍᓐᓇᑐᓂᓪᓗ ᐃᓕᕐᕈᓯᕐᑎᒍᑦ ᐱᒻᒪᕆᐅᔪᓂᒃ ᐱᕐᖁᓯᕐᓂᒃ, ᓄᓇᓂᒃ ᐱᐅᒃᑯᑎᑐᖃᕕᓂᕐᓂᓗ.

ᓱᓱᒋᔭᖃᕐᓗᑎᒃ ᓴᐳᑦᔨᓯᒪᓗᑎᓪᓗ ᐃᓄᐃᑦ ᐅᖃᐅᓯᖓᓂᒃ.

ᖃᓄᖅ  ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᑦ  NMRPC ᐃᑲᔪᕈᓐᓇᐸᑦ  ᑫᓪᓗᑐᐃᒍᑎᖃᕐᓗᑎᒃ  ᓴᐳᒻᒥᔨᐅᓗᑎᓪᓗ  
ᐃᓄᐃᑦ  ᐃᓕᕐᕈᓯᖓᓂᒃ? 

ᓄᐃᑕᑎᑦᓯᒍᑎᒃ  5:  ᑭᐅᔪᕕᓃᑦ  %-ᑎᒍᑦ  ᖃᑦᓯᐅᓂᖏᑦ  ᓈᒻᒪᓴᑦᑐᕕᓂᐅᓂᕋᕐᑐᑦ  ᑐᕌᒐᓕᐊᖑᒋᐊᖕᖓᓯᒪᔪᓂᒃ  ᐃᑲᔪᕐᓯᒐᔭᕐᑐᓂᒃ  
ᑫᓪᓗᑐᐃᓂᕐᒧᑦ  ᓴᐳᑦᔨᓯᒪᓂᕐᒧᓗ  ᐃᓄᐃᑦ  ᐃᓕᕐᕈᓯᖓᓂ.  ᑭᐅᔪᑦ  ᓇᓪᓕᑳᕈᓐᓇᖁᔭᐅᓚᐅᔪᑦ  ᐊᒥᓲᒐᓗᐊᓂ  ᑭᐅᒍᑎᑦᓴᓕᐊᖑᒪᔪᓂᒃ.

ᑐᕌᒐᓕᐊᖑᒋᐊᖕᖓᓯᒪᔪᑦ  ᐱᒻᒪᕆᖁᑕᐅᓂᖓᒍᑦ  
ᓄᓇᕐᖃᑎᒌᓂᐅᑉ
ᐊᐱᕆᓚᐅᔪᒍᑦ  ᐃᓄᓐᓂᒃ  ᐃᓱᒪᒋᔭᖕᖏᓐᓂᒃ  ᖃᓄᖅ  NMRPC-
ᑯᑦ  ᑫᓪᓗᑐᐃᒍᑎᖃᕆᐊᓪᓚᕈᓐᓇᒪᖔᑕ  ᓴᐳᑦᔨᓯᒪᓗᑎᓪᓗ  
ᐃᓄᐃᑦ  ᐃᓕᕐᕈᓯᖓᓂᒃ.  70%-ᖏᑦ  350 ᐃᓄᐃᑦ  ᑭᐅᔪᕕᓃᑦ  
ᑖᑦᓱᒥᖓ  ᐊᐱᕆᐅᑎᒥᒃ  ᓴᐳᑦᔨᓯᒪᓂᕋᓚᐅᔪᑦ  ᐊᑕᐅᓯᕐᒥᒃ  
ᐊᒥᓲᓂᕐᓴᓂᓪᓘᓃᑦ  ᓯᑕᒪᐅᔪᕐᑐᓂ  ᑐᕌᒐᓕᐊᖑᒋᐊᖕᖓᓯᒪᔪᓂ  
ᐃᓱᒪᑦᓴᓕᐊᖑᓯᒪᑦᓱᑎᒃ  (ᓄᐃᑕᑎᑦᓯᐅᑎᒃ  5).  ᒪᕐᕉᒃ  
ᑐᕋᒐᓕᐊᖑᒋᐊᖕᖓᓯᒪᔪᒃ, “ᓴᐳᑦᔨᓯᒪᓂᖅ  ᐱᕕᑦᓴᐅᒍᓐᓇᑐᓂᒃ  
ᐊᑑᑎᔭᐅᓂᖓᓄᑦ  ᐊᒥᕐᖄᕈᑕᐅᓂᖓᓄᓪᓗ  ᐃᓕᕐᕈᓯᕐᑎᒍᑦ  
ᐱᒻᒪᕆᐅᑦᓱᑎᒃ  ᐱᕐᖁᓰᑦ, ᓄᓀᑦ  ᐱᐅᒃᑯᑎᑐᖃᕕᓃᓪᓗ” ᐊᒻᒪᓗ  
“ᓲᓱᒋᔭᖃᕐᓂᖅ  ᓴᐳᑦᔨᓯᒪᓂᕐᓗ  ᐃᓄᐃᑦ  ᐅᖃᐅᓯᖓᓂ”, ᑖᒃᑯᐊ  
ᓴᐳᑎᔭᐅᓂᕐᐸᐅᓚᐅᔫᒃ  ᓇᓪᓕᑳᑦᑕᐅᒪᑦᓱᑎᒃ  87%-ᖏᓐᓄᑦ  
ᑭᐅᔪᕕᓂᓕᒫᑦ  ᑖᑦᓱᒥᖓ  ᐊᐱᕆᐅᑎᒥᒃ.

80 ᑭᐅᔪᕕᓃᑦ  ᐃᓓᒋᐊᓪᓚᓚᐅᔪᑦ  ᐃᓱᒪᒋᔭᒥᓂᒃ  ᐊᓪᓚᓱᑎᒃ  
ᖃᓄᖅ  NMRPC-ᑯᑦ  ᑫᓪᓗᑐᐃᒋᐊᓪᓛᕈᓐᓇᒪᖔᑕ  
ᓴᐳᑦᔨᓯᒪᓯᐊᕆᐊᓪᓚᓗᑎᓪᓗ  ᐃᓄᐃᑦ  ᐃᓕᕐᕈᓯᖓᓂᒃ, 

ᐅᓄᕐᓯᐅᒥᑎᑦᓯᓗᓂ  ᐃᑲᔪᕐᓯᒪᒍᑎᐅᒍᓐᓇᑐᓂᒃ  ᐃᒻᒥᒎᓇᕐᑎᑐᑦ  ᓄᓇᓕᐅᓪᓗ  ᐃᓱᒪᒃᑯᑦ  ᖃᓄᐃᖕᖏᖕᓯᐊᕐᓂᖓᓂᒃ, ᑎᒥᒃᑯᓗ  ᖃᓄᐃᖕᖏᓯᐊᕐᓂᖓᓂᒃ   
ᐃᓗᓐᓈᒍᓪᓗ  ᖃᓄᐃᖕᖏᓯᐊᕐᓂᒥᒃ.

ᓴᐳᑦᔨᓯᒪᓗᑎᒃ  ᐱᒍᓐᓇᕈᑎᑦᓴᔭᐅᔪᓂᒃ  ᐊᑑᑎᒍᓐᓇᓂᕐᒧᑦ  ᐊᒥᕐᖄᕈᑕᐅᒍᓐᓇᑐᓂᓪᓗ  ᐃᓕᕐᕈᓯᕐᑎᒍᑦ  ᐱᒻᒪᕆᐅᔪᓂᒃ  ᐱᕐᖁᓯᕐᓂᒃ, ᓄᓇᓂᒃ  ᐱᐅᒃᑯᑎᑐᖃᕕᓂᕐᓂᓗ.

“ᑲᓱᕐᑎᓯᒍᑎᐅᓗᓂ  ᐃᓄᑐᖃᕐᓂᒃ  ᐅᕕᒐᕐᑐᓂᓪᓗ, 
ᐅᓂᒃᑳᑐᐊᕐᓂᐅᖏᑦᑐᑯᑦ  ᑭᓯᐊᓂᓕ  
ᓱᓇᓱᐊᖃᑎᒌᓐᓂᑯᑦ, ᐃᓕᕐᕈᓯᒃᑯᓕᖓᑉᐸᑕ  
ᐃᓅᖃᑎᒌᖃᑦᑕᓂᒃᑰᐸᑕᓗᓐᓃᑦ.”

ᑕᓪᓕᒪᑦ  ᐃᓱᒪᓕᐊᖑᒪᔪᑦ  ᓄᐃᓚᐅᔪᑦ  ᑖᒃᑯᓇᖕᖓᑦ  
ᐅᖃᐅᓯᕕᓂᐅᔪᓂᒃ:

ᐃᓱᒪᓕᐊᖑᒪᔪᖅ  1:  ᓴᐳᑦᔨᓯᒪᓗᒍ  ᐱᕐᖁᓯᑐᖃᕐᓂᒃ  
ᖃᐅᔨᒪᒍᓯᐅᑉ  ᐃᓕᑦᑕᐅᒋᐊᖃᕐᓂᖓ, ᐅᖃᐅᓯᐅᑉ, 
ᐱᒍᓐᓇᕈᑎᐅᒋᐊᓖᓪᓗ  ᐅᕕᒐᕐᑐᓅᔭᕐᑕᐅᓂᖓ  ᓄᓇᒦᑦᑎᓯᓂᒃᑯ  
ᐃᓕᓐᓂᐊᕕᒻᒥᓗ  ᓱᓇᓱᐊᕐᑎᓯᓂᒃᑯᑦ.
•	 ᑫᓪᓗᑐᕐᓗᒋᑦ  ᐱᕐᖁᓯᑐᖃᒃᑯᑦ  ᓱᓇᓱᐊᕈᑕᐅᓲᑦ, ᐸᕐᓇᓗᒋᑦ  

ᐱᓕᐅᑎᓂᐅᒐᔭᕐᑐᑦ  ᒪᙯᑦᑎᓯᓂᐅᔪᓪᓘᓃᑦ, ᐅᕝᕙᓗᓐᓃᑦ  
ᐸᕐᓇᑕᐅᖃᑦᑕᑎᓪᓗᒋᑦ  ᓂᕆᓂᐅᔪᑦ  ᖃᔭᕐᑐᑎᑕᕕᓂᐅᔪᑦ  ᐅᑎᕐᐸᑕ  
ᐱᓱᑦᑐᕕᓂᐅᔪᓪᓘᓃᑦ  ᐃᖃᓪᓕᐊᑐᕕᓂᐅᓗᑎᒃ.

•	 ᓲᓱᒋᓗᒋᑦ  ᐱᕐᖁᓯᕐᑎᒍᑦ  ᐊᑎᑐᖃᖃᕐᑎᑕᐅᓂᖓᑦ  ᓄᓀᑦ  ᐃᒣᓪᓗ.
•	 ᑲᓱᕐᑎᓯᓂᖅ  ᐃᓄᑐᖃᕐᓂᖅ  ᐅᕕᒐᕐᑐᓂᓪᓗ…..ᓱᖃᑦᓯᑎᑦᓯᓂᒃᑯᑦ.
•	 …ᑫᓪᓗᑐᐃᓂᖅ  ᓴᐳᑦᔨᓯᒪᓂᕐᓗ  ᐃᓄᐃᑦ  ᐃᓕᕐᕈᓯᖓᓂᒃ  

ᐅᑭᐅᑭᑦᑑᖏᓐᓇᑎᓪᓗᒋᑦ.
•	 …ᑐᑭᓯᔭᐅᑎᑦᓯᓂᖅ, ᑕᑯᑦᓴᐅᑎᑦᓯᓂᖅ  ᑐᓂᔨᓂᖅ  

ᖃᐅᔨᒪᒍᓯᐅᔪᓂᒃ  ᓇᒻᒥᓂᖅ  ᑎᒍᒥᐊᑐᐃᓐᓇᕈᓐᓀᓗᒋᑦ.
•	 ᑕᑯᓐᓇᕋᓱᐊᕐᓂᖅ  ‘ᐊᑖᑕᒋᓕᐅᑎᒍᓐᓇᕈᑎᑦᓴᓂ’ 

[ᐱᓇᓱᐊᕈᑕᐅᓗᑎᒃ] ᑕᒪᒃᑯᓄᖓ  ᐊᑖᑕᖃᖕᖏᑐᓄᑦ.
•	 ᐃᓄᒃᑎᑐᕐᓂᓴᐅᖃᑕᓂᖅ.
•	 ᐅᖃᐅᓯᖅ  ᑭᓇᓕᒫᒃᑯᓄᑦ  ᐃᓕᑦᓯᔭᐅᒍᓐᓇᑐᖅ
•	 ᓴᐳᑦᔨᓯᒪᓗᒍ  ᐃᓄᐃᑦ  ᐃᓅᒍᓯᖓ, ᐅᖃᐅᓯᖓ  [ᐅᖃᕐᑕᐅᓂᖓ] 

ᐊᓪᓚᑕᐅᒍᓐᓇᓂᖓᓗ.
•	 ᐃᓕᓐᓂᐊᑎᑦᓯᒍᑎᑦᓴᖃᑦᓯᐊᓕᐅᒥᒋᐊᓕᒃ  ᐃᓕᓐᓂᐊᕕᓐᓂ  [ᐃᓄᐃᑦ  

ᐃᓕᕐᕈᓯᖓᓅᓕᖓᔪᓂᒃ] ᐃᓄᑦᑎᑑᕐᑐᓂᒃ
•	 ᐃᓕᓐᓂᐊᕕᒻᒥ  ᑫᓪᓗᑐᐃᓂᑦᓯᐊᖑᒐᔭᕐᑐᖅ  ᓴᐳᑦᔨᓯᒪᒍᑎᐅᓗᓂᓗ  

ᐃᓄᐃᑦ  ᐃᓕᕐᕈᓯᖓᓂᒃ  ᐅᑭᐅᑭᑦᑑᓂᖏᓐᓂ  ᐳᕐᑐᓂᓕᓐᓂ  1-ᒥ, 
ᑭᓯᐊᓂ  ᐃᓱᒪᔪᖓᓕ  ᐃᓕᓐᓂᐊᕆᐅᕐᑐᐊᐱᓐᓂ.  ᐅᑭᐅᑭᑦᑐᐊᐲᑦ  
ᐱᕈᓛᕐᑐᑦ  ᐃᓕᑦᓯᓗᑎᒃ  ᑐᑭᓯᓗᑎᒃ  ᐃᓄᒻᒪᕆᖕᖑᓚᐅᕋᑎᒃ.

ᐃᓱᒪᓕᐊᖑᒪᔪᖅ  2:  ᓲᓱᒋᓗᒍ  ᓄᓇ, ᐆᒪᔪᐃᑦ, 
ᐊᑦᑕᓇᕐᑐᒦᒋᐊᖃᖕᖏᓂᖓᓪᓗ  ᓂᕿᑦᓴᓯᐅᕐᑏᑦ.
•	 ᐅᐃᒪᓇᕐᑑᑎᓪᓗᒋᑦ  ᐊᐅᓚᑦᔭᕆᐊᕈᑎᖃᕐᓂᖅ  

ᐃᑉᐱᒋᔭᐅᑦᓯᐊᕆᐊᖃᕐᓂᖏᓐᓂᒃ  ᓱᒃᑯᓇᕐᑐᐃᑦ  ᐅᑭᐅᕐᑕᑐᒥ  
ᐃᒋᑕᐅᕙᑦᑐᑦ  ᓄᓇᓕᐅᑉ  ᐃᒋᑦᓯᕕᖓᓂ  ᓴᐅᑦᓯᕕᖓᓂ  
ᐃᑉᐱᒋᔭᐅᑦᓯᐊᕋᑎᒃ.

•	 ᐊᕙᑎᑦᑎᓂᒃ  ᓱᒃᑯᑎᕆᒍᑎᐅᒍᓐᓇᑐᑦ  ᑐᓄᕙᑦᓯᐊᖃᑦᑕᓗᒋᑦ  
ᓄᓇᕐᔪᐊᖅ  ᐊᑦᑕᓇᖕᖏᓂᕐᓴᐅᖁᓪᓗᒍ.

•	 …ᓴᓂᐊᓗᓐᓂᒃ  ᕿᒪᕃᖃᑦᑕᕈᓐᓀᓗᑕ  ᓄᓇᐱᑯᓗᑦᑎᓂ.
•	 ᐃᓕᓐᓂᐊᑎᓂᕐᓴᕆᓗᒋᑦ  ᐃᓕᓐᓂᐊᑏᑦ  ᓯᓚᐅᑉ  

ᐊᓯᑦᔨᓯᒪᓕᕐᓂᖓᓅᓕᖓᔪᓂᒃ.
•	 …ᐅᕕᒐᕐᑐᑦ  ᑭᖕᖒᒪᑦᓯᔪᑦ  ᐊᖓᔪᑦᓯᓂᒃ/ᐃᓄᑐᖃᕐᓂᒃ  

ᑕᓯᐅᕐᓯᔭᐅᒍᒪᑦᓱᑎᒃ[ᐅᑯᑎᒎᓇ]…ᓄᓇᒦᒍᓯᕐᓂᒃ  
ᖃᐅᔨᒪᒍᑕᐅᒍᓐᓇᑐᓂᒃ/ᓯᓚᒥᒃ  ᐆᒪᔪᕐᓯᐅᓗᓂ/ᒪᙯᓪᓗᓂ.

•	 ᓴᐳᑎᓯᒪᑦᓯᐊᓕᐅᒥᒋᐊᓕᕗᑦ  ᐊᕙᑎᕗᑦ  ᖃᓄᐃᖕᖏᓯᐊᖁᓪᓗᒍ.
•	 ᓴᐳᑎᓯᒪᓗᒍ  ᓱᕐᕋᑕᐅᑎᑦᑌᓕᓗᒍᓗ  ᓄᓇ  

ᐱᕐᖁᓯᕐᑎᒍᑦ  ᓱᓇᓱᐊᕐᓂᐅᔪᑦ  ᑲᔪᓯᒍᓐᓇᓯᐊᖁᓪᓗᒋᑦ  
ᐊᓯᐅᔨᓂᐊᖕᖒᓂᖃᕈᓐᓀᓗᑕ  ᓄᓇᑦᑕ  ᐆᒪᔪᖏᓐᓂᒃ  
ᓇᔪᒐᕆᔭᖏᓐᓂᓗ.

ᐃᓱᒪᓕᐊᖑᒪᔪᖅ  3:  ᐱᐅᒃᑯᑎᒻᒪᕇᑦ, ᑮᓇᐅᔭᓕᐅᕋᓱᐊᕈᑏᑦ  
ᐱᓇᓱᐊᒻᒪᕆᓐᓂᐅᑎᑕᐅᒐᓱᐊᕐᑐᐃᓗ  ᐃᓕᖓᑎᑦᓯᐊᓗᒋᑦ  
ᐃᓄᐃᑦ  ᓯᕗᓪᓕᐸᐅᑦᔭᐅᔪᑦᓴᖁᑎᖏᓐᓄᑦ  ᐃᓕᕐᕈᓯᒃᑯᓗ  
ᐱᒻᒪᕆᖁᑕᐅᔪᓄᑦ.
•	 ᐱᒋᐊᕐᑎᑕᐅᓗᑎᒃ  ᐊᖏᔪᐊᓘᒐᑎᒃ  ᐃᖃᓗᓕᕆᕖᑦ, ᓄᓇᓕᒻᒥᐅᑦ  

ᐱᒍᓐᓇᓯᒐᔭᕐᑐᑦ  ᐃᖃᓪᓕᐊᕈᓐᓇᓗᑎᒃ  ᐅᑭᐅᒥ.
•	 ᑮᓇᐅᔭᓕᐅᕋᓱᐊᕈᑕᐅᔪᑎᒍᑦ  ᐱᓇᓱᐊᕐᑕᐅᔪᑦ  ᐊᖏᓂᕐᓴᑯᑦ  

ᓇᒻᒥᓂᕆᔭᐅᕕᖃᕐᓗᑎᒃ  ᐃᓄᓐᓄᑦ.
•	 ᑫᓪᓗᑐᐃᓂᖅ  ᐃᓄᐃᑦ  ᐃᓕᕐᕈᓯᖓᓂ  ᓯᕗᓪᓕᐸᐅᓚᖓᑉᐸᑦ, 

ᑕᒪᒃᑯᐊ  ᐊᓪᓗᕆᐊᕐᓂᓯᐊᕌᓗᐃᑦ  ᓯᕗᒧᐊᕐᓂᐅᔪᒧᑦ.
•	 ᓲᖑᓂᕐᓴᓂᒃ  ᑕᕆᐅᒥᒃ  ᒪᓕᒐᖃᕐᑎᓯᓂᖅ  ᐃᓕᖓᔪᓂᒃ  

ᐅᒥᐊᕐᔪᐊᑉ  ᐃᒪᖃᕐᕕᖏᓐᓄᑦ  ᐅᕚᒋᒃᑯᑎᒋᑦᓱᒋᑦ  ᐃᖏᕐᕋᓕᕈᑎᒃ  
ᓇᓗᓀᕐᑕᐅᓯᒪᔪᕐᑕᖃᕐᑎᓗᒍᓗ  ᐁᑦᑐᒥᑎᕆᒋᒃᑯᑎᕕᒻᒥᒃ  
ᑐᓄᕙᕐᑕᐅᒪᕕᐅᓗᓂ  ᐄᒐᕐᕕᒥ.

ᐃᓱᒪᓕᐊᖑᒪᔪᖅ  4: ᑐᓴᐅᒪᑎᑦᓯᓯᐊᓕᐅᒥᒍᑎᑦᓴᖃᕐᓂᖅ  
ᐃᓕᓐᓂᐊᑎᑦᓯᒍᑎᑦᓴᖃᕐᓗᓂᓗ  ᐃᓚᒋᔭᐅᓂᐊᕐᑎᓗᒋᑦ  
ᐃᓄᑐᐃᓐᓇᐅᖏᑦᑐᑦ, ᑲᓇᑕᒥᐅᓕᒫᑦᓯᐊᑦ  
ᐃᓕᑦᓯᒪᔪᖕᖑᖁᓪᓗᒋᑦ  ᐅᑭᐅᕐᑕᑑᑉ  ᒥᑦᓵᓄᑦ.
•	 ᐃᓕᓐᓂᐊᑎᓗᒋᑦ  ᐊᒥᓲᓂᕐᓭᑦ  ᐅᑭᐅᕐᑕᑑᑉ  ᒥᑦᓵᓄᑦ.
•	 ᐅᖄᒍᑎᒋᓂᕐᓴᕆᖃᑦᑕᓗᒍ  [ᐃᓄᐃᑦ  ᐃᓕᕐᕈᓯᖓ]….

ᐱᓇᓱᒋᐊᕐᑐᓯᒪᔪᓄᑦ  ᓄᓇᖁᑎᑦᑎᓂ.
•	 ᑐᑭᓯᒪᓕᐅᒥᑎᑦᓯᓂᖅ  ᐃᓕᓐᐊᑎᑦᓯᓂᕐᓗ  ᐃᓄᑐᐃᓐᓇᐅᖏᑦᑐᓂᒃ  

ᓄᓇᓕᐅᑉ  ᐱᒻᒪᕆᖁᑎᒋᔭᖏᓐᓂᒃ  ᐱᓇᓱᐊᓲᖏᓐᓂᓗ  
ᐃᓚᐅᑎᖃᑦᑕᓗᒋᑦ  ᐃᓕᕐᕈᓯᕐᑎᒍᑦ  ᐃᓅᖃᑎᒌᓐᓂᑯᓪᓗ  
ᓱᓇᓱᐊᕐᑎᓯᓂᐅᔪᓂ.

•	 ᐃᓇᖃᑦᑕᓗᒋᑦ  ᐃᓄᑐᐃᓐᓇᐅᖏᑦᑐᑦ  ᐃᓚᐅᒍᓐᓇᖁᓪᓗᒋᑦ  
ᓄᓇᓕᐊᕐᓂᐅᔪᓄᑦ  ᐃᓄᑦᑎᑐᓪᓗ  ᐃᓕᓐᓂᐊᓂᐅᔪᓄᑦ.

ᐃᓱᒪᓕᐊᖑᒪᔪᖅ  5:  ᑲᔪᓯᒍᓐᓇᓯᐊᕐᑐᑯᑦ  
ᑐᑭᒧᐊᖃᑎᖃᕐᓂᖅ  ᐸᕐᓇᖃᑎᒋᑦᓱᒋᑦ  ᐱᓇᓱᐊᖃᑎᑦᑎᓂᒃ, 
ᐃᓚᐅᑎᓪᓗᒋᑦ  ᓄᓇᓕᒻᒥᐅᑦ  ᐱᓇᓱᕝᕕᒪᕇᓪᓗ.
•	 ᑐᓴᐅᒪᖃᑎᒌᑦᓯᐊᓂᖅ, ᐱᓗᐊᕐᑐᒥᒃ  ᑯᔩ  ᐊᓪᓓᑦ/ᐃᓄᐃᓪᓗ
•	 ᑐᑭᒧᐊᖃᑎᖃᕐᓂᖅ  ᐊᓯᑦᑕ  ᐱᓇᓱᐊᕐᕖᑦ  ᓱᓇᓱᐊᕈᑎᖏᓐᓂᒃ
•	 ᓴᐳᑦᔨᓯᒪᔭᐅᑦᓯᐊᕈᑎᒃ  ᐃᓄᐃᑦ  ᐃᑲᔪᕐᓯᔭᐅᓚᖓᔪᑦ  

ᑐᓴᐅᒪᓂᕐᓴᐅᖃᑦᑕᓗᑎᓪᓗ.
•	 ᐊᓕᐊᓇᕋᔭᕐᑐᖅ  ᓄᓇᓕᒻᒥ  ᐃᒻᒥᒎᓈᕐᑎᑐᑦ  

ᙯᕐᖁᔭᐅᓂᕐᓴᐅᖃᑦᑕᐸᑕ.  ᑮᓇᐅᔭᓕᐅᕋᓱᐊᕐᓂᒥᒃ  
ᐱᓇᓱᐊᖕᖏᑐᐃᑦ  ᐅᕝᕙᓗᓐᓃᑦ  ᐳᕐᑐᔪᒥᒃ  ᐃᓂᖃᖕᖏᑐᐃᑦ.  
ᑖᒃᑯᓂᖓᑦᓭᓇᐅᔮᕐᑐᖅ  ᑭᒡᒐᑐᕐᑎᙯᓐᓇᓲᖑᔭᕐᒪᑦ,  
ᑕᒪᓐᓇᓗ  ᐊᕗᖓᐅᓕᓗᐊᓲᖑᒐᓂ  ᐅᐱᓐᓇᕋᓂ  [ᐅᕙᒍᑦ/
ᑯᑦᔪᐊᒥᐅᑦ] ᐊᕗᖓᐅᓕᓂᕐᓴᓂᒃ  ᐊᒥᓲᓂᕐᓴᓂᒃ  
ᑕᑯᓐᓇᕈᓯᖃᑐᐃᓐᓇᕆᐊᖃᕐᑎᓗᑕ  ᐃᓱᒪᖃᕈᑎᖃᕐᓗᑕᓗ  
ᐊᑦᔨᒌᖕᖏᑐᐃᑦ  ᐱᑦᔪᑎᒋᓗᒋᑦ. 

ᑐᕌᒐᓕᐊᖑᒋᐊᖕᖓᓯᒪᔪᑦ  ᐱᒻᒪᕆᖁᑕᐅᓂᖓᒍᑦ  
ᐱᕙᓪᓕᖃᑎᒌᓐᓂᐅᑉ/ᒪᑭᑕᓂᐅᑉ
352 ᐃᓄᐃᑦ  ᑭᐅᒍᑎᖃᓚᐅᔪᑦ  ᓯᓈᒥᐅᖑᓂᒃᑯᑦ  ᑮᓇᐅᔭᑎᒍᑦ  
ᒪᑭᑕᒐᓱᐊᕐᓂᒨᓕᖓᔪᒥᒃ  ᓄᓇᕕᐅᑉ  ᑕᕆᐅᖁᑎᖓᓂ.  
84% ᐊᖏᓚᐅᔪᑦ  NMRPC-ᑯᑦ  ᑐᑭᓯᒪᒋᐊᖃᕐᓂᖓᓂᒃ  
ᑮᓇᐅᔭᑎᒍᑦ  ᒪᑭᑕᒐᓱᐊᕐᓂᒧᑦ  ᓯᕗᓪᓕᐸᐅᑦᔭᐅᖁᔭᖏᓐᓂᒃ  
ᓄᓇᕕᐅᑉ  ᐃᓄᖏᑦᑕ  ᓄᓇᓕᖏᑦᑕᓗ  (ᓄᐃᑕᑎᑦᓯᒍᑎᒃ  6).  
ᐊᒥᓲᓂᕐᓭᑦ  ᑭᐅᔪᕕᓃᑦ  ᐊᖏᓚᐅᔪᒻᒥᔪᑦ  NMRPC-ᑯᓂᒃ  
ᑫᓪᓗᑐᐃᓂᕐᓴᐅᖁᔨᑦᓱᑎᒃ  ᐱᓇᓱᒐᖃᑦᓯᐊᑎᑕᐅᒋᐊᖃᕐᓂᖏᓐᓂᒃ  
ᓄᓇᓕᒻᒥᐅᑦ  (74%) ᓴᐳᑦᔨᓯᒪᓗᑎᓪᓗ  ᐊᑦᔨᒌᖕᖏᑐᓂᒃ  
ᐱᕙᓪᓕᐊᑎᑕᐅᔪᑦᓴᔭᓂᒃ  (73%).  60% ᐅᖓᑖᓂᑦᑐᑦ  
230-ᓂ  ᑭᐅᔪᕕᓂᕐᓂ  ᑖᑦᓱᒥᖓ  ᐊᐱᕆᐅᑎᒥᒃ  ᐊᖏᓚᐅᔪᑦ  
ᐃᓗᓐᓀᖏᓐᓂᒃ  ᓇᓪᓕᑳᕋᑦᓴᓕᐊᖑᒪᑦᓱᑎᒃ  ᓄᐃᑕᐅᔪᓂᒃ  
ᓴᐳᑦᔨᓯᒪᒐᔭᕐᓂᕃᑦᓱᑎᒃ  ᓲᖑᔪᑦᓯᐊᑯᑦᑦ  ᓯᓈᒥᐅᖑᓂᕐᑯᑦ  
ᑮᓇᐅᔭᑎᒍᑦ  ᒪᑭᑕᒐᓱᐊᕈᑕᐅᒍᓐᓇᑐᓂᒃ  ᓄᓇᕕᐅᑉ  
ᑕᕆᐅᖁᑎᖓᓂ.

ᐊᐱᕆᐅᑎᓂᒃ  ᑭᐅᔪᕕᓃᑦ  ᓄᐃᑦᓯᓚᐅᔪᑦ  53-ᓂᒃ  
ᐅᖃᐅᓯᕆᔭᒥᓂᒃ  ᑭᐅᒍᑎᒋᑦᓱᒋᑦ  ᖃᓄᖅ  NMRPC-ᑯᑦ  
ᓴᐳᑦᓯᒪᑦᓯᐊᓂᕐᓴᐅᒍᓐᓇᒪᖔᑕ  ᓱᖑᔪᑦᓯᐊᒥᒃ  ᓯᓇᒥᐅᖑᓂᒃᑯᑦ  
ᑮᓇᐅᔭᑎᒍᑦ  ᒪᑭᑕᒐᓱᐊᕐᓂᒥᒃ  ᓄᓇᕕᐅᑉ  ᑕᕆᐅᖁᑎᖓᓂ.

ᓄᐃᑕᑎᑦᓯᒍᑎᒃ  6:  ᑭᐅᔪᕕᓃᑦ  %-ᑎᒍᑦ  ᖃᑦᓯᐅᓂᖏᑦ  ᓈᒻᒪᓴᑦᑐᕕᓂᐅᓂᕋᕐᑐᑦ  ᑐᕌᒐᓕᐊᖑᒋᐊᖕᖓᓯᒪᔪᓂᒃ  ᓴᐳᑦᔨᓯᒪᒍᑎᐅᒐᔭᕐᓗᑎᒃ  
ᓱᖑᔪᑦᓯᐊᒥᒃ  ᓯᓈᒥᐅᖑᓂᒃᑯᑦ  ᑮᓇᐅᔭᑎᒍᑦ  ᒪᑭᑕᓂᐅᒍᓐᓇᑐᒥᒃ. ᑭᐅᔪᑦ  ᓇᓪᓕᑳᕈᓐᓇᖁᔭᐅᓚᐅᔪᑦ  ᐊᒥᓱᒐᓗᐊᓂ  ᑭᐅᒍᑎᑦᓴᓕᐊᖑᒪᔪᓂᒃ.

ᖃᓄᖅ  NMRPC-ᑯᑦ  ᓴᐳᑦᔨᓯᒪᒍᓐᓇᖃᑦ  ᓯᓈᒥᐅᖑᓂᒃᑯᑦ  ᑮᓇᐅᔭᑎᒍᑦ  ᒪᑭᑕᓂᐅᒍᓐᓇᑐᒥᒃ?

“ᑕᑯᒍᒪᕗᖓ  ᐃᓕᓐᓂᐊᑎᑕᐅᓂᕐᒥᒃ  
ᐱᓇᓱᐊᕐᑕᐅᔪᓂ…ᐱᓇᓱᐊᖃᑎᒌᒍᓐᓇᓯᐊᕐᖁᒍᑦ.  
ᐃᓄᐃᑦ  ᓇᐅᑦᓯᑐᐃᒍᓐᓇᕆᐊᖃᕐᒪᑕ  
ᓱᔪᖃᓕᕐᒪᒑᑦ  ᓄᓇᓕᒻᒥᓂ.  ᑕᑎᒌᒋᐊᖃᕋᑦᑕ  
ᐱᒻᒪᕆᐅᑦᓱᓂᓗ  ᓄᐃᑕᑎᑕᐅᑦᓯᐊᕆᐊᖃᕐᓂᖓ  
ᐃᓕᓐᓂᐊᑎᑕᐅᒋᐊᖃᕐᓂᖓᑕ  ᐃᓄᐃᑦ.”

63%

64%

66%

67%

69%

71%

73%

74%

84%

ᐲᔦᓂᖅ ᐊᑐᖕᖏᑐᓂᒃ ᐊᕝᕕᐊᓗᑕᓂᒃ ᐱᕙᓪᓕᐊᓂᕐᒧᑦ

ᐊᐅᓚᑦᓯᓗᓂ ᐃᒪᕐᐱᑎᒍᑦ ᐃᖏᕐᕋᕕᐅᓲᓂᒃ ᐹᕐᓯᖓᐅᑎᓚᕿᒍᑎᐅᖁᓇᒋᑦ

ᑕᑯᓐᓇᕋᓱᐊᓪᓚᕆᓪᓗᓂ ᐊᓯᕐᕿᓂᐅᖕᖏᑐᒃᑯᑦ ᑲᔪᓯᑦᓯᐊᕈᓐᓇᓂᐊᕐᑐᒥᒃ ᑮᓇᐅᔭᑎᒍᑦ ᒪᑭᑉᐸᓕᐊᓂᕐᒥᒃ

ᐱᓇᓱᐊᖃᑎᖃᕐᓗᓂ ᐊᑦᔨᒌᖕᖏᑐᓂᒃ ᑐᑭᒧᐊᑦᑎᓯᖃᑎᒋᓗᒋᑦ ᑮᓇᐅᔭᑎᒍᑦ ᒪᑭᑉᐸᓕᐊᓂᕐᒥᒃ ᐅᑭᐅᕐᑕᑐᒥ

ᓇᓗᓀᕐᓯᓗᓂ ᐱᐅᒃᑯᑎᒻᒪᕆᓐᓂᒃ ᑭᖕᖑᒪᓇᕐᑐᓂᒃ ᖃᓄᐃᖕᖏᓯᐊᕈᑕᐅᒍᓐᓇᑐᓂᒃ, ᓄᓇᓕᓐᓂᓗ ᐊᑦᑕᓇᖕᖏᑐᑦᓯᐊᖑᑎᑦᓯᒍᑕᐅᒍᓐᓇᑐᓂᒃ ᑮᓇᐅᔭᑎᒍᓪᓗ ᐊᐅᓚᑦᓯᓂᐅᔪᓂᒃ

ᑫᓪᓗᑐᐃᓗᓂ ᐃᓕᓐᓂᐊᓯᒪᑦᓯᐊᓕᐅᒥᒍᑎᒋᒍᓐᓇᑕᖏᓐᓂᒃ ᓄᓇᓖᑦ ᐃᓄᖏᑦᑕ

ᓴᐳᑦᔨᓯᒪᓗᓂ ᐊᑦᔨᒌᖕᖏᑐᓂᒃ ᐱᕙᓪᓕᐊᕈᑎᑦᓴᓂᒃ

ᑫᓪᓗᑐᐃᓗᓂ ᐱᓇᓱᒐᖃᑦᓯᐊᓕᐅᒥᒍᑎᑦᓴᖏᓐᓂᒃ ᓄᓇᓖᑦ ᐃᓄᖏᑦᑕ

ᑐᑭᓯᒪᓗᓂ ᑮᓇᐅᔭᑎᒍᑦ ᒪᑭᑦᑕᒍᓐᓇᓂᕐᒧᑦ ᓯᕗᓪᓕᐸᐅᑦᔭᐅᔪᑦᓴᖁᑎᖏᓐᓂᒃ ᓄᓇᕕᐅᑉ ᐃᓄᖏᑦᑕ ᓄᓇᓖᓪᓗ

ᓇᓗᓀᕐᓯᓗᓂ  ᐱᐅᒃᑯᑎᒻᒪᕆᓐᓂᒃ  ᑭᖕᖑᒪᓇᕐᑐᓂᒃ  ᖃᓄᐃᖕᖏᓯᐊᕈᑕᐅᒍᓐᓇᑐᓂᒃ, ᓄᓇᓕᓐᓂᓗ  ᐊᑦᑕᓇᖕᖏᑐᑦᓯᐊᖑᑎᑦᓯᒍᑕᐅᒍᓐᓇᑐᓂᒃ  
ᑮᓇᐅᔭᑎᒍᓪᓗ  ᐊᐅᓚᑦᓯᓂᐅᔪᓂᒃ  ᑕᕆᐅᒥ



ᓯᑕᒪᑦ  ᐃᓱᒪᓕᐊᖑᒪᔪᑦ  ᓄᐃᓚᐅᔪᑦ  ᐅᖃᐅᓯᕆᔭᐅᓯᒪᔪᓂᑦ:

ᐃᓱᒪᓕᐊᖑᒪᔪᖅ  1:  ᐃᓕᓐᓂᐊᑎᑕᐅᓂᖃᑦᓯᐊᑎᓗᒋᑦ  
ᐅᕕᒐᕐᑐᑦ  ᐃᓄᒻᒪᕇᓪᓗ, ᐃᑉᐱᒋᑦᓯᐊᒪᕆᓪᓗᒍ  
ᐊᓯᕐᕿᓂᖃᖕᖏᑐᒃᑯᑦ  ᐱᕙᓪᓕᐊᑎᑦᓯᓂᖅ  
ᓴᐳᑦᔨᓯᒪᑦᓯᐊᓗᒋᓪᓗ  ᐯᕆᓗᒋᑦ  ᓄᓀᑦ  ᐃᒪᕐᓗ.
•	 ᓴᐳᑦᔨᓯᒪᒋᐊᓪᓚᒥᓗᒋᑦ  ᐃᓄᐃᑦ  ᓂᐅᕐᕈᓯᕐᑐᑦ…ᐃᖃᓗᓐᓂᒃ  

ᐃᑲᔪᕐᓯᒪᔭᐅᒋᐊᖃᕐᒪᑕ  ᐊᐱᕆᖃᑦᑕᓗᒋᓪᓗ  ᖃᓄᖅ  
ᑮᓇᐅᔭᓕᐅᕋᓱᐊᕈᓐᓇᒪᖔᑕ.  ᐅᕕᒐᕐᑐᓂᒃ  ᐃᓕᓐᓂᐊᑎᑦᓯᒍᑎᑦᓭᑦ  
ᓄᐃᑎᕐᓗᒋᑦ.

•	 ᑕᑯᒍᒪᒐᔭᕐᖁᖓ  ᐃᓕᓐᓂᐊᑎᑕᐅᓂᕐᒥᒃ  ᐱᓇᓱᐊᕐᑕᐅᔪᓂ.  
ᑖᒃᑯᓇᓂ  ᐱᓇᓱᐊᕐᑕᓂ  ᐊᒥᓲᓗᐊᑦᓯᐊᒪᑕ  ᖃᓪᓗᓈᑦ, 
ᐱᓇᓱᐊᖃᑎᒌᒍᓐᓇᓯᐊᕐᓱᑕ…ᐱᓇᓱᑦᑎᑖᖑᖃᑦᑕᑎᓪᓗᒋᑦ  
ᐃᓄᐃᑦ  ᓄᓇᓕᒻᒥᐅᑦ  ᐃᑲᔪᕐᑎᐅᓂᐊᕐᒪᑕ  ᐃᓕᓐᓂᐊᕈᓐᓇᓯᓗᑎᒃ  
ᐃᖃᓗᑦᓯᐅᓂᐅᑉ  ᑕᕆᐅᓕᕆᓂᐅᓪᓗ  ᐱᐅᓯᖏᓐᓂᒃ.

•	 ᐃᓄᐃᑦ  ᐅᒪᔪᕐᓯᐅᑎᓗᒋᑦ  ᓂᐅᕈᓯᖃᑦᑕᓗᑎᒃ  ᐆᒪᔪᕐᑕᒥᓂᒃ  
ᑮᓇᐅᔭᓕᐅᕈᑎᒋᒍᓐᓇᓗᒋᑦ  ᓂᐅᕈᓯᕈᓐᓇᓗᑎᓪᓗ  
ᐆᒪᔪᕐᑕᕕᓂᕐᒥᓂᒃ  ᑎᑭᐅᑎᕕᖃᖃᑦᑕᑎᓪᓗᒋᑦ  (ᑰᑕᖃᕐᓗᑎᒃ) 
ᐅᑦᑑᑎᒋᓗᒍ  ᐃᖃᓗᑉᐱᓂᒃ.

•	 ᐃᓕᓐᓂᐊᑎᓗᒋᑦ  ᓄᑲᕐᓰᑦ  ᓄᓇᒥᒃ  ᐃᒪᕐᒥᓗ  
ᓴᓗᒪᑎᑦᓯᒋᐊᖃᕐᓂᒥᒃ, ᓲᓱᒋᑦᓯᐊᓗᒍ  ᓄᓇ.  
ᓴᓂᓕᐅᑐᐃᓐᓇᕈᓀᓗᑎᒃ  ᓈᒻᒪᒋᑐᐃᓐᓇᑕᒥᓂᒃ  
ᐱᒍᓐᓇᕆᐊᖃᕐᓂᒥᒃ  ᑐᑭᓯᑎᓗᒍ  ᐊᓯᕐᕿᕈᓐᓀᓗᑎᒃ.

•	 ᓴᐳᑎᓯᒪᓗᒍ  ᐯᕆᓗᒍ  ᓄᓇ  ᖃᓄᓕᒫᑦᓯᐊᖅ.
•	 ᑫᓪᓗᑐᐃᒍᑎᒋᓗᒋᑦ  ᓄᓇᖃᕐᖄᓯᒪᔪᑦ  ᓄᓇᖁᑎᖏᑦ  

ᓱᕐᕋᑕᐅᔪᑦᓴᔭᐅᖕᖏᑑᑎᓗᒋᑦ  ᓴᐳᑦᔨᓯᒪᔭᐅᑎᓗᒋᓪᓗ.

ᐃᓱᒪᓕᐊᖑᒪᔪᖅ  2:  ᓴᐳᑦᔨᓯᒪᓗᒋᑦ  ᑮᓇᐅᔭᑎᒍᑦ  
ᒪᑭᑕᒐᓱᐊᕐᓂᒧᑦ  ᐱᓇᓱᐊᕐᑕᐅᔪᑦ  ᐃᓄᐃᑦ  
ᐊᑐᐃᓐᓇᖃᕐᑎᓗᒋᑦ  ᐊᑐᕈᓐᓇᖁᓪᓗᒋᓪᓗ  ᓄᓇᕕᐅᑉ  
ᑕᕆᐅᖁᑎᖓᓂᒃ.
•	 ᐃᓄᐃᑦ  ᒪᙯᒍᓐᓇᑎᓗᒋᑦ, ᐅᓪᓗᐃᓇᐅᒐᓗᐊᒥ.
•	 ᕿᑭᕐᑕᕗᑦ  ᐃᓚᐅᒋᐊᓖᑦ  [ᓄᓇᕕᐅᑉ  ᑮᓇᐅᔭᑎᒍᑦ  

ᒪᑭᑕᒐᓱᐊᕐᓂᖓᓄᑦ], ᓄᓇᕕᒻᒥᐅᑦ  ᐱᕕᑦᓴᖃᕐᑎᑕᐅᖁᓪᓗᒋᑦ  
ᑕᒪᒃᑯᓄᖓ  [ᑮᓇᐅᔭᓕᐅᕋᓱᐊᕐᓂᐅᔪᓄᑦ].  ᐅᑦᑑᑎᒋᓗᒍ, 
[ᓂᐅᕐᕈᓯᕐᓂᖅ] ᖁᓂᒍᕐᓂᒃ, ᑑᒐᕐᓂᒃ  ᐊᓯᖏᓐᓂᓗ  
ᓂᕆᓲᑐᖃᕐᑎᓂᒃ.

•	 ᑮᓇᐅᔭᑎᒍᑦ  ᒪᑭᑉᐸᓕᐊᒍᑎᑦᓭᑦ  ᐱᕙᓪᓕᐊᓂᕐᓴᐅᑎᓗᒋᑦ  
ᓄᓇᓕᐊᕈᕐᓂ.

•	 ᑎᑭᐅᑎᕕᖃᕐᑎᒍᓐᓀᓗᒋᑦ  (ᑰᑕᖃᕈᓐᓀᓗᑎᒃ) ᑕᕆᐅᕐᒥᐅᑌᑦ  
ᐃᓄᐃᑦ  ᐆᒪᔪᕐᐸᑕᖏᑦ  ᐅᑦᑐᑎᒋᓗᒍ  ᕿᓚᓗᒉᑦ.

•	 [ᐱᒍᑦᔨᓂᕐᑕᖃᕐᓗᓂ  ᐅᓯᔨᓂᒃ  (ᑖᒃᓯᐅᔭᕐᓗᑎᒃ) 
ᐊᑐᐃᓐᓇᐅᖃᑦᑕᓂᐊᕐᑐᓂᒃ  ᐃᓄᓐᓄᑦ  ᒪᙯᒍᒪᔪᓄᑦ  [ᐊᑭᑐᔫᒻᒪᑕ  
ᐅᒥᐊᑦ  ᐊᐅᓚᐅᑏᓪᓗ].

ᐃᓱᒪᓕᐊᖑᒪᔪᖅ  3:  ᐃᓚᐅᑎᓗᒋᑦ  ᐃᓄᐃᑦ  
ᖃᐅᔨᓴᕐᓂᐅᔪᓂ  ᐊᓯᕐᕿᓂᐅᖕᖏᑐᒃᑯᓗ  ᑮᓇᐅᔭᑎᒍᑦ  
ᒪᑭᑕᒐᓱᐊᕈᑏᑦ  ᐱᕙᓪᓕᐊᑎᑕᐅᓂᖓᓄᑦ.
•	 …ᐃᓄᐃᑦ  ᓇᐅᑦᓯᑐᐃᒍᓐᓇᕆᐊᓖᑦ  ᓱᓂᐅᔪᓂᒃ  ᓄᓇᓕᒻᒥᓂ.
•	 ᑌᒣᖕᖏᑲᓗᐊᕐᐸᑦ, ᐊᖑᑏᑦ  ᐊᕐᓀᓗ  ᖃᐅᔨᒪᔭᓖᑦ  ᒪᙯᒋᐊᒥᒃ  

ᐊᓐᓇᐅᒪᒐᓱᐊᕐᓂᒥᓗ  ᐱᓇᓱᑦᑎᑕᐅᒍᓐᓇᑐᑦ.
•	 …ᑮᓇᐅᔭᑎᒍᑦ  ᒪᑭᑕᒐᓱᐊᕐᓂᒧᑦ  ᐱᓇᓱᐊᕐᑕᐅᔪᑦ  

ᓱᒃᑯᑎᕆᓂᐅᒋᐊᖃᖕᖏᑐᑦ  ᐊᕙᑎᑦᑎᓂᒃ  ᐃᓕᕐᕈᓯᕐᑎᓂᓪᓗ.
•	 …ᓯᕗᓪᓕᐸᐅᑦᔭᐅᓚᕆᒋᐊᓕᒃ  ᐊᓯᕐᕿᓂᐅᖕᖏᑐᒃᑯᑦ  

ᑮᓇᐅᔭᑎᒍᑦ  ᒪᑭᑕᒐᓱᐊᕐᓂᒧᑦ  ᐱᓇᓱᐊᕐᓂᐅᔪᑦ.
•	 [ᐃᓚᐅᑎᓗᒋᑦ  ᐃᓄᐃᑦ] ᖃᐅᔨᒪᔫᓂᒃᑯᑦ  ᖃᐅᔨᓴᕐᓂᐅᔪᓂᓗ.
•	 ᐊᑭᓖᑎᑦᓯᖃᑦᑕᓗᓯ  ᐅᒥᐊᕐᔪᐊᓂᒃ  ᐱᓇᓱᐊᕐᓂᓯ  

ᐊᖏᓕᕙᓪᓕᐊᖁᓪᓗᒍ  ᑲᔪᓯᖏᓐᓇᖁᓪᓗᒍᓗ.
•	 ᓄᓇᕕᒃ  ᑭᖕᖒᒪᑦᓯᓚᕆᑦᑐᖅ…ᖃᐅᔨᓴᕐᑕᐅᓂᖓᓂᒃ  ᐆᒪᔪᐃᑦ, 

ᓯᓚᐅᑉ, ᐃᒪᐅᑉ, ᑕᕆᐅᑉ, ᑕᒪᓐᓇ  ᑫᓪᓗᑐᐃᒍᑎᑦᓯᐊᖑᒐᔭᕐᑐᖅ  
ᐊᒥᓱᓂ, ᐃᓕᕐᕈᓯᕐᒥᒃ, ᑮᓇᐅᔭᑎᒍᑦ  ᒪᑭᑕᒐᓱᐊᕐᓂᒥᒃ, 
ᐊᓯᕐᕿᓂᐅᖕᖏᑐᒃᑯᑦ  ᐱᓇᓱᐊᕐᓂᒥᒃ  ᐊᑦᑕᓇᕐᑐᒦᒋᒃᑯᑎᐅᓗᓂ  
ᓄᓇᕕᒻᒥᐅᓄᑦ.

ᐃᓱᒪᓕᐊᖑᒪᔪᖅ  4:  ᑐᓴᐅᒪᑎᓗᒋᑦ  
ᐃᓄᐃᑦ  ᓄᓇᓕᐅᖃᑎᒌᑦᑐᐃᓗ  ᑮᓇᐅᔭᑎᒍᑦ  
ᒪᑭᑕᒐᓱᐊᕈᑕᐅᒍᓐᓇᑐᓂᒃ, ᐃᓚᒋᔭᐅᑎᓪᓗᒋᑦ  
ᓂᐅᕐᕈᑐᓕᕆᒃᑯᑦ  ᐱᕙᓪᓕᐊᕈᑕᐅᒍᓐᓇᑐᑦ.
•	 ᐊᓪᓓᑦ  ᑕᕆᐅᓕᕆᔩᓪᓗ  ᑲᔪᖏᕐᓭᒍᑎᖃᕐᑎᓗᒋᑦ  

ᓇᓗᓀᕐᓯᓂᕐᒥᒃ  ᐱᕙᓪᓕᐊᕈᑕᐅᒍᓐᓇᑐᓂᒃ  ᓄᓇᓕᒻᒥ  
ᑮᓇᐅᔭᓕᐅᕋᓱᐊᕈᑕᐅᒍᓐᓇᑐᓂᒃ  ᓂᐅᕐᕈᑐᓕᕆᓂᒃᑯᑦ, 
ᐊᓯᖏᑦᑎᒍᓪᓗ.

•	 ᐱᓇᓱᐊᖃᑎᖃᕆᐊᓪᓛᓂᖅ  ᐊᓯᖏᓐᓂᒃ.
•	 ᐱᓇᓱᐊᖃᑎᒌᑦᓯᐊᓕᐅᒥᓂᖅ.
•	 ᐱᕕᓕᒫᒃᑯᑦ  ᐃᓚᐅᑎᓗᒋᑦ  ᖃᐅᔨᒪᒍᓯᖏᑦ  ᐊᑐᓂ  ᓄᓇᓕᓕᒫᑦ.
•	 ᑫᓪᓗᑐᕐᓗᒍ  ᓄᓇᓕᓐᓂ  ᐅᒪᔪᓂᒃ  ᑲᒪᒋᔭᖃᑦᓯᐊᓂᖅ  - 

ᐱᒍᓐᓇᓯᕙᓪᓕᐊᑎᓗᒋᑦ  ᖃᐅᔨᒪᒐᓱᐊᕐᓂᑯᑦ  ᐳᓛᕆᐊᕐᑐᓂᒃ  
ᐃᓄᑐᐃᓐᓇᐅᖏᑦᑐᓂᓪᓗ.

•	 …ᑐᑭᓯᒪᑦᓯᐊᓕᐅᒥᓂ  ᐊᐅᓚᑦᓯᔨᐅᕕᖃᖃᑎᒌᓐᓂᒥᒃ  ᓄᓇᓂᒃ  
ᑕᕆᐅᑉ  ᓴᓂᐊᓃᑦᑐᓂᒃ.

•	 ᐱᓇᓱᐊᖃᑎᖃᕐᓂᖅ  ᓯᓚᑖᓂᒥᐅᓂᒃ?

ᑐᕌᒐᓕᐊᖑᒋᐊᖕᖓᓯᒪᔪᑦ  ᐱᒻᒪᕆᖁᑕᐅᓂᖓᒍᑦ  
ᓄᓇᒦᖕᖔᕐᓂᐅᑉ   
333 ᐃᓄᐃᑦ  ᐅᖃᐅᓯᖃᓚᐅᕐᑐᑦ  ᖃᓄᖅ  NMRPC 
ᓴᐳᑦᔨᓯᒪᒍᓐᓇᒪᖔᑦ  ᐊᕙᑎᑦᑕ  ᖃᓄᐃᖕᖏᓯᐊᕆᐊᖃᕐᓂᖓᓂᒃ  
ᓯᓚᑦᑕᓗ  ᓄᓇᑦᑕ  ᐆᒪᔪᑦᑕᓗ  ᐃᓂᓪᓚᖓᐅᓯᖏᑦ  ᓄᓇᕕᐅᑉ  
ᑕᕆᐅᖁᑎᖓᓂ  (ᓄᐃᑕᑎᑦᓯᒍᑎᒃ  7).

ᓇᓪᓕᑳᑦᑕᐅᓂᕐᐸᐅᓚᐅᕐᑐᖅ  82%-ᖏᓐᓄᑦ  ᑭᐅᔪᐃᑦ  ᐅᓇ  
“ᓴᐳᑎᓯᒪᓗᒋᑦ  ᖃᐅᔨᓴᕐᓂᐅᔪᑦ  ᐃᓕᖓᓂᖃᑦᓯᐊᑐᑦ  
ᓄᓇᕕᐅᑉ  ᓄᓇᓕᖏᓐᓄᑦ”. ᑐᖓᓕᖃᕐᓱᓂ  ᐆᒥᖓ  
“ᓴᐳᑦᔨᓯᒪᓗᒋᑦ  ᐯᕆᓗᒋᑦ  ᐊᓯᕐᕿᑕᐅᑎᑦᑌᓕᓗᒋᓪᓗ  ᑕᕆᐅᑉ  
ᓄᓇᖁᑎᖏᑦ  ᐆᒪᔪᖏᓪᓗ” (80%).  ᓱᕐᕃᒍᓐᓇᓂᖓᑦ  
ᐊᒥᓱᐃᑦ  ᐱᓇᓱᐊᕐᑕᐅᔪᑦ, ᐅᕝᕙᓗᓐᓃᑦ  ᐊᖏᓕᓯᒪᔪᑦ  ᓄᐊᑦᓱᑎᒃ  
ᓱᕐᕃᓂᕐᓗᕈᑏᑦ, ᓴᐳᑎᔭᐅᖕᖏᓂᕐᐸᐅᓚᐅᕐᑐᑦ  (65%-ᖏᑦ  
ᑭᐅᔪᕕᓃᑦ), ᑕᒪᓐᓇᓗ  ᕿᒥᕐᕈᔭᐅᑦᓯᐊᓕᐅᒥᒋᐊᖃᓚᖓᔪᖅ.  
ᐊᖏᓕᓯᒪᔪᑦ  ᓄᐊᑦᓱᑎᒃ  ᓱᕐᕃᓂᕐᓗᕈᑏᑦ  ᐅᕝᕙᓗᓐᓃᑦ  
ᖃᓄᐃᓕᒍᑕᐅᔭᕆᐊᓖᑦ  ᓇᓗᓀᕐᓯᒍᑎᐅᒍᓐᓇᑐᑦ  ᓵᖓᓯᒍᑎᐅᓗᑎᓪᓗ  
ᓄᐊᑦᓱᑎᒃ  ᐊᖏᓕᓯᒪᔪᓂᒃ  ᓱᕐᕃᓂᕐᓗᕈᑎᓂᒃ  ᑕᕆᐅᑉ  
ᐸᕐᓇᑕᐅᓂᖓᓅᓕᖓᔪᓂ  ᑐᑭᓯᓇᑦᓯᐊᖁᕐᓂᖏᑦᑐᑦ, 
ᓴᐳᑦᔨᓯᒪᖕᖏᔪᑎᐅᓚᕿᑦᓱᓂ.

ᐊᐱᕆᒐᑦᑕ  ᐅᖃᐅᓯᖃᕆᐊᓪᓚᖁᔨᑦᓱᑕ  ᖃᓄᖅ  NMRPC-ᑯᑦ  
ᓴᐳᑦᔨᓯᒪᒍᓐᓇᒪᖔᑕ  ᖃᓄᐃᖕᖏᓯᐊᕆᐊᖃᕐᓂᖓᓂᒃ  ᐊᕙᑎᑦᑕ  
ᓯᓚᑦᑕᓗ  ᓄᓇᑦᑕ  ᐆᒪᔪᑦᑕᓗ  ᐃᓂᓪᓚᖓᐅᓯᖓᓂᒃ, 41 ᐃᓄᐃᑦ  
ᑭᐅᓚᐅᕐᑐᑦ.

ᓄᐃᑕᑎᑦᓯᒍᑎᒃ  7:  ᑭᐅᔪᕕᓃᑦ  %-ᑎᒍᑦ  ᖃᑦᓯᐅᓂᖏᑦ  ᓈᒻᒪᓴᑦᑐᕕᓂᐅᓂᕋᕐᑐᑦ  ᑐᕌᒐᓕᐊᖑᒋᐊᖕᖓᓯᒪᔪᓂᒃ  
ᓴᐳᑦᔨᓯᒪᒍᑎᐅᒐᔭᕐᓗᑎᒃ  ᖃᓄᐃᖕᖏᓯᐊᓂᓴᖓᓂᒃ  ᐊᕙᑎᖓᑕ  ᐱᐅᓯᕐᓱᕈᓯᖏᑦᑕᓗ  ᓄᓇᕕᐅᑉ  ᑕᕆᐅᖓᑕ.  
ᑭᐅᔪᑦ  ᓇᓪᓕᑳᕈᓐᓇᖁᔭᐅᓚᐅᔪᑦ  ᐊᒥᓱᒐᓗᐊᓂ  ᑭᐅᒍᑎᑦᓴᓕᐊᖑᒪᔪᓂᒃ.

ᖃᓄᖅ  NMRPC-ᑯᑦ  ᓴᐳᑦᔨᓯᒪᒍᓐᓇᖃᑦ  ᖃᓄᐃᖕᖏᓯᐊᕐᓂᓴᖓᓂ  ᐊᕙᑎᖓᓂᒃ  ᐱᐅᓯᕐᓱᕈᓯᖏᓐᓂᓗ  ᓄᓇᕕᐅᑉ  ᑕᕆᐅᖓᑕ?

“ᐱᓇᓱᐊᖃᑎᒋᓗᒋᑦ  ᐊᓯᖏᑦ  ᓄᓇᕐᔪᐊᒥᐅᑦ  
ᓴᐳᑦᔨᓯᒪᔭᐅᖁᓪᓗᒍ  ᓯᓚᑦᑕ  ᓄᓇᑦᑕ  ᐆᒪᔪᑦᑕ  
ᐃᓂᓪᓚᖓᐅᓯᖏᑦ. ᐅᐱᓐᓇᕋᓂ  ᓄᓇᕐᔪᐊᖅ  ᐊᓂᕐᕋᕗᑦ  
ᐱᑐᑦᓯᒪᖃᑎᒌᒻᒪᑦ  ᓇᓂᒥᐅᑕᐅᒐᓗᐊᕈᑦᑕ…”

65%

74%

75%

78%

80%

82%

ᐃᑉᐱᒋᔭᖃᕐᓗᓂ ᓱᕐᕃᒍᓐᓇᓂᖓᓂᑦ ᐊᑦᔨᒌᖕᖏᑐᑦ ᐱᓇᓱᐊᕐᑕᐅᔪᑦ (ᖃᐅᔨᒪᔭᐅᒍᑎᖃᕐᒥᔪᖅ ᐃᒫᒃ, ᓄᐊᑦᑐᑦ ᐊᖏᓕᕙᓪᓕᐊᓯᒪᑦᓱᑎᒃ ᓱᕐᕃᒍᑎᐅᓯᒪᔪᑦ)

ᓯᑌᓕᓗᓂ , ᕆᐊᖃᓕᕐᐸᓗ ᐱᐅᓯᕆᒋᐊᓕᖓᓄᑦ ᐅᑎᕐᑎᓯᐊᕋᓱᐊᕐᓗᒍ ᐊᕙᑎᑦᑕ ᐱᐅᓯᕐᓱᕈᓯᖓ

ᐱᓇᓱᐊᖃᑎᖃᕐᓗᓂ ᐊᑦᔨᒌᖕᖏᑐᓂᒃ ᓴᐳᑦᔨᖃᑎᒋᓗᒋᑦ ᐊᕙᑎᑦᑎᓂᒃ ᐆᒪᔪᓂᓪᓗ

ᑐᑭᓯᒪᓗᓂ ᐱᐅᓯᕆᓕᕐᑕᖓᓂ ᐊᕙᑎᐅᑉ ᓴᐳᑦᔨᓯᒪᓗᓂᓗ ᓇᐅᑦᓯᑐᕐᑕᐅᒍᑎᖏᓐᓂᒃ

ᓴᐳᑦᔨᓯᒪᓗᓂ ᐯᕐᓯᓗᓂᓗ ᑕᕆᐅᕐᒥᒃ ᐅᒪᔪᖏᓐᓂᓗ

ᓴᐳᑦᔨᓯᒪᓗᓂ ᖃᐅᔨᓴᕐᓂᐅᔪᓂᒃ ᐃᓕᖓᑦᓯᐊᑐᓂᒃ ᓄᓇᕕᐅᑉ ᓄᓇᓕᖏᓐᓄᑦ

ᐃᓱᒪᓕᐊᖑᒪᔪᖅ  3:  ᑐᓴᐅᒪᖃᑎᙯᓐᓇᓯᐊᕐᓂᖅ  
ᐱᓇᓱᐊᖃᑎᙯᓐᓇᓂᕐᓗ  ᐸᕐᓇᕈᑎᓕᐅᖃᑎᓕᒫᓂᒃ, 
ᐃᓚᒋᔭᐅᑎᓪᓗᒋᑦ  ᓄᓇᕕᐅᑉ  ᐃᓄᖏᑦ, ᑲᕙᒣᑦ  
ᑲᕙᒪᓅᓕᖓᖕᖏᑐᐃᓪᓗ  ᐱᓇᓱᐊᕐᕖᑦ  ᓄᓇᕕᐅᑉ  
ᑕᕆᐅᖁᑎᖓᓂ  ᓯᓚᑖᓂᓗ.
•	 ᐃᓄᑐᐃᓐᓀᑦ  ᐱᓇᓱᐊᖃᑎᒋᖏᓐᓇᓕᒫᕐᓗᒋᑦ.
•	 ᐊᓯᖏᑦ  ᓄᓇᕐᔪᐊᒥᐅᑦ  ᓄᓇᖏᑦ  ᐱᓇᓱᐊᖃᑎᒋᓗᒋᑦ  

ᓴᐳᑎᓯᒪᔭᐅᖁᓪᓗᒍ  ᓯᓚᑦᑕ, ᓄᓇᑦᑕ  ᐅᒪᔪᐃᓪᓗ  ᐃᓂᓪᓚᖓᐅᓯᖏᑦ.
•	 ᓄᑖᑦ  ᐊᓯᑦᔨᒍᑕᐅᔪᑦ  ᐊᖑᒪᖏᓐᓇᓗᒋᑦ.
•	 ᓄᓇᓕᕗᑦ  ᐱᑐᑦᑎᓗᒋᑦ  ᖃᓪᓗᓈᑦ  ᓄᓇᖓᓐᓄᑦ.
•	 ᐅᖃᐅᑎᖃᑦᑕᓗᒋᑦ  ᐃᓄᐃᑦ  ᐃᑲᔪᖃᑎᒌᖁᓪᓗᒋᑦ  ᐃᑲᔪᕐᓗᒋᓪᓗ  

ᐃᓄᐃᑦ  ᐱᓇᓱᐊᕐᑐᑦ.
•	 ᖃᓪᓗᓈᓂᒥᐅᑦ  ᓄᐊᑦᓯᑎᑦᑌᓕᓪᓗᒋᑦ  ᐃᓄᐃᑦ  ᖃᐅᔨᒪᒍᓯᖏᓐᓂᒃ  

ᐱᕙᓪᓕᖁᑎᖃᓂᐊᖏᒻᒪᑕ, ᐃᓄᑐᐃᓐᓀᓕ  ᑮᓇᐅᔭᓕᐅᕐᑎᖔᕐᓗᒋᑦ.
•	 ᑐᓴᕋᑦᓴᓕᕆᔨᖃᑦᓯᐊᓕᐅᒥᓂᖅ  ᑭᒡᒐᑐᕐᑎᖃᑦᓯᐊᓕᐅᒥᓂᓪᓗ  

ᓄᓇᕕᒻᒥ.

ᐃᓱᒪᓕᐊᖑᒪᔪᖅ  4: ᑫᓪᓗᑐᐃᒍᑎᒋᓗᒍ  
ᐃᓕᑦᓯᒪᑦᓯᐊᕆᐊᖃᕐᓂᖅ  ᐃᑉᐱᒋᒍᓱᑦᓯᐊᓂᒃᑯᓗ  ᐊᑐᕐᓂᖅ  
ᓄᓇᓂᒃ  ᐃᒪᕐᒥᓗ.
•	 ᕿᒪᕃᖃᑦᑕᖏᓐᓂᒃ  ᓴᓂᕐᓂᒃ, ᓱᒃᑯᓇᕐᑐᓂᒃ  ᓄᓇᒥ  ᐃᒪᕐᐱᒥᓗ.
•	 ᓄᐃᑎᕆᓂᖅ  ᐊᑑᑎᖃᑦᓯᐊᑐᓂᒃ  ᐃᓕᓐᓂᐊᑎᑦᓯᒍᑎᓂᒃ  

ᐃᓕᓐᓂᐊᕕᓐᓂ.
•	 ᓴᕐᕿᑎᕆᓂᖅ  ᑕᕆᐅᒥᒃ  ᐊᑦᑕᓇᕐᑐᒦᑦᑌᓕᒍᑎᐅᒍᓐᓇᑐᓂᒃ.  

ᐊᒥᓲᒍᓐᓇᑐᓕᒫᓄᑦ  ᐊᑐᐃᓐᓇᐅᑎᓗᒋᑦ  ᑕᕆᐅᒥ  ᐅᐃᒪᓇᕐᑐᖃᓕᕐᐸᑦ  
ᖃᓄᐃᓘᕈᑎᐅᒍᓐᓇᑐᑦ.  ᐊᑐᐃᓐᓇᐅᑎᑦᓯᓂᖅ  ᐃᓕᑕᕆᔭᐅᔪᓂᒃ  
ᐋᓐᓂᐊᔪᖃᕐᐸᑦ  ᐋᓐᓂᓯᒪᔪᖃᕐᐸᓗᓐᓃᑦ  ᑲᒪᒍᑕᐅᒍᓐᓇᑐᓂᒃ.

•	 ᐆᒪᔪᕐᓯᐅᑏᑦ  ᐃᑉᐱᒋᔭᐅᑦᓯᐊᒪᕆᒋᐊᓖᑦ, ᒪᙯᑦᑐᐃᑦ  
ᐅᖃᐅᑦᔪᑕᐅᖃᑦᑕᕆᐊᓖᑦ  ᓴᓂᓕᐊᖏᑦᑕ  ᒥᑦᓵᓄᑦ.

•	 ᐃᓚᒋᐊᕆᒍᒪᔪᖓ  ᐃᓪᓗᒪᕇᑦ  ᑭᖕᖒᒪᓇᕆᐊᖏᓐᓂᒃ, 
ᐃᓪᓗᒪᕆᑐᐃᓐᓇᐅᖏᑦᑐᑦ  ᐱᐅᒃᑯᑎᖏᓪᓗ  ᐱᓇᓱᐊᕈᑕᐅᖑᓐᓇᑐᑦ  
ᐊᓪᓚᓯᒪᔪᓕᐅᑦᓯᐊᕈᑕᐅᓗᑎᒃ, ᐱᐅᓕᐊᑦᓯᐊᕈᑕᐅᓗᑎᒃ  
ᓇᐅᑦᓯᑐᕈᑕᐅᓗᑎᓪᓗ.

ᓯᑕᒪᑦ  ᐃᓱᒪᓕᐊᖑᒪᔪᑦ  ᓄᐃᓚᐅᕐᑐᑦ  ᐅᖃᐅᓯᕆᔭᐅᓯᒪᔪᓂᑦ:

ᐃᓱᒪᓕᐊᖑᒪᔪᖅ  1: ᓇᓗᓀᕐᓗᒋᑦ  ᓴᐳᑦᔨᓯᒪᓗᒋᓪᓗ  
ᐱᒻᒪᕇᑦ  ᐆᒪᔪᐃᑦ  ᓄᓀᓪᓗ.
•	 ᓱᕐᕋᑕᐅᑦᑌᓕᒋᐊᓖᑦ  ᓄᓀᑦ  ᓇᓗᓀᕐᑕᐅᓴᐅᑎᒋᖁᓪᓗᒋᑦ  

ᐱᓇᓱᐊᕐᕕᐅᕙᓐᓂᐊᖏᑦᑎᓗᒋᑦ  ᓯᓚᑦᑕᓗ  ᓄᓇᑦᑕ  ᐆᒪᔪᑦᑕᓗ  
ᐃᓂᓪᓚᖓᐅᓯᖏᑦ  ᓱᕐᕋᑕᐅᓚᐅᕐᓯᒪᖁᖕᖏᓗᒋᑦ.

•	 ᓄᐃᑎᕐᑕᐅᓗᑎᒃ  ᓄᓇᓕᓐᓂ  ᓄᓇᕕᒻᒥᓗ  ᐱᖁᔮᐲᑦ/ᒪᓕᒉᑦ  
ᐊᑑᑎᔭᐅᑦᓯᐊᓂᕐᐹᓴᔦᑦ  ᓄᓇᕐᔪᐊᒥ  ᓵᖕᖓᓯᒍᑕᐅᑦᓱᑎᒃ  
ᐊᑦᑕᓇᕐᑐᒦᓐᓂᐸᐅᒍᓐᓇᑐᓂᒃ, ᓱᕐᕋᑕᐅᒻᒣᑑᖏᓐᓇᑐᓂᒃ  
ᐊᕙᑎᒋᔭᐅᔪᓂ  (ᓄᓇᓂ).

•	 ᐊᑦᑐᑕᐅᒐᓂ  ᐊᕙᑎᕗᑦ.
•	 ᓲᓱᒋᑦᓯᐊᓗᒋᑦ  ᑎᒻᒥᐊᑦ  ᒪᓐᓂᓕᐅᕐᕕᖏᑦ  ᐸᕝᕕᓴᕈᓐᓀᓗᒋᓪᓗ.
•	 …ᑕᕆᐅᖅ  ᓴᐳᑎᓯᒪᔭᐅᑦᓯᐊᖏᓐᓇᓕᒫᕐᓕ.

ᐃᓱᒪᓕᐊᖑᒪᔪᖅ  2: ᐃᓕᑕᕐᓯᒪᓗᒍ  ᓯᓚᑦᑕ  ᓄᓇᑦᑕ  
ᐆᒪᔪᑦᑕᓗ  ᐃᓂᓪᓚᖓᐅᓯᖏᑦ  ᖃᓄᐃᖕᖏᓯᐊᕆᐊᖃᕐᓂᖓ  
ᐱᑐᑦᓯᒪᓪᓚᕆᒻᒪ  ᐊᓯᖏᓐᓄᑦ  ᐃᓂᒋᔭᐅᓲᓄᑦ  
ᓇᔪᒐᕆᔭᐅᑦᓱᑎᒃ  ᐊᓯᖏᓐᓄᓗ  ᐊᐅᓚᑦᓯᕕᐅᔪᓄᑦ  
(ᑲᒪᒋᔭᖃᕐᕕᐅᔪᓄᑦ)
•	 …NRMPC-ᑯᑦ  ᑕᕆᐅᖁᑎᖓᑕ  ᐃᓗᐊᓂ  ᓯᓚᑖᓂᒥᐅᓪᓗ  

ᑖᑦᓱᒥᖓᑦᓭᓇᖅ  ᐃᒪᖁᑎᓖᑦ.
•	 …ᓄᓇᕐᔪᐊᖅ  ᓄᓇᖃᕐᕕᕗᑦ  ᐱᑐᑦᓯᒪᖃᑎᒌᑦᑐᖅ  

ᓇᓂᒥᐅᖑᒐᓗᐊᕈᑦᑕ.  ᐅᑦᑑᑎᒋᓗᒍ:  ᑰᕗᑦ  ᓱᒃᑯᑕᐅᑉᐸᑕ  
ᓱᒃᑯᕈᑎᐅᓚᖓᒻᒥᔪᑦ  ᐊᓯᖏᓐᓄ  ᓄᓇᕐᔪᐊᒥᐅᑦ  ᓄᓇᖏᓐᓄᑦ.

•	 …[ᐃᓪᓗᓕᐅᕐᓇᐅᓲᑦ  ᓯᓚ  ᒪᓕᑦᓱᒍ  ᐊᑐᓂ  ᓄᓇᓕᓐᓂ] 
ᐁᑦᑑᒥᑎᕆᓲᑦ  ᓱᒃᑯᑎᕆᑦᓱᑎᒃ  ᓄᓇᓂᒃ  ᐃᒪᕐᓂᒃ  ᓄᓇᓕᒫᒥᓪᓗ  
ᐃᓪᓗᐃᑦ  ᓴᓇᔭᐅᒍᓯᖏᑎᒍᑦ  ᓄᓇᒥᓪᓗ  ᐊᐅᓚᑦᓯᒍᑎᐊᓘᐃ  
ᓄᓇᒃᑰᔫᑦ  ᐊᑐᕐᑕᐅᑎᓪᓗᒋᑦ  ᓄᓇᒥᒃ  ᓱᒃᑯᑎᕆᒍᑕᐅᑦᓱᑎᒃ.

ᐊᑦ
ᔨᖑ

ᐊᖅ
: F

ᑐᕌᒐᓕᐊᖑᒋᐊᖕᖓᓯᒪᔪᑦ  ᐱᒻᒪᕆᖁᑕᐅᓂᖓᒍᑦ  
ᑲᑐᑦᔨᖃᑎᒌᓐᓂᐅᑉ  
NMRPC-ᑯᑦ  ᐊᐱᕆᓚᐅᔪᑦ  ᖃᓄᖅ  
ᓄᓇᕕᒻᒥᐅᓂᒃ  ᐊᓯᖏᓐᓂᓗ  ᐸᕐᓇᕈᑎᓕᐅᖃᑎᒥᓂᒃ  
ᐃᓚᐅᑎᑦᓯᓯᐊᓕᐅᒥᒍᓐᓇᒪᖔᒻᒥ  ᐱᓇᓱᐊᖃᑎᐅᓗᑎᓪᓗ  
ᐊᐅᓚᑕᐅᓂᖓᓄᑦ  ᓄᓇᕕᐅᑉ  ᑕᕆᐅᖁᑎᖓᑕ.  ᐊᓯᖏᑦ  
ᐸᕐᓇᕈᑎᓕᐅᖃᑕᐅᔪᑦ  ᐊᑦᔨᒌᖕᖏᑐᑦᐃᑦ  ᐱᓇᓱᐊᕐᕕᐅᔪᑦ  
ᐅᑦᑑᑎᒋᓗᒋᑦ  ᑲᕙᒣᑦ, ᐱᓇᓱᐊᕐᕕᒪᕇᑦ, ᑮᓇᐅᔭᓕᐅᕋᓱᐊᕐᑏᑦ, 
ᐃᓕᓐᓂᐊᕕᒻᒪᕇᑦ, ᖃᐅᔨᓴᕐᑏᑦ  ᑲᕙᒪᓄᓪᓗ  ᐱᑐᑦᓯᒪᒐᑎᒃ  
ᐱᓇᓱᐊᕐᕖᑦ.  332 ᐃᓄᐃᑦ  ᑭᐅᓚᐅᔪᑦ  ᑖᑦᓱᒥᖓ  
ᐊᐱᕆᐅᑎᒥᒃ.  89%-ᖏᑦ  ᑖᒃᑯᐊ  ᐱᒻᒪᕆᐅᓂᕃᓚᐅᔪᑦ  
ᐅᐱᒋᔭᐅᔪᑦᓴᐅᓂᖓᓂᒃ  ᓲᓱᒋᔭᐅᑦᓯᐊᓗᑎᓪᓗ  ᐱᔪᓐᓇᐅᑎᖏᑦ  
ᐅᓇᒻᒥᓲᑎᖏᓪᓗ  ᐃᓄᐃᑦ.  80% ᐊᖏᓚᐅᔪᑦ  NMRPC-ᑯᑦ  
ᐱᓇᓱᐊᕐᑐᓴᐅᒋᐊᖓᓂᒃ  ᐅᒃᑯᐃᖔᑦᓯᐊᓗᑎᒃ  ᐃᔨᕐᑐᐊᖃᖏᓗᑎᒃ  
ᐅᑉᐱᕆᔭᐅᑦᓯᐊᖁᓪᓗᒍ  ᐸᕐᓇᕈᑎᓕᐅᕐᓂᖅ  (ᓄᐃᑕᑎᑦᓯᒍᑎᒃ  8).  
ᑐᕋᒐᓕᐊᖑᒋᐊᖕᖓᓯᒪᔪᓂ  ᓈᒻᒪᒋᔭᐅᖕᖏᓂᕐᐸᐅᓚᐅᔪᖅ, 64%-
ᓄᑦ  ᑭᐅᔭᐅᑦᓱᓂ, ᓄᐃᑦᓯᒐᓱᐊᓚᖓᓂᖅ  ᐱᓇᓱᐊᕈᑕᐅᒐᔭᕐᑐᓂᒃ  
ᓵᖕᖓᓯᓂᕐᒧᑦ  ᐊᖏᖃᑎᒌᖕᖏᔪᑕᐅᔪᓂᒃ  ᐱᓇᓱᐊᕐᑕᖏᓐᓂ  
NMRPC-ᑯᑦ.

ᑭᐅᔪᕕᓃᑦ  ᓄᐃᑦᓯᓚᐅᕐᒥᔪᖅ  47-ᓂᒃ  ᐅᖃᐅᓯᕆᐊᓪᓚᓂᒃ  
ᐃᓚᐅᑎᑦᓯᓂᕐᒧᑦ  ᐱᓇᓱᐊᖃᑎᖃᕐᓂᒧᓪᓗ  ᑲᒪᒋᔭᐅᒍᓯᖏᓐᓂ  
ᓄᓇᕕᐅᑉ  ᑕᕆᐅᖁᑎᖓᑕ.   

ᓄᐃᑕᑎᑦᓯᒍᑎᒃ  8:  ᑭᐅᔪᕕᓃᑦ  %-ᑎᒍᑦ  ᖃᑦᓯᐅᓂᖏᑦ  ᓈᒻᒪᓴᑦᑐᕕᓂᐅᓂᕋᕐᑐᑦ  ᑐᕌᒐᓕᐊᖑᒋᐊᖕᖓᓯᒪᔪᓂᒃ  ᓄᓇᕕᒻᒥᐅᑦ  
ᐊᓯᖏᓪᓗ  ᐱᓇᓱᐊᖃᑎᐅᕙᑦᑐᑦ  ᐃᓚᐅᑎᑕᐅᒍᑎᒋᒐᔭᕐᑕᖏᓐᓂᒃ  ᐱᓇᓱᐊᖃᑕᐅᓗᑎᓪᓗ  ᐊᐅᓚᑕᐅᒍᓯᖏᓐᓂ  ᓄᓇᕕᐅᑉ  
ᑕᕆᐅᖁᑎᖓᑕ. ᑭᐅᔪᑦ  ᓇᓪᓕᑳᕈᓐᓇᖁᔭᐅᓚᐅᔪᑦ  ᐊᒥᓱᒐᓗᐊᓂ  ᑭᐅᒍᑎᑦᓴᓕᐊᖑᒪᔪᓂᒃ. 

ᖃᓄᖅ  NMRPC ᓄᓇᕕᒻᒥᐅᓂᒃ  ᐱᓇᓱᐊᖃᑎᒋᓲᒥᓂᓪᓗ  ᐃᓚᐅᑎᑦᓯᒍᓐᓇᖃ  ᐱᓇᓱᐊᖃᑎᐅᑎᓗᒋᓪᓗ  
ᐊᐅᓚᑕᐅᒍᓯᖏᓐᓂ  ᓄᓇᕕᐅᑉ  ᑕᕆᐅᖁᑎᖓᑕ?

“ᖃᐅᔨᒪᒐᓱᐊᑦᓯᐊᖏᓐᓇᓕᒫᕐᓂᖅ  ᖃᐅᑕᒫᑦ  
ᓱᕐᖁᐃᓯᑦᓯᐊᕋᓱᐊᕐᓂᓗ  ᓱᓀᑦ  ᑲᐅᔨᒪᔭᐅᒋᐊᖃᕐᒪᖔᑕ  
ᐃᓄᓐᓄᑦ  ᐱᓇᓱᐊᖃᑎᑦᑎᓄᑦ…”

64%

65%

71%

75%

75%

76%

80%

89%

ᐃᑉᐱᒋᔭᖃᕐᓗᓂ ᑭᐅᒍᓐᓇᓯᐊᕐᓗᓂᓗ ᐅᖃᐅᓯᕆᔭᐅᔪᓂᒃ ᖃᓄᐃᓗᖃᑎᒋᔭᒥᓄᑦ

ᓄᐃᑎᕆᓗᓂ ᐱᓇᓱᐊᕈᑕᐅᒍᓐᓇᑐᓂᒃ ᓵᖕᖓᓯᒍᑎᐅᓂᐊᕐᑐᓂᒃ ᐊᖏᖃᑎᒌᕐᖃᔦᒪᒍᑎᐅᔪᓂᒃ ᐱᓇᓱᐊᕈᑎᒋᔭᖏᓐᓂ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦᑕ

ᖃᔪᓯᑎᑦᓯᓗᓂ ᑐᑭᖃᑦᓯᐊᑐᓂᒃ ᓇᒻᒪᓈᕐᑕᓯᐊᕐᑐᓂᓪᓗ ᖃᓄᐃᓘᖃᑎᖃᕐᓂᒥᒍᑦ

ᑐᑭᒧᐊᖃᑎᖃᕐᓗᓂ ᖃᓂᑕᕆᔭᒥᓂᒃ ᓄᓇᖃᕐᖄᓯᒪᔪᓂᒃ ᓄᓇᓕᖏᓐᓂᓗ ᑕᕆᐅᒥᒃ ᐊᑐᖃᑎᒥᓂᒃ ᐱᔪᓐᓇᐅᑎᖃᖃᑎᒥᓐᓂᓗ

ᑐᓴᐅᒪᔭᐅᑎᑦᓯᓗᓂ ᖃᐅᔨᒪᔭᐅᒍᑎᑦᓴᖏᓐᓂᒃ ᐱᓇᓱᐊᕐᑕᐅᒍᒪᓯᒪᔪᐃᑦ ᓄᓇᕕᐅᑉ ᑕᕆᐅᖁᑎᖓᓂ

ᑐᑭᒧᐊᖃᑎᖃᕐᓗᓂ ᐊᓯᒥᓂᒃ ᓄᐃᑕᐅᓯᒪᒻᒥᔪᓂᒃ ᓄᓇᕕᐅᑉ ᐃᓄᖏᑦᑕ ᓄᓇᑖᕈᑎᒋᓯᒪᔭᖓᓄᑦ ᐊᖏᖃᑎᒌᒍᑎᒧᑦ

ᑲᔪᓯᑦᓯᐊᑎᓗᒋᑦ ᐱᓇᓱᐊᕐᓂᐅᔪᑦ ᐅᒃᑯᐃᖓᑦᓯᐊᑐᒃᑯᑦ ᐃᔨᕐᑐᐊᖃᖕᖏᓂᒃᑯᓗ ᐅᑉᐱᕆᔭᖃᑦᓯᐊᕈᑕᐅᓂᐊᕐᒪᑕ ᑕᕆᐅᑉ ᐸᕐᓇᑕᐅᒍᓯᖏᓐᓂᒃ

ᓲᓱᒋᔭᖃᑦᓯᐊᓗᓂ ᐱᔪᓐᓇᐅᑎᖏᓐᓂᒃ ᐅᓇᒻᒥᓲᑎᖏᓐᓂᓗ ᐃᓄᐃᑦ

ᐱᖓᓱᑦ  ᐃᓱᒪᓕᐊᖑᒪᔪᑦ  ᓄᐃᓚᐅᕐᑐᑦ  ᐅᖃᐅᓯᕆᔭᐅᓯᒪᔪᓂᑦ:

ᐃᓱᒪᓕᐊᖑᒪᔪᖅ  1:  ᐅᒃᑯᐃᖓᑦᓯᐊᑎᓗᒍ  ᑕᕆᐅᑉ  
ᐸᕐᓇᑕᐅᒍᓯᖓ, NMRP-ᑯᑦ  ᐱᓇᓱᐊᕐᑕᖏᓐᓂᒃ  
ᑐᑭᑖᕈᑎᒋᖃᑦᑕᑕᖏᓐᓂᓗ  ᐸᕐᓇᕈᑎᓕᐅᖃᑕᐅᔪᐃᑦ  
ᖃᐅᔨᒪᑏᓐᓇᓗᒋᑦ  NMRP-ᑯᑦ  ᐊᑦᔨᒌᖕᖏᑐᑎᒍᑦ  
ᑐᓴᕐᕋᑦᓴᓕᕆᒍᑎᐅᔪᑎᒍᑦ.
•	 ᑐᓴᕐᓴᐅᓯᐊᖃᑦᑕᓗᓯ  ᑐᓴᐅᑎᕐᑎᒍᑦ  ᓈᓚᐅᑎᑎᒍᓪᓘᓃᑦ  

ᖃᐅᔨᒪᖃᑦᑕᓂᐊᕋᑦᑕ  ᓱᓇᓱᐊᕐᒪᖔᑦᓯ.
•	 ᐊᓪᓚᑖᕐᕕᑎᒍᓪᓗ  ᑎᑭᑎᑦᓯᖏᓐᓇᖃᑦᑕᓗᓯ  ᑐᓴᕋᑦᓴᐅᔪᓂᒃ.
•	 ᐃᓚᖃᕐᑎᓗᒋᑦ  ᑐᑭᓯᓇᑦᓯᐊᑲᓪᓚᑐᐃᓐᓇᑐᓂᒃ  ᐅᖃᐅᓯᕐᓂᒃ  

ᖃᐅᔨᓴᕈᑕᐅᔪᑦ/ᐱᓇᓱᐊᕐᑕᐅᔪᑦ  ᓀᓪᓕᑎᕐᓯᒪᔫᓗᑎᒃ  
ᐊᑐᐃᓐᓇᖃᕐᓂᓴᐅᖃᑦᑕᓂᐊᕋᑦᑕ  ᖃᐅᔨᔭᐅᒍᑎᕕᓂᕐᓂᒃ  
ᓱᓇᓱᐊᕐᑕᐅᔪᕕᓂᕐᓂᓗᓐᓃᑦ.

•	 ᐃᑉᐱᒍᓱᑦᓯᐊᖏᓐᓇᓗᓯ  ᖃᐅᑕᒫᑦ  ᖃᐅᔨᒪᔭᐅᔪᑦᓴᔭᓂᒃ  
ᐃᓄᓐᓄᑦ  ᐱᓇᓱᐊᖃᑎᓯᓐᓄᑦ  ᑲᔪᓯᑦᓯᐊᓂᕐᓴᐅᒐᔭᕐᑐᖅ.

•	 ᓄᓇᓕᐅᑉ  ᐃᓚᐅᓂᖓ, ᖃᓄᕐᑑᕈᑕᐅᒋᐊᓕᒃ  ᐊᒥᓲᓂᕐᓭᑦ  
ᐃᓚᐅᒍᓐᓇᖁᓪᓗᒋᑦ.

•	 ᖃᓄᐃᒐᓛᖕᖏᑐᖅ  ᓱᓕᑦᓯᐊᑐᐊᕐᐸᑦ.

ᐃᓱᒪᓕᐊᖑᒪᔪᖅ  2: ᖃᐅᔨᒪᔭᐅᑎᑦᓯᓯᐊᓂᖅ  
ᐅᖄᒍᑕᐅᑎᑦᓯᓯᐊᕐᓂᓗ  ᓄᓇᓕᒻᒥᒃ  ᑭᒡᒐᑐᕐᑏᑦ  
ᑲᑎᒪᔪᓕᐊᕐᑎᖃᑦᑕᓗᒋᑦ  ᑐᑭᓯᓴᕐᓂᖃᑦᓯᐊᖃᑦᑕᓂᓪᓗ  
ᓄᓇᓕᓐᓂᒃ  ᐸᕐᓇᓂᖃᕐᓂᓕᒫᖓᓂ.
•	 ᑲᑎᓕᑭᑕᖃᑦᑕᓗᒋᑦ  ᑭᒡᒐᑐᕐᑏᑦ…ᐅᖄᖃᑎᒋᓗᒋᑦ  

ᓱᔪᖃᓕᕐᒥᒪᖔᑦ, ᐸᕐᓇᑕᐅᓃᑦ, ᐅᖁᒣᓪᓘᕈᑏᑦ  
ᓵᖕᖓᔭᐅᔭᕆᐊᓖᑦ.

•	 ᓄᓇᓕᓕᒫᑦᓯᐊᑦ  ᑲᑎᑦᑕᑎᐊᐱᖃᕐᑐᓴᐅᔪᑦ  ᐅᕝᕙᓗᓐᓃᑦ  
ᑎᓕᔭᐅᒪᔪᕐᑕᖃᕐᓗᑎᒃ  ᐃᑲᔪᕐᓯᒪᓂᐊᕐᑐᒥᒃ  ᑐᓴᐅᒪᑎᑦᓯᔨᐅᓗᓂ  
ᓄᓇᓕᒻᒥᒃ…

•	 ᐱᒻᒪᕆᐅᕗᖅ  ᐃᓄᐃᑦ  ᑐᑭᓯᓴᕐᑕᐅᓯᐊᖃᑦᑕᕆᐊᖃᕐᓂᖓ  
ᐱᓇᓱᐊᕐᑕᐅᔪᖃᓚᖓᓕᕐᐸᑦ  ᐃᓚᐅᑎᑦᓯᐊᓗᒋᓪᓗ.

•	 ᐱᓇᓱᐊᕐᓂᒥᒃ  ᐊᐅᓚᑦᓯᔨᐅᓚᖓᔪᑦ  ᑐᑭᓯᓴᑦᓯᐊᖄᕆᐊᓖᑦ  
ᓄᓇᓕᓐᓂᒃ  ᐱᒋᐊᓚᐅᕋᑎᒃ  ᐱᓇᓱᐊᕈᒪᔭᒥᓂᒃ…

•	 ᓄᓇᒥᒃ  ᑎᒍᒥᐊᕐᑏᑦ  ᑐᓴᐅᒪᑎᖃᑦᑕᓗᒋᑦ  ᑐᑭᓯᓴᖃᑦᑕᓗᒋᓪᓗ  
ᓄᓇᖁᑎᖏᓐᓃᑐᑦ  ᑕᕆᐅᑉ  ᓯᓈᖓᓅᓕᖓᔪᓕᒫᑦ  ᐱᓪᓗᒋᑦ.

•	 ᐸᕐᓇᖃᑎᒌᖏᓐᓇᓕᒫᕐᓗᑕ.
•	 ᐋᕐᕿᓱᕐᓯᒪᖃᑦᑕᓗᒋᑦ  ᓄᓇᓕᒻᒥᒃ  ᑐᑭᓯᓴᕐᓂᐅᔪᑦ  ᐃᑉᐱᒋᓗᒋᑦ  

ᓄᓇᓕᒻᒥ  ᓱᓇᓱᐊᕐᓂᐅᔪᑦ.
•	 ᑐᑭᓯᓇᓱᐊᕐᕕᒋᓗᒋᑦ  ᐊᒥᓱᑦ  ᐱᓇᓱᐊᕐᕖᑦ  

ᓄᐃᑦᓯᖃᑎᒋᓂᐊᕐᓗᒋᑦ  ᐅᓪᓗᖁᑎᐅᒐᔭᕐᑐᓂᒃ  ᑐᑭᓯᓇᑦᓯᐊᑐᓂᒃ.  
ᑕᒪᓐᓇ  ᐃᑲᔪᕐᓯᓚᖓᔪᖅ  ᐊᒥᓲᓂᕐᓭᑦ  ᐱᓇᓱᐊᓕᓂᐅᔪᑦ  
ᖃᐅᔨᒪᔪᓪᓚᕇᓪᓗ  ᐃᓚᐅᒍᓐᓇᓯᐊᖃᑦᑕᓂᐊᕐᒪᑕ.

ᐃᓱᒪᓕᐊᖑᒪᔪᖅ  3:  ᐃᓗᓐᓈᒍᑦ, ᐃᓱᒪᒋᓗᒍ  
ᖃᓄᐃᖕᖏᓯᐊᕐᓂᓴᖓ  ᐃᓄᐃᑦ  ᐃᓚᐅᒍᓐᓇᓯᐊᖁᓪᓗᒋᑦ  
ᑲᔪᓯᑦᓯᐊᑐᒥᓪᓗ  ᐱᓇᓱᐊᖃᑕᐅᒍᓐᓇᖁᓪᓗᒋᑦ.
•	 ᓴᐳᑦᔨᓯᒪᓗᒋᑦ  ᐅᕕᒐᕐᑐᑦ, ᓄᓇᒦᒍᑎᑦᓴᖃᖕᖏᑐᐃᑦ.
•	 ᓲᓱᒋᑦᓯᐊᓗᒋᑦ  ᓯᓚᐅᑉ  ᐊᓯᑦᔨᑕᕐᓂᖏᑎᒍᑦ  ᐆᒪᔪᕐᓯᐅᓂᐅᕙᑦᑐᑦ  

ᐃᖃᓪᓕᐊᓃᑦ  ᑕᒪᒃᑯᐊᓗ  ᐃᑉᐱᒋᖏᓐᓇᓗᒋᑦ  ᐆᒪᔪᐃᑦ  
ᐸᕝᕕᓴᕐᑕᐅᖁᖕᖏᓗᒋᑦ.

•	 ᐊᑐᐃᓐᓇᐅᓯᐊᕐᓂᖅ  ᐃᓄᑐᖃᕐᓄᑦ.
•	 ᓯᕗᓪᓕᐸᐅᑦᔨᓂᖅ  ᓄᓇᕕᐅᑉ  ᐃᓄᖏᓐᓂᒃ, ᐱᓇᓱᐊᖃᑎᐅᔪᓂᒃ  

ᖃᐅᔨᒪᒍᓯᐅᔪᓂᓪᓗ.
•	 ᑲᔪᓯᑎᑦᓯᓂᖅ  ᐱᓇᓱᐊᕈᑎᑦᓴᔭᓂᒃ  ᓇᐅᑦᓯᑐᕐᑕᐅᓯᐊᖁᓪᓗᒋᑦ  

ᐱᓇᓱᐊᕐᓂᐅᔪᑦ.
•	 ᐃᓄᐃᑦ  ᐃᑉᐱᒋᑦᓯᐊᓗᒋᑦ  ᑮᓇᐅᑦᔭᓵᑭᓐᓂᐸᐅᑎᒍᓐᓀᓗᒋᑦ.  

ᑕᒪᓐᓇ  ᐃᓄᓐᓄᑦ  ᑲᑕᒍᑎᐅᒻᒪᕆᓲᖅ  ᐃᓚᐅᒐᓱᐊᓕᑐᐊᕋᒥᒃ  
ᑕᒪᒃᑯᓄᖓ  ᐱᓇᓱᐊᕐᓂᐅᔪᓄᑦ/ᐱᓇᓱᐊᕐᕕᐅᔪᓄᑦ.  ᐃᓄᐃᑦ  
ᐱᕙᓪᓕᖁᑕᐅᓂᕐᐸᐅᑎᓪᓗᒋᑦ  ᑕᒪᒃᑯᓇᓂ.

ᑲᔪᓯᔪᑦ  ᖃᓄᐃᓘᖃᑎᒌᓃᑦ  
NMRPC ᐱᓇᓱᐊᒐᓕᒃ  ᑲᔪᓯᑎᑦᓯᔪᑦᓴᔭᐅᑦᓱᓂ  ᑕᕆᐅᑉ  
ᐸᕐᓇᑕᐅᒍᓯᖓᓂᒃ  ᐃᓄᐃᑦ  ᑐᓴᐅᒪᑎᑕᐅᖏᓐᓇᓂᐊᕐᑎᓗᒋᑦ  
ᖃᓄᐃᓘᖃᑕᐅᓗᑎᓪᓗ.  ᐊᐱᕆᓚᐅᔪᒍᑦ  ᐃᓄᓐᓂᒃ  
ᖃᓄᒋᐊᓪᓚᖅ  ᐃᓱᒪᒋᔭᖏᑦ  ᑐᓴᕐᑕᐅᓯᐊᕐᓂᐸᐅᒍᓐᓇᒪᖔᑕ  
NMRPC-ᑯᓄᑦ  ᓯᕗᒧᐊᕆᐊᓪᓚᕈᑎᐅᒍᓐᓇᕋᔭᕐᓗᑎᒃ.  
ᑭᐅᒍᑎᐅᓂᕐᐸᐅᓚᐅᔪᖅ  ᖃᕆᑕᐅᔭᒃᑰᑐᓂᒃ  
ᐊᓪᓚᖃᑦᑕᓂᖅ  (ᓇᓪᓕᑳᑦᑕᐅᓱᓂ  67%-ᖏᓐᓄᑦ  
ᑭᐅᔪᐃᑦ), ᑭᖑᓪᓕᖃᕐᓱᓂ  ᑕᑕᕐᓭᖃᑦᑕᕈᒪᓂᕐᒧᑦ  
ᑕᑕᕐᓴᒐᕐᒥᒃ  ᐊᑐᐃᓐᓇᐅᑎᑕᐅᔪᒥᒃ  NMRPC-
ᑯᑦ  ᖃᕆᑕᐅᔭᒥ  ᑐᑭᓯᓴᕐᑕᐅᕕᖓᓂ  (54%).  
ᐊᐱᕆᑦᓱᑕ  ᖃᓄᖅ  ᑐᓴᐅᒪᑎᑦᓯᓯᐊᕈᓐᓇᒪᖔᑦᑕ  
ᐊᖑᒻᒪᑎᑎᑦᓯᒋᐊᓪᓛᕈᓐᓇᒪᖔᑦᑕᓗ, (63%) 
ᑭᐅᓚᐅᔪᐃᑦ  ᖃᕆᑕᐅᔭᒃᑯᑦ  ᐊᓪᓚᕕᐅᖃᑦᑕᕈᒪᑦᓱᑎᒃ  
ᐊᒻᒪᓗ  ᖃᕆᑕᐅᔭᕐᑎᒍᑦ  ᓄᐃᑕᑎᑕᐅᔪᕐᑎᒍᑦ  (61%), 
ᑭᖑᓪᓕᐅᑎᓪᓗᒍ  ᑐᓴᐅᑎᒃᑯᑦ  ᑐᓴᐅᒪᑎᑕᐅᖃᑦᑕᕈᒪᓂᖅ  
(47%).

ᐅᖃᐅᓯᒋᐊᓪᓓᑦ
ᑭᖑᓪᓕᐹᒥ  ᐊᐱᕆᓚᐅᔪᒍᑦ  ᐃᑲᔪᕐᓯᒪᔭᐅᖁᔨᑦᓱᑕ  NMRPC-
ᑯᓂᒃ  ᐱᓇᓱᐊᕐᑕᖏᑎᒍᑦ. ᓯᕗᓪᓕᐸᐅᑦᔭᐅᔪᑦᓴᖁᑎᒋᔭᒥᓂᒃ, 
ᓵᖕᖓᔭᐅᒋᐊᖃᕐᑐᕆᔭᒥᓂᒃ  ᐱᕕᑦᓴᐅᔪᕆᔭᒥᓂᓪᓘᓃ  
ᑕᕆᐅᓕᕆᓂᕐᒨᓕᖓᔪᓂᒃ  ᕿᑭᕐᑕᓄᓪᓗ  ᓄᓇᕕᐅᑉ  
ᑕᕆᐅᖁᑎᖓᓂ  ᖃᐅᔨᔭᐅᑎᑦᓯᒋᐊᓪᓚᓗᑎᒃ.  
ᐊᐱᕆᐅᑎᐅᔪᐃᓪᓕ  ᐃᓕᖓᔪᑦ  ᑐᕌᒐᓕᐊᖑᒋᐊᖕᖓᓯᒪᔪᓄᑦ, 
ᐊᑦᔨᒌᓂᒃ  ᐃᓱᒪᓕᐊᖑᓯᒪᔪᓂᒃ  ᓄᐃᑦᓯᓚᐅᔪᑦ  121-ᓂᑦ  
ᐅᖃᐅᓯᕆᔭᐅᓯᒪᔪᓂᑦ  ᑭᐅᔪᕕᓂᕐᓄᑦ  ᐊᐱᕆᐅᑎᓂᒃ.

ᓲᓱᒋᔭᐅᒋᐊᓕᒃ  ᐃᓄᐃᑦ  ᖃᐅᔨᒪᒍᓯᖓ, ᐃᓕᕐᕈᓯᖓ  
ᐃᓅᒍᓯᖓᓗ  ᑕᕆᐅᑉ  ᐸᕐᓇᑕᐅᒍᓯᖓᓂ  ᓄᓇᕕᐅᑉ  
ᑕᕆᐅᖁᑎᖓᓂ.
ᐅᖃᐅᓯᕆᔭᐅᔪᑦ  ᓄᐃᑕᑎᑦᓯᓯᐊᓚᐅᕐᑐᑦ  ᐱᒻᒪᕆᐅᓂᖓᓂᒃ  
ᑲᔪᓯᑎᑕᐅᑦᓯᐊᕆᐊᖃᕐᓂᖓᓂᒃ  ᐅᖃᐅᓯᐅᑉ, ᐃᓕᕐᕈᓯᐅᑉ  
ᐃᓄᐃᓪᓗ  ᖃᐅᔨᒪᒍᓯᑐᖃᖏᑦ, ᐃᓚᒋᔭᐅᑎᓪᓗᒍ  ᖃᐅᔨᒪᒍᓯᐅᔪᑦ  
ᖃᐅᔨᒪᔭᐅᑎᑦᓯᐊᖃᑦᑕᓗᒋᑦ  ᐱᓇᓱᐊᕐᑎᑕᐅᔪᓄᑦ  ᖃᐅᔨᓴᕐᓂᐅᔪᓂ  
ᑐᑭᑕᕐᑐᐃᔨᐅᔪᓄᓪᓗ  ᓄᓇᕕᒻᒥ.  ᐃᓄᐃᑦ  ᓄᐃᑦᓯᓯᐊᓚᐅᕐᒥᔪᑦ  
ᐱᒻᒪᕆᖁᑎᖃᕐᓱᑎᒃ  ᓯᕗᓂᕐᒥ  ᑭᖑᕚᖑᓂᐊᕐᑐᑦ  
ᑲᔪᓯᒋᐊᖃᕐᓂᖓᓂᒃ  ᐱᐅᓯᑐᖃᕐᑎᒍᑦ  ᑕᕆᐅᕐᒦᒍᓯᓂᒃ  
ᐆᒪᔪᕐᓯᐅᓂᒃᑯᑦ, ᐃᖃᓗᑦᓯᐅᓂᒃᑯ  ᒪᙯᓐᓂᑯᓪᓗ.

•	 ᓲᓱᒋᓗᒍ  ᐃᓕᕐᕈᓯᖅ  ᐃᓅᒍᓯᑐᖃᖓᓗ  ᐃᓄᐃᑦ  
ᓯᕗᓪᓕᐸᐅᑎᑦᓯᐊᒪᕆᓪᓗᒋᑦ.

•	 ᐅᕕᒐᕐᑐᓂᒃ  ᒪᙯᖃᑎᖃᕈᓐᓇᕈᒪᕗᒐ  ᐃᓕᓐᓂᐊᑎᓗᒋᑦ  
ᐃᓕᑦᓯᓗᖓᓗ  ᑖᕙᑦᓱᒥᖓ…ᑌᒣᒍᑦᑕ  ᖃᐅᔨᒪᓂᕐᓴᐅᓂᐊᕋᑦᑕ  
ᑕᕆᐅᖁᑎᑦᑎᓂᒃ.

•	 ᐱᒻᒪᕆᐅᕗᖅ  ᐃᓄᐃᑦ  ᖃᐅᔨᒪᔭᑐᖃᖏᑦ  ᑕᕆᐅᕐᒦᒍᓰᑦ  
ᖃᐅᔨᒪᔭᐅᒋᐊᖃᕐᓂᖓᑦ.  ᐳᐃᔨᓯᐅᕐᓂᖅ, ᐱᑭᐅᓴᕐᓂᖅ  
ᑕᕆᐅᕐᒥᐅᑕᓂᒃ  ᓂᕿᑦᓴᓯᐅᕐᓂᖅ.  ᖃᓄᕐᓗ  
ᓄᓗᐊᑦ  ᐊᑐᕐᑕᐅᓲᖑᒻᒪᖔᑕ  ᐳᐃᔨᒍᑎᐅᓚᖓᓗᑎᒃ, 
ᕿᓚᓗᒐᕈᑎᐅᓚᖓᓗᑎᒃ  ᐃᖃᓗᒍᑎᐅᓚᖓᓗᑎᓪᓗ.  ᓲᓱᒋᓗᒋᑦ  
ᐃᒣᑦ, ᐃᓅᒍᓯᒋᒐᑦᑎᒋᑦ.

•	 ᓯᕗᒧᐊᕐᑐᒥᒃ  ᐃᓱᒪᖃᕆᐊᖃᓕᕐᖁᒍᑦ  ᐊᐅᓚᑦᓯᓂᐊᕋᑦᑕ  
ᓄᓇᑦᑎᓂᒃ  ᐃᒪᑦᑎᓂᓪᓗ.  ᐊᖏᖃᑎᒌᖃᑎᖃᕆᐊᓪᓛᓗᑕ  
ᑲᕙᒪᓂᒃ.

•	 ᓈᓚᓪᓗᑕ  ᐃᓄᑐᖃᕐᑎᓂᒃ  ᒪᓕᓪᓗᒋᑦ  ᖃᐅᔨᒪᒍᓯᖏᑦ.  ᐆᒪᔪᕗᑦ  
ᐃᓱᒪᒥᑦᓯᐊᖏᓐᓇᖁᓪᓗᒍ  ᓭᒪᔪᒦᓪᓗᑎᒃ.

•	 ᓯᕗᓪᓕᕕᓂᑦᑕ  ᓄᓇᑐᖃᕕᓂᖏᑦ  ᓇᓗᓀᕐᑕᐅᒋᐊᓖᑦ  
ᐯᕆᔭᐅᑦᓯᐊᓗᑎᓪᓗ.

•	 ᐃᓅᑦᓱᑕ, ᐱᔪᕆᐅᑎᖃᕐᐳᒍᑦ  ᓂᕿᑦᓴᓯᐅᕐᑎᐅᒋᐊᒥᒃ  ᑌᒣᒻᒪᑦ  
ᐱᒻᒪᕆᐅᕗᖅ  ᓲᓱᒋᔭᐅᑦᓯᐊᕆᐊᖃᕐᓂᕗᑦ.

ᐱᓇᓱᐊᕐᓂᒪᕆᐅᔪᑦ  ᐃᓕᕐᕈᓯᒃᑰᓕᖓᑦᓯᐊᕆᐊᓖᑦ  
ᐱᕙᓪᓕᖁᑎᐅᓗᑎᓪᓗ  ᐃᓄᓐᓄᑦ. 
ᐃᓱᒪᒋᔭᐅᓯᒪᓪᓚᕆᓚᐅᕐᑐᖅ  ᐅᒥᐊᕐᔪᐊᑦ  
ᐊᑭᓖᑎᑕᐅᖃᑦᑕᑐᑦᓴᐅᓂᖓᑦ  ᓄᓇᕕᐅᑉ  ᑕᕆᐅᖁᑎᖓᒎᓕᕈᑎᒃ.  
ᑖᒃᑯᐊ  ᐊᑭᓕᐅᑎᐅᔪᑦ  ᑮᓇᐅᔭᖃᕐᑎᓯᒍᑎᐅᖃᑦᑕᕋᔭᕐᑎᓗᒋᑦ  
ᖃᐅᔨᓴᕐᓂᐅᔪᓂᒃ, ᐅᕝᕙᓗᓐᓃᑦ  ᐱᕈᕐᑎᓯᕙᓪᓕᐊᒍᑎᐅᓗᑎᒃ  
ᓄᓇᓕᓐᓂ  ᐊᓯᕐᕿᓂᐅᖕᖏᑐᑎᒍᑦ  
ᑮᓇᐅᔭᓕᐅᕋᓱᐊᕐᓂᐅᒍᓐᓇᑐᓂᒃ  ᐅᑦᑑᑎᒋᓗᒍ  ᓂᐅᕐᕈᑐᓕᕆᓂᖅ, 
ᒪᙯᑦᑎᓯᔨᐅᓂᖅ, ᐅᕝᕙᓗᓐᓃᑦ  ᐊᖏᔫᖕᖏᓗᑎᒃ  
ᑮᓇᐅᔭᓕᐅᕋᓱᐊᕈᑎᐅᒍᓐᓇᑐᓂᒃ  ᓂᕿᑦᓴᓯᐅᕐᓂᑯᑦ.  
ᓄᐃᑕᓪᓚᕆᓚᐅᕐᒥᔪᖅ  ᐃᓕᕐᕈᓯᒃᑰᓕᖓᑦᓯᐊᑐᑦ  ᐱᓇᓱᐊᕐᓂᒪᕇᑦ  
ᓲᓱᒋᔭᖃᑦᓯᐊᕆᐊᖃᕐᓂᖓ  ᐱᐅᓕᐊᑦᓯᐊᕆᐊᖃᕐᓂᖓᓗ  
ᐱᒻᒪᕆᓐᓂᒃ  ᐆᒪᔪᓂᒃ  ᓄᓇᓂᓪᓗ, ᐅᑦᑑᑎᒋᓗᒋᑦ  ᐃᓄᐃᑦ  
ᓄᓇᒋᓲᕕᓂᑐᖃᖏᑦ, ᑕᕆᐅᒥᐅᑌᓪᓗ  ᕿᑐᕐᖏᐅᕕᖏᑦ.

•	 ᐱᓇᓱᐊᖃᑎᒋᓗᒋᑦ  ᐃᓄᐃᑦ  ᐃᓄᓐᓅᓕᖓᑎᓗᒋᑦ.
•	 ᐃᓄᐃᑦ  ᐱᕙᓪᓕᖁᑎᑖᕐᑐᓴᕈᕐᖁᑦ  ᓄᓇᒥᓂᑦ…ᓄᓇᕕᐅᑉ  

ᐃᓄᖏᑦ  ᐊᑦᓱᕈᕐᑐᑦ  ᑮᓇᐅᔭᑎᒍᑦ, ᐱᕙᓪᓕᕈᓐᓇᓯᒐᔭᕐᑐᑦ  ᓄᓇ  
ᐊᑐᕐᑕᐅᒍᓐᓇᓯᑉᐸᑦ  ᑮᓇᐅᔭᑎᒍᑦ  ᒪᑭᒐᓱᐊᕐᓂᑯᑦ.

•	 ᕿᑭᕐᑌᑦ  ᐃᓄᒃᔪᐊᑉ  ᓴᓂᐊᓃᑦᑐᑦ  
ᓂᐅᕈᑲᑦᑕᕕᐅᒍᓐᓇᓯᐊᒻᒪᕆᒐᔭᕐᑐᑦ.

•	 ᑮᓇᐅᔭᑎᒍᑦ  ᐱᕈᕐᐸᓕᐊᓂᖅ  ᐃᑉᐱᒋᔭᐅᑦᓯᐊᓂᖃᕐᓗᓂ  
ᓱᒃᑯᑎᕆᑦᑌᓕᓂᕐᑎᒍᑦ.

•	 ᑮᓇᐅᔭᑎᒍᑦ  ᐱᕙᓪᓕᐊᕈᑕᐅᓂᖓ  ᑕᕆᐅᕐᒥᐅᑌᑦ  
ᕿᒥᕐᕈᔭᐅᒋᐊᓪᓚᕆᐊᓕᒃ, ᐃᖃᓗᐃᑦ, ᐳᐃᔩᑦ, 
ᑕᕐᓗᕈᕐᓀᑦ, ᐊᓯᖏᓪᓗ  ᓄᓇᕐᔪᐊᒥᐅᓄᑦ  
ᐱᔭᐅᑎᖃᑦᑕᓗᒋᑦ  ᓄᓇᓕᐅᖃᑎᒌᓪᓗ  ᑕᐅᕐᓰᖃᑦᑕᓗᑎᒃ  
ᓂᕿᖃᑦᓯᐊᓂᕐᓴᐅᖁᔨᒧᑦ  ᓄᓇᓕᒻᒥᓗ  ᑮᓇᐅᔭᓕᐅᖁᔨᒧᑦ.

•	 ᑮᓇᐅᔭᓕᐅᕐᑎᒪᕆᐊᓗᐃᑦ  ᑲᒻᐸᓂᒻᒪᕇᓪᓗ  
ᓱᒃᑯᑎᕆᑎᑦᑌᓕᓗᒋᑦ  ‘ᐃᒪᕐᒥᐅᑕᓂᒃ  ᓂᕿᑦᑎᓂᒃ’.

•	 ᐱᒻᒪᕆᐅᕗᖅ  ᐱᐅᓕᐊᑦᓯᐊᕆᐊᖃᕐᓂᖅ  ᓄᓇᖁᑎᐊᐱᑯᓗᑦᑎᓂᒃ  
ᐊᑐᕐᑕᐅᒍᓐᓇᓯᐊᖁᓪᓗᒍ  ᐃᓄᓐᓄᑦ  ᐃᓅᖃᑎᒌᑦᑐᓄᓪᓗ.  
ᑮᓇᐅᔭᑎᒍᑦ  ᐱᕈᕐᐸᓕᐊᓂᖃᕐᓗᓂ  ᑭᓯᐊᓂ  
ᐱᐅᓕᐊᕐᓂᑕᖃᑦᓯᐊᓗᓂ.

ᓴᐳᑦᔨᓯᒪᓗᒋᑦ  ᖃᐅᔨᓴᕐᓃᑦ  ᓇᐅᑦᓯᑐᕐᓗᒋᓪᓗ  ᓇᓪᓕᐊᖏᑦ  
ᓄᓇᕕᒻᒧᑦ  ᐃᓕᖓᑦᓯᐊᕋᓗᐊᕐᒪᖔᑕ  ᐃᓄᓐᓂᓗ  
ᐃᓚᐅᑎᑦᓯᓯᐊᕋᓗᐊᕐᒪᖔᑕ.  

ᐊᒥᓱᑦ  ᐅᖃᐅᓯᖃᓚᐅᕐᑐᑦ  ᖃᓄᐃᖕᖏᓯᐊᕐᑎᑕᐅᒋᐊᖃᕐᓂᖓᓂᒃ  
ᐆᒪᔪᐃᑦ.  ᐱᓗᐊᕐᑐᒥᒃ  ᐆᒪᔪᐃᑦ  ᓂᕿᑦᓴᑖᕆᔭᐅᕙᑦᑐᑦ, 
ᐅᑦᑑᑎᒋᓗᒋᑦ  ᑕᕆᐅᕐᒥᐅᑌᑦ  ᑕᕐᓗᕈᕐᓀᑦ, ᐅᕕᓗᐃᑦ, 
ᐊᒻᒨᒪᔪᐃᑦ  ᑌᒣᑦᑐᐃᑦ. ᐃᓄᐃᑦ  ᐃᓱᒫᓘᑎᖃᓚᐅᕐᑐᑦ  ᐃᒪᐅᑉ  
ᖃᓄᐃᖕᖏᓯᐊᕆᐊᖃᕐᓂᖓᓂᒃ  ᑐᑭᓯᒍᒪᔭᖃᕐᓱᑎᓪᓗ  
ᖃᐅᔨᓴᕐᓂᐅᕙᑦᑐᓂᒃ  ᐃᓕᖓᑦᓱᑎᒃ  ᐃᒪᕐᒥ  ᐃᖏᕐᕋᕕᐅᓲᓄᑦ  
ᐊᒻᒪᓗ  ᑮᓇᐅᔭᑎᒍᑦ  ᐱᕈᕐᐸᓕᐊᒐᓱᐊᕈᑎᐅᒍᓐᓇᑐᓄᑦ.

•	 ᐃᓚᐅᔪᐃᑦ  ᖃᐅᔨᓴᕐᑎᑕᐅᓂᕐᓴᐅᕙᓚᐅᕐᓕᑦ  ᓄᓇᑦᑎᓂᒃ  
ᐃᒪᕐᐱᑎᓐᓂᓗ.

•	 …ᖃᐅᔨᓴᕐᓂᖅ  ᓄᓇᒥᐅᑕᓂᒃ  ᐆᒪᔪᓂᒃ, ᑎᒻᒥᐊᓂᒃ  
ᑕᕆᐅᕐᒥᐅᑕᓂᓪᓗ, ᑕᓯᕐᒥᐅᑕᓂᒃ, ᑕᕆᐅᒥᐅᑌᑦ  ᐃᓄᐃᑦ  
ᓂᕆᕙᑦᑕᖏᑦ, ᖃᐅᔨᓴᕐᑕᐅᓂᕐᓴᐅᖁᔭᒃᑲ.  ᓄᓇᓕᓕᒫᑦᓯᐊᓂ.  
ᑕᒪᓐᓇ  ᑭᖕᖑᒪᒋᔭᐅᔪᖅ  ᓄᓇᕕᐅᑉ  ᐃᓄᖏᓐᓄᑦ.

•	 ᐱᓇᓱᐊᕐᑕᐅᓂᕐᓴᐅᖁᔨᔪᖓ  ᓄᓇᖕᖑᐊᒨᔭᕐᑕᐅᓂᑦᓴᖓᓂᒃ  
ᐊᕐᖁᑕᐅᒍᓐᓇᑐᐃᑦ  ᐃᒪᒃᑯᑦ  ᓄᓇᐅᑉ  ᓯᓈᒍᑦ, ᓄᓇᓖᑦ  
ᓄᓇᓕᐅᖃᑎᒥᓄᑦ  ᐃᖏᕐᕋᓂᕐᓴᐅᕙᖁᓪᓗᒋᑦ.

•	 ᖃᐅᔨᒪᓗᒋᑦ  ᐆᒪᔪᓕᒫᑦᓯᐊᑦ  ᓱᓇᓂᒃ  ᓂᕆᓲᖑᒻᒪᖔᑕ, 
ᐃᑉᐱᒌᓐᓇᓗᒋᑦ, ᓇᐅᑦᓯᑐᐃᓐᓇᓗᒋᓪᓗ  ᓱᓇᓕᒫᑦ  ᐃᒪᕐᐱᒦᑦᑐᑦ.

•	 ᓇᐅᑦᓯᑐᕐᑕᐅᐸᑦ  ᑕᕆᐅᖅ  ᐃᑲᔪᕐᓯᒪᒐᔭᕐᑐᖅ  ᖃᐅᔨᒪᒍᑕᐅᓗᓂ  
ᐃᖃᓗᓐᓂᒃ  ᓄᓇᕕᒻᒦᑐᓂᒃ.

•	 ᐅᒪᔪᐃᑦ  ᖃᐅᔨᒪᒐᓱᐊᕐᑕᐅᒋᓐᓇᓕᒫᖁᓇᕐᑐᑦ, ᐅᑦᑐᑎᒋᓗᒋᑦ  
ᐁᕖᑦ  ᖃᐅᔨᓴᕐᑕᐅᖃᑦᑕᓗᑎᒃ  ᐃᖃᓗᐃᓪᓗ  ᒨᑯᔨᖃᓕᕐᒪᖔᑕ, 
ᑌᒫᒐᓚᒃ.  ᖃᐅᔨᒪᓇᖕᖏᒪᑦ.

•	 ᐃᓚᖓᓂ  ᑲᑉᐱᐊᓱᑉᐸᑐᖓ  ᓇᑦᓯᕕᓂᕐᑐᕆᐊᒥᒃ  ᐁᐸᔪᒥᒃ  
ᖃᓂᒻᒪᕈᑕᐅᓲᖑᒻᒪᑦ  ᐃᓚᖏᓪᓗ  ᑕᕆᐅᒥᐅᑌᑦ  ᐆᒪᔪᐃᑦ.  
ᖃᓂᒻᒪᓚᕿᒍᑎᐅᖁᓇᖕᖏᑐᑦ.  ᒪᒪᕐᓴᑲᒪ  ᑕᕆᐅᕐᒥᐅᑕᓂᒃ  
ᐃᖃᓪᓗᓐᓂᓗ.

•	 ᑕᕆᐅᒥᐅᑌᑦ  ᐆᒪᔪᐃᑦ, ᖃᓄᐃᑦᑑᒐᓗᐊᕈᑎᒃ  ᐯᕆᔭᐅᑦᓯᐊᕆᐊᓖᑦ  
ᑕᕆᐅᖅ  ᖃᐅᔨᓴᕐᑕᐅᖃᑦᑕᑎᓪᓗᒍ  ᓄᓇᓕᓪᓗ  
ᐃᓚᐅᑎᑕᐅᑦᓯᐊᖃᑦᑕᑎᓪᓗᒍ, ᓄᓇᕕᒻᒥ  ᑲᓇᑕᓕᒫᒥᓗ.

ᑐᑭᒧᐊᖃᑎᒌᑦᑎᓗᒋᑦ  ᐱᓇᓱᐊᖃᑎᒌᑦᑎᓗᒋᓪᓗ  ᐱᓇᓱᐊᕐᕕᐅᔪᑦ  
ᐅᓇᒻᒥᒋᔭᓖᑦ  ᑲᒪᒋᔭᓖᓪᓗ  ᓄᓇᕕᐅᑉ  ᑕᕆᐅᖁᑎᖓᓂᒃ.  
ᐊᐱᕆᐅᑎᓂᒃ  ᑭᐅᔪᕕᓃᑦ  ᐅᖃᓚᐅᕐᒥᔪᑦ  ᑭᖕᖑᒪᓇᕐᓂᕃᑦᓱᑎᒃ  
ᐱᓇᓱᐊᕐᕕᐅᔪᑦ  ᑐᓴᐅᒪᖃᑎᒌᑦᓯᐊᕆᐊᖃᕐᓂᖓᓂᒃ  
ᑐᑭᓯᒪᔭᐅᖁᓪᓗᒋᑦ  ᐱᓇᓱᐊᕐᑕᐅᔪᑦ, ᖃᐅᔨᓴᕐᓃᑦ  
ᓇᐅᑦᓯᑐᐃᒍᑏᓪᓗ.  ᑕᒪᓐᓇ  ᐱᒻᒪᕆᕋᑕᖅ  ᐅᐱᓐᓇᕋᓂᒃ  
ᑐᑭᓯᒪᑎᑦᓯᒍᑎᐅᔪᑦ  ᓄᐃᑕᐅᑐᐊᕐᒪᑕ  ᓄᓇᒥ  ᐱᓇᓱᐊᕐᑕᐅᓲᓂᒃ  
ᒥᑭᓪᓕᑎᕆᒍᓐᓇᒪᑕ  ᓱᕐᕋᑕᐅᒍᑎᐅᒍᓐᓇᑐᓂᓪᓗ  ᓄᓇᒧᑦ  
ᐆᒪᔪᓄᓪᓗ.

•	 ᓄᓇᓕᓐᓂ  ᐊᖓᔪᕐᖃᐅᑏᑦ  ᐱᓇᓱᐊᖃᑎᒋᔭᐅᓂᕐᓴᐅᐸᑕ  
ᐃᑲᔪᕐᓯᒪᒐᔭᕐᑐᖅ.

•	 ᖃᐅᔨᓴᕈᑎᐅᖃᑦᑕᓯᒪᓕᕇᕐᑐᑦ  ᖃᐅᔨᔭᐅᒪᔪᐃᓪᓗ  
ᐊᑐᐃᓐᓇᐅᑎᑕᐅᖃᑦᑕᓗᑎᒃ  ᓄᑖᓂᒃ  
ᖃᐅᔨᓴᕐᓂᖃᕈᒪᓂᐊᓕᕐᒥᔪᓄᑦ  ᓄᓇᕕᒻᒥ, ᑐᓴᕐᓯᒪᒐᒪ  
ᖃᐅᔨᓴᕐᑏᑦ  ᑖᒃᑯᓂᖓᑦᓭᓇᖅ  ᖃᐅᔨᓴᕐᓯᒪᒋᐊᖏᑦ  
ᖃᐅᔨᒪᑎᑕᐅᓂᖕᖏᓐᓂᑯᒥᓄᑦ  ᖃᐅᔨᓴᕐᑕᐅᒪᒋᕐᑐᓂᒃ  
ᓄᓇᑦᑎᓂ, ᑕᒪᓐᓇᓗ  ᐸᕝᕕᓴᕐᓂᒪᕆᐅᒍᓐᓇᓱᓂ  ᐆᒪᔪᓂᒃ, 
ᑲᒪᒋᔭᐅᒋᐊᓪᓚᕆᐊᑐᕋᔭᕐᓂᕋᑎᒃ  ᑲᒪᒋᔭᐅᓯᒌᕐᒥᔪᓂᒃ.

•	 ᖃᐅᔨᒪᖃᑎᒌᖃᑦᑕᓗᑎᒃ, ᐅᖃᐅᑦᔨᖃᑦᑕᓗᑎᒃ  ‘ᒪᓐᓇ  ᓄᓇ  
ᖃᐅᔨᓴᕐᑕᐅᒋᐊᓕᒃ’.  ᓄᓇᕗᑦ  ᖃᓄᐃᖕᖏᓯᐊᕋᔭᕐᑐᖅ.

•	 ᐃᓄᐃᑦ  ᐃᓕᓐᓂᐊᑎᓗᒋᑦ  ᑐᑭᓯᒪᑦᓯᐊᓂᐊᕐᒪᑕ  
ᐅᓇᒻᒥᓲᑎᒋᔭᑦᓯᓂᒃ  ᐊᑕᐅᓯᐅᓕᖓᔪᒃᑯᓗ  ᐱᓇᓱᐊᖃᑎᒌᓪᓗᓯ.

ᐃᓗᓐᓈᒍᑦ, ᑲᔪᖏᕐᓭᒍᑎᒋᓗᒍ  ᑲᒪᒋᔭᐅᑦᓯᐊᓗᓂ  
ᐊᑐᕐᑕᐅᖃᑦᑕᕆᐊᖃᕐᓂᖓ  ᓄᓇᐅᕕᐅᑉ  ᑕᕆᐅᖁᑎᖓ.
ᖃᐅᔨᓴᕈᑎᐅᔪᒥᒃ  ᑭᐅᔪᕕᓃᑦ  ᓄᐃᑦᓯᓂᖃᑦᓯᐊᓚᐅᕐᑐᑦ  
ᐃᒻᒥᒎᓇᕐᑎᑐᑦ, ᖃᐅᔨᓴᕐᑏᑦ  ᐱᓇᓱᐊᕆᐊᕐᑐᓯᒪᔪᐃᓪᓗ  
ᓴᓂᕐᓂᒃ  ᕿᒪᕃᖃᑦᑕᕆᐊᖃᖕᖏᓂᖓᓂᒃ  ᓄᓇᒥ.  
ᐃᓄᐃᑦ  ᐃᓱᒫᓘᑎᖃᓚᐅᕐᒥᔪᑦ  ᐃᒪᓗᑫᑦ  ᑭᓈᓂᕐᓗᑯᐃᓪᓗ  
ᑯᕕᕋᕐᑕᐅᓲᖑᓂᖓᓂᒃ  ᑕᕆᐅᒧᑦ.

•	 ᓄᓇᒋᒐᑦᑎᒍ, ᓲᓱᒋᔭᐅᑦᓯᐊᕆᐊᓕᒃ  ᑲᒪᒋᔭᐅᑦᓯᐊᓗᓂᓗ, ᐃᒪᕐᐱᒃ  
ᓄᓇᓗ.

•	 ᓴᓂᐊᓗᐃᑦ  ᐊᒥᓱᑦ  ᓄᓇᒥ  ᑕᕆᐅᒥᓗ.
•	 ᖃᐅᔨᒍᒪᕗᖓ  ᐅᒥᐊᕐᔪᐊᑦ, ᖃᓄᐃᑑᒐᓗᐊᕈᑎᒃ  ᑭᓈᓂᕐᓗᑯᓂᒃ  

ᑯᕕᕃᓲᖑᒻᒪᖔᑕ.
•	 ᐃᓚᖃᕐᒥᔪᖅ  ᓴᓗᒻᒪᓴᕐᑕᐅᔪᑦᓴᐅᓂᖓᓂᒃ  ᑕᕆᐅᑉ  ᓄᓇᓕᐅᑉ  

ᓴᓂᐊᓃᑦᑐᖅ  ᑭᓈᓂᕐᓗᑯᓄᑦ  ᑰᕝᕕᐅᕙᑦᑐᖅ.
•	 ᐊᕐᕋᒍᑕᒫᑦ  ᓄᓇᕕᐅᑉ  ᓄᓇᓕᖏᑦ  ᐅᒥᐊᕐᔪᐊᓂᕐᐸᒪᑕ, ᑖᒃᖁᐊ  

ᓴᓂᕐᒥᓂᒃ  ᑭᓈᓂᕐᓗᑯᓂᓪᓗ  ᑕᕆᐅᒨᔦᕙᒍᓇᑦᓴᑐᑦ  ᑲᖏᕐᓱᑎᓐᓂ  
ᐄᒑᕐᕕᑎᓐᓂᓗ?  ᑕᒪᓐᓇ  ᖃᐅᔨᒐᓱᐊᕐᑕᐅᒋᐊᓕᒃ.

ᐃᓗᓐᓈᒍᑦ, ᑲᔪᖏᕐᓭᒍᑎᒋᓗᒍ  ᑲᒪᒋᔭᐅᑦᓯᐊᓗᓂ  
ᐊᑐᕐᑕᐅᖃᑦᑕᕆᐊᖃᕐᓂᖓ  ᓄᓇᐅᕕᐅᑉ  ᑕᕆᐅᖁᑎᖓ.
ᖃᐅᔨᓴᕈᑎᐅᔪᒥᒃ  ᑭᐅᔪᕕᓃᑦ  ᓄᐃᑦᓯᓂᖃᑦᓯᐊᓚᐅᕐᑐᑦ  
ᐃᒻᒥᒎᓇᕐᑎᑐᑦ, ᖃᐅᔨᓴᕐᑏᑦ  ᐱᓇᓱᐊᕆᐊᕐᑐᓯᒪᔪᐃᓪᓗ  
ᓴᓂᕐᓂᒃ  ᕿᒪᕃᖃᑦᑕᕆᐊᖃᖕᖏᓂᖓᓂᒃ  ᓄᓇᒥ.  
ᐃᓄᐃᑦ  ᐃᓱᒫᓘᑎᖃᓚᐅᕐᒥᔪᑦ  ᐃᒪᓗᑫᑦ  ᑭᓈᓂᕐᓗᑯᐃᓪᓗ  
ᑯᕕᕋᕐᑕᐅᓲᖑᓂᖓᓂᒃ  ᑕᕆᐅᒧᑦ.

•	 ᓄᓇᒋᒐᑦᑎᒍ, ᓲᓱᒋᔭᐅᑦᓯᐊᕆᐊᓕᒃ  ᑲᒪᒋᔭᐅᑦᓯᐊᓗᓂᓗ, ᐃᒪᕐᐱᒃ  
ᓄᓇᓗ.

•	 ᓴᓂᐊᓗᐃᑦ  ᐊᒥᓱᑦ  ᓄᓇᒥ  ᑕᕆᐅᒥᓗ.
•	 ᖃᐅᔨᒍᒪᕗᖓ  ᐅᒥᐊᕐᔪᐊᑦ, ᖃᓄᐃᑑᒐᓗᐊᕈᑎᒃ  ᑭᓈᓂᕐᓗᑯᓂᒃ  

ᑯᕕᕃᓲᖑᒻᒪᖔᑕ.
•	 ᐃᓚᖃᕐᒥᔪᖅ  ᓴᓗᒻᒪᓴᕐᑕᐅᔪᑦᓴᐅᓂᖓᓂᒃ  ᑕᕆᐅᑉ  ᓄᓇᓕᐅᑉ  

ᓴᓂᐊᓃᑦᑐᖅ  ᑭᓈᓂᕐᓗᑯᓄᑦ  ᑰᕝᕕᐅᕙᑦᑐᖅ.
•	 ᐊᕐᕋᒍᑕᒫᑦ  ᓄᓇᕕᐅᑉ  ᓄᓇᓕᖏᑦ  ᐅᒥᐊᕐᔪᐊᓂᕐᐸᒪᑕ, ᑖᒃᖁᐊ  

ᓴᓂᕐᒥᓂᒃ  ᑭᓈᓂᕐᓗᑯᓂᓪᓗ  ᑕᕆᐅᒨᔦᕙᒍᓇᑦᓴᑐᑦ  ᑲᖏᕐᓱᑎᓐᓂ  
ᐄᒑᕐᕕᑎᓐᓂᓗ?  ᑕᒪᓐᓇ  ᖃᐅᔨᒐᓱᐊᕐᑕᐅᒋᐊᓕᒃ.

ᑲᔪᓯᑎᓗᒍ  ᖃᐅᔨᒐᓱᐊᕐᕕᖃᕐᓂᖅ  ᐃᓚᐅᑎᑦᓯᓂᕐᓗ.
ᐊᐱᕆᐅᑎᐅᔪᑦ  ᐃᓱᐊᓂ  ᐊᒥᓱᒋᐊᓪᓓᑦ  ᐅᖃᐅᓯᕆᔭᐅᓚᐅᕐᒥᔪᑦ  
ᑐᑭᓯᒪᓂᕋᕐᑐᑦ  ᐊᔪᐃᓐᓇᓂᖓᓂᒃ  NMRPC-
ᑯᑦ  ᐅᒃᑯᐃᖓᑦᓯᐊᑐᒃᑯᑦ  ᐃᔨᕐᑐᐊᖃᖕᖏᓂᒃᑯᑦ  
ᐸᕐᓇᕈᑎᖃᑦᓯᐊᓂᕋᕐᓱᒋᑦ  ᑕᕆᐅᑉ  ᐸᕐᓇᑕᐅᒍᑎᖓᓂᒃ.  ᐃᓄᐃᑦ  
ᑲᔪᓯᒋᐊᓪᓛᖁᔨᓚᐅᕐᑐᑦ  ᖃᐅᔨᒪᔭᐅᑦᓯᐊᑎᑦᓯᒐᓱᐊᕐᓂᒥᒃ  
ᐅᖄᒍᑕᐅᓂᖓᓂᓪᓗ  ᑕᕆᐅᑉ  ᐸᕐᓇᑕᐅᓂᖓᓄᑦ  ᐱᓇᓱᐊᕐᑕᐅᔪᓂᒃ, 
ᐃᓚᐅᑎᑦᓯᒐᓱᐊᖏᓐᓇᓗᑎᓪᓗ  ᓄᓇᕕᒻᒥᐅᓂᒃ.

•	 ᐃᓱᒪᖃᕐᒥᒐᑦᑕᓕ  ᑐᓴᕐᑕᐅᒋᐊᖃᕐᖁᒍᑦ.  ᑕᒪᓐᓇ  
ᐱᐅᓯᑦᓯᐊᖑᓂᕐᐹᖅ  ᑌᒣᖏᓐᓇᓚᖓᑦᓱᑕᓗ  
ᑖᕗᖓᓕᒫᖅ.  ᐅᑎᕐᕕᒋᑦᓭᓇᖃᑦᑕᓗᒋᑦ  ᐃᓄᐃᑦ  ᐱᐅᔪᓂᒃ  
ᐃᓗᓐᓀᓅᓕᖓᔪᓂᒃ  ᓄᐃᔪᖃᖃᑦᑕᓂᐊᕐᒪᑦ.

•	 ᓇᑯᕐᓴᖁᖓ  ᑖᒃᑯᓂᖓ  ᐊᐱᕆᐅᑎᓂᒃ  ᑭᐅᒍᓐᓇᑎᑕᐅᒋᐊᖅ.  
ᐱᐅᔫᕗᖅ  ᐱᓇᓱᐊᕐᑕᐅᔪᑦ  ᖃᐅᔨᒐᓱᐊᕈᑕᐅᕙᒻᒪᑕ  ᐅᕙᑦᑎᓂᒃ.  
ᓇᑯᕐᒦᒃ.

•	 ᐱᓇᓱᐊᑦᓯᐊᑐᐊᓘᕗᓯ  ᖃᐅᔨᒪᔭᐅᑎᑦᓯᒐᓱᐊᕐᓱᓯ  
ᑐᑭᓯᒪᔭᐅᒋᐊᓕᓐᓂᓗ  ᐊᑐᐃᓐᓇᐅᑎᑦᓯᓱᓯ  ᓄᓇᕕᒻᒥ!

•	 ᓇᑯᕐᒦᒃ  ᐊᒥᓱᐃᑎᒍᑦ  ᐅᖃᐅᓯᑦᑎᓂᒃ  ᑐᓴᕋᓱᐊᖃᑦᑕᕋᑦᓯ.  
ᐊᑭᓕᕐᑐᑕᐅᖕᖏᑐᓂᒃ  ᐃᑲᔪᕐᑎᖃᕈᒪᒍᑦᓯ, 
ᐃᑲᔪᕈᓐᓇᓯᐊᕐᖁᖓ.

•	 ᐃᓱᒪᖃᕐᖁᖓᓕ  NMRPC-ᑯᑦ  ᑎᒥᐅᑦᓱᑎᒃ  
ᐱᓇᓱᐊᖃᑎᖃᓪᓚᕆᒋᐊᖏᓐᓂᒃ  ᐃᓄᓐᓂᒃ, 
ᐱᒍᓐᓇᓯᑎᑦᓯᕙᓪᓕᐊᓱᑎᒃ  ᓲᓱᒋᔭᖃᕐᓱᑎᓪᓗ  ᐃᓅᒍᓯᕐᒥᒃ.

22 



ᑕᕆᐅᕐᒥᒃ  ᐸᕐᓇᓂᖅ  ᓄᓇᕕᐅᑉ  ᑕᕆᐅᖁᑎᖓᓂ  ᓵᖓᓯᓚᖓᔪᖅ  
ᐃᓅᓯᕐᒨᓕᖓᔪᓂᒃ, ᐃᓕᕐᕈᓯᕐᒨᓕᖓᔪᓂᒃ, ᐊᕙᑎᑦᑎᓅᓕᖓᔪᓂᒃ  
ᑮᓇᐅᔭᑎᒍᓪᓗ  ᒪᑭᑕᒐᓱᐊᕐᓂᒧᑦ  ᑐᕌᒐᐅᔪᓂᒃ.  ᑕᒪᓐᓇ  
ᐱᓇᓱᐊᕐᓂᖅ  ᐊᖏᔪᕋᑕᐅᒻᒪᑦ, ᑭᐅᒍᑎᐅᓯᒪᔪᑦ  ᓇᐅᓕᒫᓂᒃ  
ᐊᐱᕐᓱᓂᖃᕐᑎᓗᑕ  ᐊᑑᑎᖃᓪᓚᕆᓚᖓᔪᐃᑦ.  ᑭᓯᐊᓂ, ᐊᒥᓱᒐᓓᑦ  
ᐅᖃᐅᓯᐅᓯᒪᔪᑦ  ᐊᐅᓚᑦᔭᕆᐊᕈᑎᑦᓴᔭᐅᔪᑦ  ᑕᕆᐅᕐᒥ  ᐸᕐᓇᓂᐅᑉ  
ᓯᓚᑖᒍᑦ.  ᑖᒃᑯᐊ  ᐊᑖᓂ  ᐊᓪᓚᓯᒪᔪᑦ  ᐃᓂᓪᓚᑎᕐᓯᒪᔭᕗᑦ  
ᐊᑦᔨᒌᐸᓱᑦᓱᑎᒃ  ᐃᓱᒪᓕᐊᖑᓯᒪᔪᓄᑦ.

ᐃᓪᓗᐃᓂᐊᕐᓂᖅ  ᐃᒪᑦᓯᐊᒥᓪᓗ  
ᐊᑐᐃᓐᓇᖃᑦᓯᐊᕆᐊᖃᕐᓂᖅ:
•	 ᐃᓪᓗᓂᒃ  ᐊᑐᐃᓐᓇᖃᑦᓯᐊᓕᐅᒥᑎᑕᐅᓂᖅ  - ᓇᒻᒪᓯᐊᕐᑐᓂᒃ, 

ᑭᖕᖑᒪᒋᔭᖏᑎᒍᑦ  ᐃᓚᒌᑦ  ᐅᕕᒐᕐᑑᑐᖃᐅᓕᕐᑐᐃᓗ.
•	 ᐃᓪᓗᓂᒃ  ᐊᑐᐃᓐᓇᖃᕈᓐᓇᐅᑎᑦᓭᑦ  ᓇᕝᕚᑕᐅᒋᐊᖃᓕᕐᑐᑦ, 

ᐃᒪᑦᓯᐊᒥᓪᓗ  ᐊᑐᐃᓐᓇᖃᑦᓯᐊᕆᐊᖃᕐᓂᖏᑦ  ᐊᑐᓂ  ᓄᓇᓕᐅᔪᑦ, 
ᑖᒃᑯᐊ  ᑭᖕᖑᒪᓇᕐᑑᓱᑎᒃ  ᐱᒻᒪᕆᐊᓘᒻᒪᓂᒃ.

•	 ᐃᒪᑦᓯᐊᕗᑦ  ᓄᓇᕕᐅᑉ  ᑰᖏᓐᓂ  ᓂᐅᕐᕈᑕᐅᒍᓐᓇᕈᓇᑦᓴᑐᑦ  
ᓄᓇᕐᔪᐊᒥᐅᓄᑦ?

•	 ᐃᒥᕐᑕᖃᑦᑕᓗᓯ  ᖃᕐᖃᒥᑦ  ᖃᐅᑕᒫᓪᓗ  ᐃᒪᑐᐃᓐᓇᑑᒪᖃᑦᑕᓗᓯ.

ᐱᒻᒪᕆᐅᓂᖓ  ᐱᐅᓕᐊᑦᓯᐊᕆᐊᖃᕐᓂᐅᑉ  ᓄᓇᒥᒃ  
ᐃᒪᑦᓯᐊᖃᕐᕕᐅᔪᓂᓪᓗ:
•	 ᐃᖏᕐᕋᕕᐅᖕᖏᓂᕐᓴᐅᓗᓂ  ᓄᓇᕗᑦ:  ᐅᑦᑑᑎᒋᓗᒍ..ᐊᒥᓱᐊᓗᐃᑦ  

ᐳᔪᓖᑦ  ᖄᖏᕐᐸᑐᑦ  ᖃᐅᑕᒫᑦ  ᐳᔪᕐᓗᓕᐅᕐᓱᑎᒃ  ᐅᕐᓱᐊᓗᒻᒥᓂᑦ.
•	 ᓴᓃᑦ  ᓴᓂᒃᑯᕕᒻᒧᔭᕐᑕᐅᒋᐊᓖᑦ  ᐊᑐᕆᐊᓪᓚᕈᓐᓇᑐᐃᓪᓗ  

ᐊᑐᕆᐊᓪᓚᑐᑦᓴᔭᓕᐊᖑᓗᑎᒃ.
•	 ᐅᖃᐅᑎᔭᐅᕙᓚᐅᕐᓕ  ᐃᓄᐃᑦ  ᓴᓂᕐᓂᒃ  ᓴᓂᒃᑯᕕᒻᒨᕆᖁᔭᐅᓗᑎᒃ.  

ᓇᑯᕐᒦᒃ.
•	 ᓴᓂᐊᓗᐃᑦ  ᖃᓪᓗᓈᑦ  ᓄᓇᖓᓄᑦ  ᐊᐅᓚᑎᓗᒋᑦ  ᓄᓇᕕᐅᑉ  

ᐃᒋᑦᓯᕕᖏᓐᓃᑐᐃᑦ.

•	 ᓴᓗᒻᒪᓴᕐᓗᒋᑦ  ᐅᔭᕋᓐᓂᐊᕕᕕᓃᑦ  ᐅᑦᑑᑎᒋᓗᒍ: ᐳᑐᓐᓂᖅ, 
ᑮᓇᒃᑰᑦ  ᐊᑭᓖᓚᖓᕙᑦ?

•	 ᐃᖃᓗᐃᑦ  ᒪᔪᕈᓐᓇᓯᐊᕋᓗᐊᕐᒪᖔᑕ  ᑰᓐᓂᒃ  ᐃᑉᐱᒋᓗᒋᑦ  
(ᒪᔪᕈᑎᓕᐅᕐᓗᒋᑦ) ᑰᑦ  ᓯᒥᑦᑐᑕᐅᓚᖓᑐᐊᕐᐸᑕ.

•	 ᖃᐅᔨᒪᐅᑎᑦᓴᐅᔪᐃᑦ  ᓄᐊᑕᐅᓂᕐᓴᐅᓗᑎᒃ  ᓄᓇᒥᓗ  
ᖃᐅᔨᓴᕈᑎᐅᔪᐃᑦ  ᓄᐃᑦᓴᐅᑎᒋᖃᑦᑕᓗᒋᑦ.  ᐃᒻᒪᖄ  
ᐊᑦᔨᓕᐅᕈᑎᒃ  ᐃᓅᑉ  ᑎᒥᖓᓃᓲᖅ  ᐃᑲᔪᕐᓯᒐᔭᕐᑐᖅ.

ᒪᙯᑦᑎᓂᒃ  ᐊᑦᑕᓇᕐᑐᒦᑦᑎᓯᑦᑌᓕᓂᖅ  ᓴᐳᑦᔨᓯᒪᓂᕐᓗ:
•	 ᒪᙯᑦᑎᓂᒃ  ᓴᐳᑦᔨᓯᒪᔩᑦ  ᐊᑐᕐᓗᒋᑦ  ᐊᑐᐃᓐᓇᐅᑎᓗᒋᓪᓘᓃᑦ  

ᓴᐳᑦᔨᓯᒪᒍᑎᑦᓭᑦ.
•	 ᐱᐅᑦᓴᖏᓪᓚᖓ  ᐃᓄᓐᓂᒃ  ᐆᒪᔪᕐᑕᕕᓂᕐᒥᓂᒃ  

ᐊᐅᓪᓚᑎᑦᓯᕙᑦᑐᓂᒃ  ᐊᓯᖏᓐᓄᑦ  ᓄᓇᓕᓐᓄ  
ᑮᓇᐅᔭᓕᐅᕈᑎᖃᕙᕐᔪᐊᓱᑎᒃ  ᓂᕿᑐᐃᓐᓇᒥᒃ  ᓂᐅᕐᕈᑎᖃᕐᓂᑯᑦ.

•	 ᐱᒍᓐᓇᐸᑦ, ᓱᓇᒥᑦᓯᐊᑐᒥᒃ  ᕿᓂᕐᕕᐅᖁᔨᔪᖓ  ᕿᑭᕐᑕᓂᒃ  
ᓄᓇᕕᐅᑉ  ᓴᓂᐊᓃᑦᑐᓕᒫᓂᒃ, ᑕᑯᔭᐅᑦᓴᕋᔭᕐᒪᖔᑕ  ᐊᓯᐅᓯᒪᔪᐃᑦ  
ᐃᓚᒋᔭᐅᔪᑦ  ᐱᖃᑎᒋᔭᐅᔪᓪᓘᓃᑦ  ᐅᑎᓚᐅᕐᓂᖏᑦᑐᑦ  
ᒪᙯᑦᓱᑎᒃ  ᐅᐱᕐᖓᓴᒥ  ᐅᐱᕐᖔᒥᓗᓐᓃᑦ  ᖃᔭᕆᐊᕐᑐᓱᑎᒃ  
ᐅᒥᐊᕐᑐᓱᑎᓪᓘᓃᑦ.

•	 ᐃᑲᔪᕆᑦᓯ  ᐊᑦᑕᓇᕐᑐᒦᒋᒃᑯᑏᑦ  ᐊᑐᕐᑕᐅᖁᓪᓗᒋᑦ  (ᐳᑦᑕᖁᑏᑦ, 
ᖁᑭᐅᑏᑦ  ᐊᑦᓱᖏᐅᑎᖏᑦ).

•	 ᐅᖃᐅᓯᖃᕐᖁᖓ  ᑎᒻᒥᐊᓂᒃ  ᐆᒪᔪᓂᓪᓗ  ᐱᕙᑦᑕᑎᓐᓂᒃ  
ᓄᓇᕕᐅᑉ  ᑕᕆᐅᖓᓂ.  ᓂᕆᒃᑲᖃᑦᑕᖏᓚᐅᕐᓚᕗᑦ  (ᑭᒍᑕᐅᔭᓂᒃ) 
ᐱᒐᓱᐊᓕᕈᑦᑎᒋᑦ. ᐊᓯᖏᓪᓗ.  ᓂᕐᓖᑦ  ᐊᑦᓭᑦ.  ᐱᐅᓯᑐᖃᕗᑦ  
ᐊᑐᓚᐅᕐᓚᕗᑦ.  ᓇᑯᕐᒦᒃ  ᑕᒪᓐᓇ  ᐃᑉᐱᒋᒐᓱᐊᕈᑦᓯᐅᒃ.

ᐊᓯᖏᑦ  ᐃᓱᒫᓗᒍᑎᐅᓯᒪᒻᒥᔪᑦ:
•	 NMRPC-ᑯᑦ, ᑕᕆᐅᒥᒃ  ᑕᑯᒋᐊᑦᓯᐊᕆᐊᓖᑦ  

ᑮᓇᐅᔭᕐᑖᕈᑎᒋᓗᒍᓗ  ᑲᕙᒪᓂᑦ.  1975-ᒥ  ᑯᐯᑉ  
ᑕᕐᕋᖓᓂ  ᑲᑐᑦᔨᖃᑎᒌᓐᓂᖓ  ᓄᓇᕕᐅᑉ  ᐃᒪᖁᑎᖏᓐᓂᒃ  
ᐃᓚᖃᕐᓂᖏᑦᑐᖅ.

•	 ᐊᕕᓪᓗᑕ  ᑯᐯᒻᒥᑦ, ᐃᒻᒥᓂᕐᓱᑐᕈᕐᓗᑕ  ᓄᓇᕘᕐᑎᑐᑦ.
•	 ᖃᐅᔨᒪᔭᐅᑎᓗᒍ  LG ᓯᒥᑦᑐᑕᐅᒪᔪᖅ  ᖃᓄᐃᓖᓯᒪᒻᒪᖔᑦ  

ᐃᒪᕐᒥᒃ  ᑎᒻᒥᐊᓗ  ᐆᒪᔪᐃᓪᓗ  ᐃᖏᕐᕋᓂᖓᓂᒃ.
•	 ᐃᓄᑐᐃᓐᓇᐅᖏᑦᑐᑦ  ᐱᓇᓱᒋᐊᕐᑐᓯᒪᔪᐃᑦ  ᓄᓇᕕᒻᒥ  

ᐊᒥᓱᒻᒪᕆᐊᓘᓂᖓᑦ  ᐃᓅᓯᕐᒧᓗ  ᐱᓀᓗᑌᑦ  ᓄᓇᕕᒻᒥ:
•	 ᖃᓪᓗᓈᑦ  ᓄᓇᖓᓂᑦ  ᐱᓯᒪᔪᑦ  ᐃᓄᐃᑦ  ᖃᐅᔨᒪᒍᓯᖏᓐᓂᒃ  

ᓄᐊᑦᓯᑎᒍᓐᓀᓗᒋᑦ  ᑮᓇᐅᔭᓕᐅᕈᑎᓖᑦ, ᐃᓄᐃᓪᓕ  
ᑮᓇᐅᔭᓕᐅᖔᕆᐊᓖᑦ, ᐅᑦᑑᑎᒋᓗᒍ  ᑖᓐᓇ  ᐊᐱᕐᓲᑎᓕᐊᖑᒪᔪᖅ, 
ᓱᒧᑦ  ᖃᓪᓗᓈᑎᑑᕐᖄᓴᕐᒥᔪᖅ  ᐃᓄᑦᑎᑑᓕᕐᑎᑕᐅᓂᐊᓕᕋᒥ, 
ᓱᒧᓪᓕ  ᑭᐳᖔᑦᔭᖏᒻᒥᔪᖅ  ᐃᓄᑦᑎᑑᕐᖃᑎᑕᐅᓗᓂ?

•	 ᐃᓛᓂᐅᖕᖏᑑᕈᑎᒥᒃ  ᖃᐅᔨᓴᕐᓂᖃᕐᓗᓂ  ᓯᓚᑎᑦᑎᓂᒃ  
ᐱᓯᒪᔪᑦ  ᐱᓇᓱᐊᕆᐊᕐᑐᑎᑕᐅᕙᑦᑐᑦ  ᓄᓇᕕᐅᑉ  ᓄᓇᓕᖏᓐᓂ  
ᖃᐅᔨᒐᓱᐊᕈᑎᒋᓗᒍ  ᓵᓚᖃᕐᓯᒪᓕᕆᐊᖏᓐᓂᒃ  ᐃᓄᓐᓂᒃ, 
ᓯᓚᑦᑕ  ᓄᓇᑦᑕ  ᐆᒪᔪᑦᑕ  ᐃᓂᓪᓚᖓᐅᓯᖏᓐᓂᒃ  
ᓱᒃᑯᑎᕆᖃᑎᐅᓕᕐᓱᑎᒃ  ᓴᓇᒋᐊᕐᑐᓯᒪᓕᑐᐊᕋᒥ  ᓄᓇᓕᓐᓂ  
ᓄᓇᒥᓪᓗ  ᐱᓇᓲᑎᐊᓗᒻᒥᓂᒃ  ᐊᑐᕐᓱᑎᒃ  ᓄᓇᒥᒃ  ᓱᒃᑯᑎᕆᔪᐃᑦ.

•	 ᓯᓚᑖᓂᑦ  ᐱᓯᒪᔪᑦ  ᐱᓇᓱᐊᕆᐊᕐᑐᑎᑕᐅᓯᒪᓕᕐᐸᑕ  
ᐃᓪᓗᓕᐅᕐᑎᑕᐅᓗᑎᒃ  ᑮᓇᐅᔭᓕᐅᕋᓱᐊᕐᑏᓗᓐᓃᑦ, ᐅᕝᕙᓗᓐᓃᑦ  
ᑲᑎᕕᒃ  ᐃᓕᓴᕐᓂᓕᕆᓂᖅ  ᐃᓪᓗᔪᐊᓕᐅᓕᕈᑎᒃ  ᐊᑐᓂ  
14-ᓂ  ᓄᓇᓕᓐᓂ, ᑖᒃᑯᐊ  ᐊᓯᖏᓪᓗᓃᑦ  ᓯᓚᑖᓂᑦ  ᐱᓯᒪᔪᑦ  
ᑮᓇᐅᔭᓕᐅᕋᓱᐊᕐᓂᒥᒃ  ᐱᓇᓱᐊᒐᓖᑦ, ᐅᕝᕙᓗᓐᓃᑦ  ᐃᓄᐃᑦ  
ᑎᒥᖁᑎᖏᑦ  ᒪᓕᑦᓯᐊᕆᐊᓖᑦ  ᓱᖑᔪᑦᓯᐊᓂᒃ  ᐱᖁᔮᐱᖏᓐᓂᒃ  
ᐊᑐᓂ  ᓄᓇᓖᑦ  ᐱᓇᓱᐊᕐᕕᒋᔭᒥ.  ᐊᒻᒪᓗᑦᑕᐅᖅ, 
ᐱᐅᓂᕐᓴᐅᔪᕆᒋᐊᖃᖕᖏᑐᑦ  ᐱᓇᓱᐊᕐᑐᓂᑦ  ᓄᓇᓕᒋᔭᒥᓂ.  
ᐱᓇᓱᐊᕈᓐᓇᕕᒻᒥ  ᐅᖓᑖᓅᕆᐊᖃᖕᖏᑐᑦ  ᖃᓄᒍᓗᑐᐃᓐᓇᖅ  
ᐃᓪᓗᓕᐅᕈᓐᓇᑐᕆᒍᓐᓀᓗᑎᒃ  ᐃᓪᓗᐃᓗ  ᑐᖕᖓᕕᑦᓴᖏᓐᓂᒃ  
ᓴᓇᒍᓗᑐᐃᓐᓇᕈᓐᓀᓗᑎᒃ  ᐊᖏᕐᑕᐅᒪᖕᖏᓗᑎᒃ  ᓄᓇᒥᒃ  
ᑎᒍᒥᐊᕐᑎᒋᔭᐅᔪᓄᑦ  ᓄᓇᓕᐅᓪᓗ  ᑲᕙᒫᐱᒃᑯᖏᓐᓄᑦ.  
ᖃᐅᔨᔭᐅᖃᑦᑕᓯᒪᒻᒪᑕ  ᑕᒪᒃᑯᐊ  ᓯᓚᑖᓂᑦ  ᐱᓯᒪᔪᑦ  ᐊᒻᒪᓗ  
ᐅᕝᕙᓗᓐᓃᑦ  ᑲᑎᕕᒃ  ᐃᓕᓴᕐᓂᓕᕆᔨᒃᑯᑦ  ᐱᓇᓱᑦᑎᖏᑦ  
ᓴᓇᓯᑐᐃᓐᓇᖃᑦᑕᓯᒪᔪᑦ  ᐊᖓᔪᕐᖃᐅᓵᕐᕕᖃᕋᓱᐊᕐᓱᑎᓪᓗᓃᑦ  

ᑖᒃᑯᓂᖓ  ᓄᓇᓕᐅᑉ  ᑎᒥᖁᑎᖏᓐᓂᒃ.  ᒪᓕᓲᖑᖕᖏᑐᑦ  
ᐊᑎᓕᐅᕈᑕᐅᓯᒪᔪᓂᒃ  ᓯᑯᑦᓴᔭᓂᒃ  ᓄᓇᓕᐅᑉ  
ᑲᕙᒫᐱᒃᑯᖏᑦᑎᒎᕐᑐᓂᒃ.

•	 ᐃᓄᐃᑦ  ᓲᓱᒋᔭᐅᑦᓯᐊᐸᓚᐅᕐᓕᑦ  ᑮᓇᐅᔭᓵᑭᓐᓂᕐᐸᐅᑎᒍᓐᓀᓗᒋᑦ.  
ᑕᒪᓐᓇ  ᐃᓄᓐᓄᑦ  ᑲᔪᓯᒍᒣᕈᑎᐅᓲᖅ  ᐃᓚᐅᒍᒣᕈᑎᐅᑦᓱᓂ  
ᑕᒪᒃᑯᓄᖓ  ᐱᓇᓱᐊᕐᑕᐅᔪᓄᑦ/ᑲᒻᐸᓂᐅᔪᓄᑦ. ᐃᓄᐃᑦ  
ᐱᒍᓐᓇᕈᑎᓪᓚᕆᐅᑎᓪᓗᒋᑦ.

•	 ᐃᕐᐸᑐᐊᓘᔪᖃᕐᒥᔪᖅ  ᓈᒻᒪᖏᑦᑐᒪᕆᒻᒥ  ᓄᓇᓕᓕᒫᖏᓐᓂ  
ᓄᓇᕕᐅᑉ.  ᑖᓐᓇ  ᐃᕐᐸᑐᐊᓗᒃ  ᓇᒻᒪᖏᑦᑐᒪᕆᒃ  ᐃᓕᖓᔪᖅ  
ᐃᒥᐊᓘᑉ  ᐋᖓᔭᓐᓇᑐᐃᓪᓗ  ᐊᑐᓂᕐᓗᑕᐅᓂᐊᓗᐊ, ᐃᓚᒌᑦ  
ᐱᓗᑲᐅᑎᓂᖓ, ᓄᓇᓕᒻᒥ  ᐱᓗᑲᓐᓂᖅ, ᖁᓄᔪᕐᓂᐊᓂᖅ, 
ᐃᓪᓗᐃᓂᐊᕐᓂᖅ, ᐊᒥᓱᐊᓗᐃᑦ  ᐃᓄᐃᑦ  ᑎᒥᖁᑎᖏᑦ  
ᖃᓪᓗᓈᓂᑭᓯᐊᓂ  ᐱᓇᓱᑦᑎᑖᖃᑦᑕᓂᖓ  ᐃᕐᖃᑐᐃᕙᑦᑐᓂᒃ  
ᓇᕐᕈᕙᑦᑐᓂᓪᓗ  ᐃᓄᓐᓂᒃ.  ᐅᑦᑐᑎᒋᓗᒋᑦ  ᑲᑎᕕᒃ  
ᐃᓕᓴᕐᓂᓕᕆᔩᑦ  ᐃᓕᓂᐊᑎᑦᓯᔨᖏᑦ, ᓄᓇᕕᐅᑉ  ᐳᓖᓯᖏᑦ, 
ᓄᓇᕕᒻᒥ  ᐃᓗᓯᓕᕆᔨᒃᑯᑦ  ᐱᓇᓱᑦᑎᖏᑦ.  ᐳᓖᓰᑦ, ᐃᓄᓕᕆᔩᑦ  
ᐱᐊᕋᕐᓂᓗ  ᓴᐳᒻᒥᔩᑦ  ᐃᓕᒋᓯᔪᐊᓘᑐᐊᕋᒥᒃ  ᓴᓪᓗᒍᓐᓇᑐᕆᓯᓲᑦ  
ᐋᓐᓂᒐᓱᐊᕈᑎᒋᓯᑦᓱᒍ  ᐃᓄᓐᓂᒃ. ᐱᐅᖕᖏᑑᑎᑦᓯᓱᑎᒃ  
ᐃᓄᓕᒫᓂᒃ  ᓴᓪᓗᖃᑦᑕᓱᑎᒃ  ᑰᑎᐅᔮᕈᑎᒋᓯᑦᓱᒍ. 

ᓱᓇ  ᐊᑑᑎᓂᐊᓕᕆᕙ?
ᐊᑐᓚᖓᔪᒍᑦ  ᑭᐅᔭᐅᒍᑎᒋᓯᒪᔭᑦᑎᓂᒃ  ᑕᒡᒎᓇ  ᓇᐅᓕᒫᓅᓕᖓᔪᑦᓱᓂ  ᑕᕆᐅᑉ  ᐸᕐᓇᑕᐅᓂᖓᓄᑦ  ᐱᓇᓱᐊᕈᑎᓴᓕᐅᕐᓂᒧᑦ  
ᐊᐱᕐᓱᓂᖃᕐᓱᑕ, ᐃᓚᖃᕐᑎᓗᒍ  ᐅᖃᐅᓯᕆᔭᐅᓯᒪᒻᒥᔪᓂᒃ  ᐊᓯᖏᑎᒍᑦ  ᖃᓄᐃᓘᖃᑎᒌᒍᑎᐅᓯᒪᔪᓄᑦ  NMRPC-
ᑯᓄᑦ, ᐊᑐᐃᓐᓇᕈᕐᑎᕆᒍᑎᒋᑦᓱᒋᑦ  ᓄᐃᑦᓯᒋᐊᖓᕈᑎᐅᓂᐊᕐᑐᓂᒃ  ᑕᕆᐅᒥᒃ  ᐸᕐᓇᓂᕐᒧᑦ  ᐱᓇᓱᐊᕈᑎᑦᓴᐅᓂᐊᕐᑐᓂᒃ.  
ᐊᓪᓚᑕᐅᓯᒪᒋᐊᖕᖓᐅᑎᒋᑦ  ᐱᒻᒪᕆᖁᑕᐅᔪᑦ, ᑎᑭᐅᑎᔭᐅᒐᓱᐊᕐᑐᑦ  ᑐᕌᒉᓪᓗ  ᕿᒥᕐᕈᔭᐅᓚᖓᔪᑦ  ᐊᓯᑦᔨᑐᕆᐊᓪᓛᔭᐅᓗᑎᓪᓗ  
ᐃᑉᐱᒋᓗᒋᑦ  ᑭᐅᒍᑎᐅᓯᒪᔪᐃᑦ.  ᓄᑖᓂᒃ  ᐊᓪᓚᓯᒪᔪᓕᐅᕆᐊᖓᕈᑎᓕᐅᓚᖓᒻᒥᔪᒍᑦ  ᐱᓇᓱᐊᕈᑎᑦᓴᐅᒐᔭᕐᑐᓂᒃ  ᓵᖕᖓᓯᒍᑎᒋᓗᒋᑦ  
ᑲᓱᖕᖏᓗᐊᕈᑎᕕᓂᐅᔪᓂᒃ  ᖃᓄᐃᓗᖃᑎᖃᕈᑎᑦᑎᒍᑦ.  ᐊᓪᓚᑕᐅᒋᐊᖕᖓᐅᑎᖓ  ᑕᕆᐅᒥᒃ  ᐸᕐᓇᓂᕐᒧᑦ  ᐱᓇᓱᐊᕈᑎᑦᓴᓕᐊᑉ  
ᕿᒥᕐᕈᔭᐅᑎᑕᐅᑦᓯᐊᓛᕐᒥᔪᖅ  ᐅᖃᐅᓯᖃᕐᕕᐅᒍᓐᓇᓗᓂᓗ, ᑕᒪᒃᑯᐊ  ᑭᐅᒍᑎᒋᐊᓪᓓᑦ  ᐊᑐᓯᓛᕐᒥᓗᒋᑦ  ᓄᐃᑦᓯᒍᑎᒋᓗᒋᑦ  ᑕᕆᐅᒥᒃ  
ᐸᕐᓇᓂᕐᒧᑦ  ᐱᓇᓱᐊᕈᑎᑦᓴᓚᕆᐅᓕᕋᔭᕐᑐᒥᒃ.  ᓄᐃᑦᓯᖃᑎᒌᑦᓯᒪᓕᕈᑦᑕ  ᓱᕐᖁᐃᓯᐊᕐᑐᒥᒃ  ᑕᕆᐅᒥᒃ  ᐸᕐᓇᓂᕐᒧᑦ  ᐱᓇᓱᐊᕈᑎᑦᓴᒥᒃ, 
ᑐᑭᒧᐊᒍᑎᒋᔭᐅᓕᕋᔭᕐᑐᖅ  ᐊᔪᐃᓐᓇᓂᑦᑎᓄᑦ  ᓄᐃᑎᕆᓚᖓᒋᐊᖅ  ᑕᕆᐅᑉ  ᐊᑐᕐᑕᐅᓂᖓᓄᑦ  ᐸᕐᓇᕈᑎᐅᔪᒥᒃ  ᓄᓇᕕᐅᑉ  
ᑕᕆᐅᖁᑎᖓᓂ. 

ᐊᐱᕐᓲᑏᑦ? ᖃᐅᔨᒋᐊᕐᓗᒋᑦ  ᓄᓇᕕᐅᑉ  ᑕᕆᐅᖁᑎᖓᓂᑦ  ᐸᕐᓀᑏᑦ  
ᐃᑦᓯᕙᔨᖏᓐᓄᑦ  ᐅᕝᕙᓗ  ᑕᑯᒋᐊᕐᓗᑎᑦ  ᒪᑉᐱᒐᑦᑎᓄᑦ  ᖃᕆᑕᐅᔭᒃᑯᑦ

